
ሰላምኪ  ካብ ውሽጥኺሰላምኪ  ካብ ውሽጥኺ ርእሰ-ምምላኽርእሰ-ምምላኽ ትምህርቲ ብዓል ድኳንትምህርቲ ብዓል ድኳን

ልኡኽ ኤርትራ፡ ኣብ ኣኼባ ኮሚተ መሰላት ህጻናት መደረ ኣስሚዑ
ልኡኽ መንግስቲ ኤርትራ፡ ብ14 ጥሪ 

ኣብ ጀኔቫ ኣብ ዝተቓንዐ መበል 98 
ኣኼባ ኮሚተ መሰላት ህጻናት ውድብ 
ሕቡራት ሃገራት፡ ንመርገጺ ኤርትራን 
ኣብ’ዚ መዳይ’ዚ ተመዝጊቡ ዘሎ 
ገስጋስን ዘነጽር መደረ ኣስሚዑ።
እቲ ልኡኽ ኣብ መደረኡ፡ ምኽባርን 

ምምዕባልን መሰላት ህጻናት ኣብ 
ኤርትራ እምነ-ኵርናዕ ፖለቲካዊ 
መርሓኣን እምነታን ከምዝዀነ፣ ነዚ 
ዘገልግል ዘየሻሙ ሕጊ ድማ ከምዘሎ 
ብምጥቃስ፡ ሕግታት ኤርትራ ኩሉ 
ዓይነት ኣድልዎ ከም ዝኽልክል፣ ዝዀነ 
ዜጋ - ዕድመኡ፡ መበቈሉ ወይ ካልእ 
ጫሌዳታት ብዘየገድስ ኩሉ ዓይነት 
ሓርነታትን ውሕስነትን ክረክብ መሰል 
ከምዘለዎ፣ ኣብ ልዕሊ ደቂኣንስትዮን 
ቈልዑን ሃሳዪ ሳዕቤናት ዘለዎ ልምድታት 
ንምውጋድ ድማ ብዕቱብ ከምዝስራሕ 
ኣነጺሩ።
ኣብ ርእሲ’ቲ ብደረጃ ሃገር ዝነጥፍ 

ኮሚተ መሰላት ቈልዑን ደቂኣንስትዮን፡ 

ሽድሽተ ብደረጃ ዞባ፡ 67 ብደረጃ ንኡስ 
ዞባ፡ 701 ድማ ብደረጃ ምምሕዳራት 
ከባቢ ዝነጥፋ ኮሚተታት ቈይመን 
ኣተባባዒ ስራሕ ይዓማ ከምዘለዋ 
ጠቒሱ ድማ፡ ንቕሓት ሕብረተሰብ 
ንምብራኽን ኣገዳስነት ምኽባር መሰላት 
ቈልዑን ደቂኣንስትዮን ንምስራጽን፡ 
ብመልክዕ ሰሚናራት፡ ዓውድታት 
ዘተን ማዕከናት ዜናን ጻዕሪ ከምዝካየድ 
ብምሕባር፡ ኣብ 2024 ጥራይ ልዕሊ 50 
ሚእታዊት ደቂኣንስትዮ ዝርከብኦም 
ኣስታት 317 ሽሕ ሰባት ዝተሳተፍዎ 
ሰሚናራት ከምእተኻየደ ኣብሪሁ።
መሰላት፡ ድሕነት፡ ውሕስነት፡ 

ከምኡ’ውን ምዕሩይ ተጠቃምነት 
ጸጋታትን ዕድላትን ምስ ስንክልና ዝነብሩ 
ቈልዑን ህጻናትን ንምርግጋጽ’ውን፡ 
ብኣነባበርቲ ዓድታት፡ ማሕበራት 
ደቂኣንስትዮ፡ መንእሰያትን ተመሃሮን 
ዝቘማ ኮሚተታት ኣብ ኩለን ንኡሳን 
ዞባታት ተመስሪተን፡ ዝምስገን ስራሕ 

ይዓማ ከምዘለዋ ገሊጹ።
ልኡኽ ኤርትራ ኣብ መወዳእታ፡ 

ኤርትራ ኣብ መዳይ ጥዕናን ትምህርትን 
ህጻናት ብዝገበረቶ ገዚፍ ወፍሪ፡ ሸፈነ 
ክታበት 95 ሚእታዊት ከምዝበጽሐ፣ 

ኣብ ምግታእ መልከፍቲ ኤች.ኣይ.ቪ/
ኤይድስን ዓሶን ከምኡ’ውን ሕርሲ 
ኣብ ትካላት ጥዕና ዓቢ ዓወታት 
ከምእተመዝገበ፣ ኣብ መዳይ ትምህርቲ 
ድማ ተሳታፍነት ኣብ መባእታ ደረጃ 

ኣስታት 82 ሚእታዊት ከምዝበጽሐ፣ 
ብደረጃ ሃገር’ውን መጠን ምጥፋእ 
መሃይምነት ኣብ ውሽጢ 30 ዓመታት 
ካብ 20 ሚእታዊት ናብ 80 ሚእታዊት 
ክብ ከምዝበለ፡ ብኣሃዛት ኣሰንዩ ኣብሪሁ።

ዜናዜና

ትሕዝቶ ሃገራዊ ባንክ ደም ንምስሳን፡ ልዕሊ 170 ከረጺት ደም ተለጊሱ
ኣባላት ማሕበር ወነንቲ ታክሲ ዞባ 

ማእከል፡ ኩባንያ ህንጻ ሳዋን ማእከላይ 
ቤት-ጽሕፈት ወኪል ሃገራዊ ድሕነትን፡ 
ትሕዝቶ ሃገራዊ ባንክ ደም ንምስሳን 
ብ16ን 17ን ጥሪ ብዝወሰድዎ ተበግሶ፡ 
173 ከረጺት ደም ለጊሶም።
እቲ ዝተለገሰ መጠን፡ 54 ብኣባላት 

ማሕበር ወነንቲ ታክሲ ዞባ ማእከል፡ 88 
ብኣባላት ኩባንያ ህንጻ ሳዋ፡ 31 ድማ 
ብኣባላት ማእከላይ ቤት-ጽሕፈት ወኪል 
ሃገራዊ ድሕነት ከምዝዀነ፡ ካብ ሃገራዊ 
ባንክ ደም ዝተረኽበ ሓበሬታ የነጽር።
ብጥርኑፍ ንመበል 12 ግዜኦም 

ይልግሱ ከምዘለዉ ዝሓበሩ ኣካየድቲ 
ማሕበር ወነንቲ ታክሲ ዞባ ማእከል ኣቶ 
መንግስትኣብ ኣባይን ኣቶ ኢትባርኽ 
ሃይለን፡ ኣባላት ማሕበር ጐኒ-ጐኒ’ቲ ካልእ 

ንጥፈታቶም ወለንታዊ ልግሲ ደም 
ከካይዱ፡ ኣካል ዓመታዊ መደብ ስርሖም 

ከምዝዀነ ሓቢሮም።
ኣባላት ኩባንያ ህንጻ ሳዋ’ውን 

ብጥርኑፍ ንሳልሳይ ግዜኦም ይልግሱ 
ከምዘለዉ፡ ኣወሃሃድቲ ናይ’ቲ መደብ 

ገሊጾም።
እዚ ከም’ዚ ኢሉ እንከሎ፡ ኣባላት 

ማእከላይ ቤት-ጽሕፈት ሃገራዊ ድሕነት 
ኤርትራ ብ16 ጥሪ ብዝወሰድዎ 
ተመሳሳሊ ተበግሶ፡ 31 ከረጺት ደም 
ለጊሶም።
ኣብ ሃገራዊ ማሕበር ወለንታውያን 

ለገስቲ ደም ኣወሃሃዲ ውደባን ጎስጓስን 
ኣቶ ገብረዮናስ ገብረትንሳኤ ኣብ ዝሃቦ 
ሓበሬታ፡ ኣብ ዞባ ማእከል ዝርከቡ 
ወለንታውያን ለገስቲ ደም ብስሩዕ 
ንዘካይድዎ መደባት ብምምጓስ፡ ብካልኦት 
ክሰዓብን ቀጻልነቱ ክወሓስን ኣዘኻኺሩ።
ኣብ 2024፡ ብወለንታውያን ለገስቲ 

ደም ልዕሊ 16 ሽሕ ከረጺት ደም 
ከምእተለገሰ፡ ሰነዳት ሃገራዊ ባንክ ደም 
የነጽር።

ኣብ ደቂ-ዓንዱ፡ ንጥፈታት ምዕቃብ መበቈላዊ 
ኣግራብን ሕዛእትን ይሰላሰል

ኣብ ምምሕዳር ከባቢ ደቂ-ዓንዱ - 
ንኡስ ዞባ ዒላበርዕድ፡ መበቈላዊ ሃብቲ 
ገረብን ሕዛእትን ንምዕቃብ ዝተኻየደ 
ጻዕሪ ዝምስገን ውጽኢት ይርከቦ ከምዘሎ 
ተገሊጹ።
ኣካያዲ ስራሕ ናይ’ቲ ምምሕዳር ከባቢ 

ኣቶ ጸጋይ ሃብተማርያም፡ ኣግራብ ሳላ 
ዝተገብረሉ ዕቱብ ክትትልን ሓለዋን፡ 
ሓምላይ ሽፋን መሬት ናብ ንቡር ይምለስ 
ከምዘሎ ኣብሪሁ።

ነዊሕ ዓመታት ዘቑጸረ ሕዛእቲ’ውን ኣብ 
ርእሲ’ቲ ዓቂብዎ ዘሎ ካብ ሓደ ሜትሮ 
ክሳብ 60 ሜትሮ ንውሓት ዘለዎ ኣግራብ፡ 
ውሕስነት መግቢ ጥሪት ኣውሒሱ 
ከምዘሎ ጠቒሱ ድማ፡ ንኣበርክቶ ናይ’ቶም 
ህዝቢ ዝመረጾም ሓለውቲ ሕዛእትን 
ኣግራብን መጒሱ። 
ብዘይካ’ዚ፡ ኣብ ዝሓለፈ ሽድሽተ ዓመታት 

ኣብ ማእከል ደቂ-ዓንዱ ዝተተኽለ 1,600 
ፈልስታት ቀላሚጦስን ቆልቋልን እውን 

ኣብ ጽቡቕ ደረጃ ከምዝርከብ ተሓቢሩ።
ሓላፊ ሃብቲ ገረብን እንስሳ ዘገዳምን 

ኣቶ ጎይትኦም ተኽላይ ብወገኑ፡ ዝሓለፈ 
ዓመታት ኣብ’ቲ ከባቢ ተርእዮታት ብርሰት 
የጓንፍ ከምዝነበረ፣ ኣብ’ዚ ግዜ’ዚ ግን 
ተራ ነበርትን ዝምልከቶም ኣካላትን ኣብ 
ሓለዋን ኣጠቓቕማን ኣግራብ ብምዕባዩ፣ 
ኣብ ልዕሊ ኣብረስቲ ድማ ቀጻዒ ስጉምቲ 
ክውሰድ ስለዝተጀመረ፡ እቲ ኩነታት 
እናተመሓየሸ ከምዝመጸ ገሊጹ።

እምኒ-ሓይሊ - ፖሊስ ኣስተምህሮ ሂቡ
ፖሊስ ንኡስ ዞባ እምኒ-ሓይሊ፡ ኣብ 

ኣብያተ-ትምህርቲ ኣፍልጦ ሕጊ ንምዕባይ 
ዝዓለመ ኣስተምህሮ ብ11 ጥሪ ሂቡ።
ኣዛዚ መደበር ፖሊስ ናይ’ቲ ንኡስ 

ዞባ ምኽትል ተለንተ ዓብደላ ኣሕመድ፡ 
ተመሃሮ ብሕግን ስነ-ምግባርን እናተመላለሱ፡ 
ተኸፊቱሎም ንዘሎ ነጻ ናይ ትምህርቲ 
ዕድል ብግቡእ ክጥቀሙሉ ኣዘኻኺሩ።
ኣብ’ቲ ንኡስ ዞባ ዝርአ ገበናትን በደላትን 

ብዝርዝር ዝሓበረ ምኽትል ተለንተ ዓብደላ፡ 

ተመሃሮ ኣብ ምክልኻል ገበናት ኰነ ፈጸምቲ 
ገበን ኣብ ምቅላዕ ምትሕብባሮም ምስ ፖሊስ 
ከዕዝዙ ተላብዩ።
ሓላፊ ትምህርቲ ን/ዞባ እምኒ-ሓይሊ 

መምህር መሪሕ ኪሮስን ሓላፊ ሃማመተኤ 
መንእሰይ ሸዊት ወልዳይን ብወገኖም፡ 
ብፖሊስ ዝወሃቦም ኣስተምህሮ ኣብ ምብራኽ 
ንቕሓት ልዑል ተራ ከምዘለዎ ብምጥቃስ፡ 
ተመሃሮ ካብ ኣሉታዊ ጽልዋ መዘና ነጻ 
ኰይኖም፡ ምሉእ ዓቕሞም ኣብ ትምህርቲ 
ብምድሃብ ንኽዕወቱ ክጽዕሩ ኣዘኻኺሮም።

ዞባ ደቡብ፡ ሽልማት ስፖርት. . .ዞባ ደቡብ፡ ሽልማት ስፖርት. . .

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ

ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.163471-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሓበን ገብረኣምላኽ        ሰሎሜ ኣፈወርቂ

ሳምራዊት ሃብተ

ደ/ቀ/ባሕሪ - ዓመታዊ ገምጋም ብምክያድ ኣብ 
ውጥን ስራሕ 2025 ዘትዩ

ምምሕዳር ዞባ ደቡባዊ ቀይሕ 
ባሕሪ፡ ኣብ 2024 ዝዓመሞ ስርሓት 
ብምግምጋም ኣብ መደባት 2025 
ዝዘተየሉ ኣኼባ፡ ብ15 ጥሪ ኣብ ዓሰብ 
ኣካዪዱ።
ኣብ’ቲ ገምጋም፡ ኣብ ትግባረ መደባት 

ዝነበረ ብልጫታት፡ ሕጽረታት፡ 
ብድሆታትን ንምፍትሑ ዝተገብረ 
ውሁድ ጻዕርን በቲ ሓደ፣ ኣብ’ዚ 
ሓድሽ ዓመት ክትግበር ተታሒዙ ዘሎ 
መደባትን ጽልዋኡን ድማ በቲ ኻልእ 
ዝምልከት ጸብጻባትን መደባት ስራሕን 
ብዝርዝር ቀሪቡን ተዘትዩሉን።
ንንጥፈታት ምግፋፍ ዓሳን ገስጋሱን 

ብዝምልከት ኣብ ዝቐረበ ጸብጻብ፡ 
ንገፈፍቲ ብዝተገብረ ደገፍን ምትብባዕን፡ 

ምህርቲ ብጀላቡን ኣጋርን ዝተገፈ 
ዓሳታት፡ ካብ’ቲ ናይ 2023 ብኣስታት 
56 ሚእታዊት ከምዝዓበየ፣ ኣብ 
ገማግምን ደሴታትን ኣብ 50 ሄክታር 
ካብ ዝተተኽለ ልዕሊ 30 ሽሕ ፈልስታት 
ሾራ ድማ 86 ሚእታዊት ከምዝጸደቐ 
በሪሁ።
ኣብ ዝሰፍሐ ክፋል’ቲ ዞባ ብማእከላይ 

ገምጋም 182 ሚሊ-ሜተር ዝዓቐኑ 
ዝናብ ከምዝሃረመ፣ ብዝናብን ወሓይዝን 
ዝሰተየ 210 ሄክታር  ከምእተሓርሰን 
ከምእተዘርአን፣ ኣብ 85 ሄክታር ድማ 
ልምዓት ኣሕምልትን ፍረታትን 
ከምእተኻየደ፡ እቲ ጸብጻብ ኣነጺሩ።
ተሳትፎ ህዝቢ ኣብ መደባት ምዕቃብ 

ሓመድን ማይን ብሓፈሻ ምስራሕ 

ዛላታት፡ ራህያታት፡ ከትርታት፡ ትሕተ-
ባይታዊ ባስካታት፡ መእለዪ ወሓይዝን 
ጀሪፋትን፡ ከምኡ’ውን ኣብ ምስራሕን 
ምጽጋንን መገብቲ ጽርግያታት ልዑል 
ከምዝነበረ፣ ኣብ ራሞዳ - ንኡስ ዞባ 
ማእከል ደንካልያ ትስራሕ ዘላ መጠነ 
ንኡስ ዲጋ ድማ መስርሕ ህንጸታ 
ብጽቡቕ ይቕጽል ከምዘሎ ተገሊጹ።
ኣመሓዳሪ ዞባ ኣምባሳደር መሓመድ-

ስዒድ ማንታይ ኣብ ዝሃቦ ቃል፡ ኣብ 
ዝሓለፈ ዓመት ንዝተራእየ ውህደት 
ኣካላት መንግስትን ግንባርን ዕዙዝ 
ተሳትፎ ህዝብን ብምምጓስ፡ ኣብ’ዚ 
ዓመት’ዚ ክንዮኡን ብዝለዓለ ክቕጽልን 
ኩሉ ኣካል ብትግሃት ክነጥፍ ከምዝግባእ 
ኣገንዚቡ።

ዓንሰባ - ብዝሒ ኣብያተ-ትምህርቲ 2ይ ደረጃ ወሲኹ
ኣብ ዞባ ዓንሰባ፡ ቊጽሪ ናይ 2ይ ደረጃ 

ኣብያተ-ትምህርቲ ኣብ ውሽጢ ሓሙሽተ 
ዓመታት ብ32 ሚእታዊት ከምዝዓበየ፡ 
ሓላፊ ኣሃዱ 2ይ ደረጃ ኣብያተ-ትምህርቲ 
መምህር ተኽለሰንበት ዘርኣይ ገሊጹ።
ኣብ ንኡሳን ዞባታት ዓዲተከሌዛንን 

ኣስማጥን ሓሓንቲ፣ ኣብ’ተን ዝተረፋ 
7 ንኡሳን ዞባታት ድማ ካብ ሰለስተ 
ንላዕሊ ናይ 2ይ ደረጃ ኣብያተ-ትምህርቲ 
ከምዘለዋ ዝሓበረ መምህር ተኽለሰንበት፡ 
ዝሰፍሐ ከባቢ ስለዝሽፍና ዝነበረ ሕጽረታት 
ተቓሊሉ ከምዘሎ ኣብሪሁ።
ብመንጽር ዝዋደድ ዘሎ ትሕተ-ቅርጺ፡ 

ቁጽሪን ብቕዓትን ተመሃሮ ዓመታዊ 
እናወሰኸ ምምጽኡ ብምጥቃስ፡ ቊጽሪ 
ናይቶም ናይ 12 ክፍሊ ትምህርቶም 
ክዛዝሙ ኣብ ዓመተ-ትምህርቲ 
2023/2024 ናብ ሳዋ ዝወረዱ ተመሃሮ 
ናብ 1,715 ክብ ከምዝበለ፣ ናይ ዲግርን 
ዲፕሎማን ነጥቢ ዝረኽቡ ተመሃሮ’ውን 
ቊጽሮም ዕብየት የመዝግብ ከምዘሎ 

ኣገንዚቡ።
ንተሳትፎ ደቂኣንስትዮ ብዝምልከት 

ድማ፡ ኣብ ዝሓለፈ 3 ዓመታት ናብ 50 
ሚእታዊት ከምዝደየበ፣ ብብቕዓት’ውን 
ዕብየት ከምዘርኣየ ብምሕባር፡ ኣብ ንኡሳን 
ዞባታት ገለብ፡ ሓልሓልን ኣስማጥን ግና 
ውሁድ ስራሕ ከምዘድሊ ኣነጺሩ።

ኣብ መወዳእታ መምህር ተኽለሰንበት፡ 
ሱፐርቫይዘራት ምሕያል፣ ኣብያተ-
ትምህርቲ ተዓቃንን ብውጥን ዝኸይድን 
ደገፍ ክገብራ፣ ሰሙናዊ ውጥን 
መምህራን ብጥብቂ ምክትታል ክግበረሉ፣ 
ከምኡ’ውን ወለዲ፡ ተመሃሮን መምህራንን 
ንምምሕያሽ ብቕዓት ትምህርቲ ዓቲቦም 
ክሰርሑ ተማሕጺኑ።
ኣብ ዞባ ዓንሰባ፡ ኣስታት 11 ሽሕ 

ተመሃሮ ዘአንግዳ 25 ናይ 2ይ ደረጃ 
ኣብያተ-ትምህርቲ ኣለዋ።

ኣቑርደት - ንቕሓት ደቂኣንስትዮ 
ክብ ንምባል ይስራሕ

ቤት-ጽሕፈት ሃ.ማ.ደ.ኤ ኣብ 
ንኡስ ዞባ ኣቑርደት፡ ንቕሓት 
ደቂኣንስትዮ ኣብ ትምህርቲ፡ 
ምውጋድ ድሑር ልምድታትን 
ምድላው መኣዛዊ መግቢን 
ንምብራኽ ይስራሕ ከምዘሎ 
ሓቢሩ።
ሓላፊት ናይ’ቲ ቤት-ጽሕፈት 
ወ/ሮ ዓፌት ሳልሕ ኣብ ዝሃበቶ 
ሓበሬታ፡ ትምህርቲ ብሓፈሻ 
ንኹሉ ሕብረተሰብ ዘገድስ’ኳ 
እንተዀነ፡ ብፍላይ ኣብ ምዕባለ 
ደቂኣንስትዮ ዝህልዎ ተራ ቀሊል 
ስለዘይኰነ፡ ማሕበር ልዑል ኣተኩሮ 
ሂቡ ይሰርሓሉ ከምዘሎ፣ ድሑር 
ልምድታት ንምውጋድ ዝካየድ 

ጐስጓሳት ድማ ዘተባብዕ ለውጢ 
የመዝግብ ከምዘሎ ኣብሪሃ።
ጸሓፊት ማሕበር ኣብ’ቲ ን/
ዞባ ወ/ሮ ሓሲና ዑመር ብወገና፡ 
ምስ ናይ ስራሕ መሻርኽቲ 
ብምወህሃድ ኣብ ምምሕዳራት 
ከባቢን ኣብያተ-ትምህርትን ዝካየድ 
ዘሎ ጎስጓሳትን ኣስተምህሮታትን 
ጽቡቕ ተቐባልነት ይረክብ ከምዘሎ፣ 
ኣብ ከባቢታት እንገርነ፡ ዓደርደን 
ኣቑርደትን ዝነብራ ደቂኣንስትዮ 
ድማ ንዝተራሕወለን ናይ ልቓሕ 
ዕድል ተጠቒመን መነባብሮአን 
ንምምሕያሽ ይነጥፋ ከምዘለዋ 
ሓቢራ።

ሓልሓል - ተሳትፎ ኮም ኣብ ምድንፋዕ ልምዓታዊ 
መደባት ተዘትዩሉ

ኣብ ንኡስ ዞባ ሓልሓል፡ ተሳትፎ 
ኮም ኣብ ምምዕባል ማሕበራዊ 
ኣገልግሎታትን ልምዓታዊ መደባትን 
ክብ ንምባል ብዝሓየለ ክስራሕ 
መዘኻኸሪ ቀሪቡ።
ኣመሓዳሪ ናይ’ቲ ንኡስ ዞባ ኣቶ 
ግርማጽዮን ኣብርሃ ነዚ መዘኻኸሪ’ዚ 
ዘቕረበ፡ ካብ 31 ታሕሳስ 2024 ክሳብ 
8 ጥሪ 2025 ናብ ምምሕዳራት ከባቢ 
መለብሶ፡ ቀርጸት፡ ረሀይ፡ ሓልሓል፡ 
ገበይ-ኣለቡ፡ ፈንሸበኩ፡ ማይ-ኣዋልድን 
እንረኩበትን እናተንቀሳቐሰ፡ ምስ ነበርቲ 
ኣብ ዝገበሮ ርክባት’ዩ።

ብደረጃ ንኡስ ዞባ ካብ ቅድመ-
ትምህርቲ ክሳብ ካልኣይ ደረጃ ስሩዕ 
ኣገልግሎት ዝህባ 39 ትካላት-ትምህርቲ 
ከምዘለዋ ዝጠቐሰ ኣቶ ግርማጼን፡ 
ተሳታፍነት ተመሃሮን ውጽኢቶምን 
ክብ ንምባል፡ ተራ ወለዲ፡ መምህራንን 
መሻርኽትን ንኽሕይል ይስራሕ 
ከምዘሎ ኣብሪሁ።
ኣብ 2024 ብተሳትፎ ኮም ኣብ 
ገርበት፡ ማይ-ኣዋልድን ቀርጸትን 
ዝተሰርሐ ተወሳኺ ክፍልታት፣ 
ከምኡ’ውን ኣብ እንረኩበት ዝተሃንጸ 
መጸበዪ ነፍሰ-ጾራት፡ ንዝጸንሐ ጸገማት 
ብመጠኑ ከምዘቃለለ ብምሕባር፡ 
ንተበግሶን ኣበርክቶን ህዝቢ መጒሱ።
ኣቶ ግርማጼን ኣስዒቡ፡ ንጥፈታት 
ምዕቃብ ሓመድን ማይን ኣብ ግራት 
ሓረስቶት ብምልኣት ከምእተተግበረ፣ 

ኣብ ምፍዋስ ማይ-ክዖታትን ምስራሕ 
ከዘንቲ ማይን ዝተገብረ ወፈራዊ 
ስራሕ ድማ ውጽኢታዊ ከምዝነበረ 
ብምንጻር፡ ክድፋኣሉ ኣዘኻኺሩ።
ኣብ ገለ ኣብያተ-ትምህርቲ 
ዝርአ ሕጽረትን እርጋንን መምሃሪ 
ክፍልታትን ሰደቓታትን፣ ከምኡ’ውን 
ዘይምጥርናፍ ህዝብን ዓድታትን ኣብ 
ኣገልግሎታት ትምህርትን ጥዕናን 
ፈጢርዎ ዘሎ ተጽዕኖ፡ ቈላሕታ ክወሃቦ 
ኣዘኻኺሩ።
ተሳተፍቲ ብወገኖም፡ ምዕዳል 
መሬት ንመንበሪ ክቀላጠፍ፣ ጸገም 
ማይ ምምሕዳር ፈንሸበኩ ኣቓልቦ 
ክግበረሉ፣ ጸገም መስመር ቴለፎን ማይ 
ኣዋልድን ገበይ ኣለቡን ድማ ክፍታሕ 
ዝብል ርእይቶታ ኣቕሪቦም።

ዜና

ሽዕብ - ንመምህራን ደቀንስትዮን 
ስልጠና ተዋሂቡ

ቤት-ጽሕፈት ትምህርቲ ንኡስ ዞባ 
ሽዕብ፡ ሞያዊ ዓቕሚ ኣባላቱ ንምዕባይ 
ብውሽጣዊ ዓቕሙ ዝወደቦ፡ ኣብ 
ምሕደራ፡ መሪሕነትን ፋይናንስን 
ዘተኰረ ስልጠና፡ ንሱፐርቫይዘራት፡ 
ርእሰ-መምህራንን ካልኦትን ተዋሂቡ። 

እቲ ስልጠና፡ ንምሕደራን መሪሕነትን፡ 
ምፍታሕ ጸገማት፡ ምውሳድ ውሳነታት፡ 
ተጻዋርነት፡ ኣኽብሮትን ቊጽጽርን 
ሰዓታት ስራሕ፡ ኣቀራርባ ጸብጻብ 
ፋይናንስያዊ ሕሳባት፡ ከምኡ’ውን 
ቊጽጽር ፋይናንስያዊ ሕሳባት 
ዘጠቓለለ’ዩ።
ነቲ ስልጠና ዝሃበ ሓላፊ ስነ-ምምህርና 

መምህር ጅምዕ ሳልሕ፡ እቲ መደብ፡ 
ነቲ ኣብ ምጅማር ትምህርቲ ዝርአ 
ምድንጓያት ንምውጋድ ዝዓለመ 
ምዃኑ ብምሕባር፡ መምህራን 
ዝቐሰምዎ ትምህርቲ ምስ’ቲ ዘለዎም 
ተመኵሮ ብምውህሃድ እንተሰሪሖምሉ 

ኣብ ባይታ ኣተባባዒ ውጽኢት 
ከምዝርከቦ ዘለዎ እምነት ገሊጹ።
ሓላፊ ኣብያተ-ትምህርቲ ናይ’ቲ 

ንኡስ ዞባ መምህር ሙሳ ኣድም 
ብወገኑ፡ ሰበኽ-ሳግማዊ መነባብሮ፡ 
ከምኡ’ውን ትሑት ተገዳስነት ወለድን 
ተመሃሮን ካብ ቀንዲ ብድሆታት 
ገስጋስ ትምህርቲ ከምዝዀነ ብምሕባር፡ 
ነቲ ጸገም ኣለሊኻ ፍታሕ ንምንዳይ፡ 
ምስ መሻርኽቲ ኣካላት ብውህደት 
ይስራሕ ከምዘሎ ኣገንዚቡ።
ብዘይካ’ዚ፡ ኣብ ምጅማር ኣካዳሚያዊ 

ትምህርቲ ዝርአ ምድንጓያትን 
ሳዕቤናቱን ንምልላይ፡ ኣብ ሓሙሽተ 
ናይ መባእታ፡ ማእከላይን ካልኣይን 
ደረጃ ኣብያተ-ትምህርቲ ናይ ዝተኻየደ 
መጽናዕቲ ውጽኢት ቀሪቡን ዘተ 
ተኻዪዱሉን።
ኣብ ንኡስ ዞባ ሽዕብ፡ ካብ ቅድመ-

ትምህርቲ ክሳብ ካልኣይ ደረጃ ዝምህራ 
23 ኣብያተ-ትምህርቲ ኣለዋ።

ሃ.ማ.መ.ተ.ኤ. ምኽሪ ብተሌፎን ካብ ዝጅምር፡ ብዙሓት መንእሰያት ተጠቐምቲ ናይ’ዚ ኣገልግሎት ኮይኖም ኣለዉ። ንኡስ ዓምዲ “ሕቶ 
ሸባብ” እምበኣር ንገለ ካብ’ቲ ብቑጽሪ ስልኪ 124256 ወይ ብቑ.ሳ.ጶስጣ 1042 ናብ “ሆት ላይን” ዝቐርብ ሕቶታት እያ እትምልስ።ሕቶ ሸባብሕቶ ሸባብሕቶ ሸባብሕቶ ሸባብ

ኣማኻሪ፤ ሄለው፡ ናብ ሃማመተኤ 
ኣገልግሎት ምኽሪ ብተለፎን 
ደዊልኩም ኣለኹም።

ደዋሊት፤ ከመይ ዊዒልኩም? 
ናባኹም ደልየ’የ ደዊለ።

ኣማኻሪ፤ ጽቡቕ ገበርኪ፡ ኣነ 
ከኣ ክሰምዓኪ ድልው’የ። ስምክን 
ትድውልሉ ዘለኺ ቦታን ዶ 
ምሓበርክኒ?

ደዋሊት፤ ሳሌም እበሃል። ካብ 
ኣስመራ እድውል ኣለኹ።

ኣማኻሪ፤ መርሓባ ሳሌም፡ 
ዕድሜኽን ደረጃ ትምህርትኽን ከ 
ክንደይ ኮን ይኸውን?

ደዋሊት፤ ዕድመይ 50 ዓመት 
ገይረ ኣለኹ። ደረጃ ትምህርተይ 
ከኣ 12 ክፍሊ በጺሐ።

ኣማኻሪ፤ መደወሊኺ ጒዳይ 
እንታይ ኮን ይኸውን?

ደዋሊት፤ እንታይ እሞ ክብለካ’የ 
ናተይ ጸገምሲ መወዳእታ የብሉን። 
ስቕታ!

ኣማኻሪ፤ ሄለው ሳሌም፡ ምሳይ ዶ 
ኣለኺ? ኣጆኺ ዘረባኺ ቀጽሊ።

ደዋሊት፤ በየን ከም ዝጅምሮ 
ኣርሚሙኒ፡ ኵሉ ጸገማተይ ኣብ 
ቅድመይ ተቐጂሉኒ!።

ኣማኻሪ፤ ሳሌም፡ ኣብ ዓለም 
ዘይተነግረ እምበር ዘይተገብረ 
ነገር የለን ከም ዝበሃል። ህይወት 
ደቂ-ሰባት ከኣ ጽቡቕን ሕማቕን 
ዝተፈራረቓ’ያ። ምኽሪ ደሊኺ 
ምድዋልኪ ኣገዳሲ ስጉምቲ 
ንምፍትሕ ሽግርኪ’ዩ። ሃየ ኣጆኺ 
ጸገምኪ ኣካፍልኒ፡ ብሓባር ኴንና 
ዝሓሸ መፍትሒ ከነናዲ። ደሓር 
ከኣ፡ ዘይፍታሕ ጸገም የለን።

ደዋሊት፤ ብዛዕባ ብፍትሕ 
ዝተዛዘመ ሓዳረይ’የ ምኽሪ ደልየ።

ኣማኻሪ፤ ጸገም የብሉን፡ ተዛረቢ 
ይሰምዓኪ ኣለኹ። ካብ ትፋትሑ 
ክንደይ ገይርኩም ኣለኹም?

ደዋሊት፤ 5 ዓመት።

ኣማኻሪ፤ ኣብ ሓዳር ከ ክንደይ 
ገይርኩም ትኾኑ?

ደዋሊት፤ 13 ዓመት።

ኣማኻሪ፤ ወሊድኩም ዶ ትኾኑ?

ደዋሊት፤ እወ፡ ኣምላኽ ይመስገን፡ 
4 ቈልዑ ኣለውና።

ኣማኻሪ፤ ጽቡቕ!። 

ደዋሊት፤ ጽቡቕ ይሃብካ፡ 
የቐንየለይ።

ኣማኻሪ፤ ሕጂ ድሕሪ 5 ዓመታት 
ደኣ እንታይ ሓድሽ ጸገም ደኣ 
ኣጋጢሙ? 

ደዋሊት፤ ብዓልቤተይ ነበር፡ 
ብኣካል ገዛ እናመጽአ፡ ብተለፎን 
እናደወለ ኣሸጊሩኒ።

ኣማኻሪ፤ ጕዳይ ፍትሕኩም 
ብኸመይ ድዩ መዕለቢ ተገይርሉ?

ደዋሊት፤ ብቤተሰብ ሽማግለ ምስ 
ተወደአ ኣብ ቤት ፍርዲ ጸዲቑ።

ኣማኻሪ፤ ደቅኹም ዕድሜኦም ዶ 
ምሓበርክኒ?

ደዋሊት፤ እታ በዅሪ 17 ዓመት 
ገይራ ኣላ፡ እቶም ዝተረፉ ክልተ 
ወድን ሓቲ ጓልን ከኣ በብ3 ዓመት 
እዮም ዝፈላለዩ። እቲ ዝነኣሰ 
ሕሳስልደ 8 ዓመት ገይሩ ኣሎ።

ኣማኻሪ፤ ጽቡቕ፡ ቈልዑስ 
ኣእኺልኩም እዮም። ናይ ሓባር 
ውላድ ስለ ዘለውኹም ኣቦኦም 
መጺኡ ክርእዮም እኳ ንቡር 
ይመስለኒ፣ ግና ኣመጻጽኡ ከመይ 
ኮይኑ ደኣሉ ዘሸግረኪ ዘሎ?

ደዋልቲ፤ እቲ ጸገም ባዕለይ 
ብዕሽነተይ ዘምጻእክዎ’ዩ። ክኣልዮ 
እንተ ደለኹ ግና ምእላይ ኣብዩኒ። 
ከምዚ ምስ ረኸቡ እዮም ወለድና 
‘መባእስትኻ ለባም ይግበረካ’ ዝበሉ 
ይመስለኒ።

ኣማኻሪ፤ ዝኸበርኪ ሳሌም፡ 5 
ዓመት ኣብ ፍትሕ ሓጺር ኣይኮነን። 

ደቅኺ’ውን ዳርጋ ኣጐቢዝኪ ኢኺ። 
ብዓልቤትኪ ነበር ንውላዱ ክርኢ 
መሰሉ’ኳ እንተ ኾነ ክሳብ ክንድ’ዚ 
ዘሸግረኪ ዘሎ እስከ ግለጽለይ?

ደዋሊት፤ ፍትሕ ዘምጽአ ጕዳይ፡ 
እቲ ናይ ምርባሽን ምዕግርጋርን 
ባህሪኡ’ዩ። ወላ ምስ ተፈላለና’ውን 
ክልወጥ ዘይምኽኣሉ’ዩ ዝገርመኒ። 
ብቤት ፍርዲ ኣብ ወርሒ ንደቁ 
ብኣገባብ ክርእን ካብ ዝኾነ 
ዘይምርድዳእ ክርሕቕን ተሓቢሩ’ዩ። 
ኣብ ግብሪ ግና ሓንሳብ ኣብ ክልተ 
ወርሒ፡ ሓንሳብ ኣብ ሰለስተ ወርሒ፡ 
እንተ ማእመኦ ከኣ ወላ ሰሙናዊ 
ይመላለስ’ዩ። እቲ ጸገም ግና ንደቁ 
ርእዩ ብሰላም ኣብ ክንዲ ዝኸይድ፡ 
ብሕማቕ ዓይኒ ይጥምተኒ፡ ሓንሳብ 
ሰኺሩ ይጻረፍ፡ ሓንሳብ’ውን እዋን 
ዘይብሉ ደዊሉ ዝርብሸኒ ግዜ 
ኣለዎ። ሓቂ ይሓይሽ ካብ ክመጽእ 
ከይመጽእ’የ ዝመርጽ። ክሳብ 
ዝኸደልና ተሸቝሪርና ኢና እንጽበ።

ኣማኻሪ፤ ሳሌም፡ ኣቀባብላኺ 
ከመይ ይኸውን?

ደዋሊት፤ ብዝተኻእለ መጠን ኵሉ 
ሕማቕ ስምዒታተይ ኣብ ውሽጠይ 

ገይረ ክቕበሎ እጽዕር።

ኣማኻሪ፤ ካብ ቂምታ ረብሓ 
ከም ዘየለ ዝጥፍኣኪ ኣይመስለንን። 
ኣብዚ እዋን’ዚ ዘራኽቡኹም ዘለው 
ካብ ክልተኹም ዝተወልዱ ደቅኹም 
እዮም። ባህርያቱ ከመሓይሽ ገለ 
ዝወሰድክዮ ተበግሶ ይህሉዶ 
ይኸውን?

ደዋሊት፤ ስሕት ኢለ፡ “ደቅና 
ኣይንበድል፡ መስተ ግደፎ፡ ጽቡቕ 
ኣብነት ኵኖም፡” እብሎ’የ። ዝሰምዕ 
እዝኒ ግና የብሉን።

ኣማኻሪ፤ ንደቕኺ ኸ ብዛዕባ 
ኣቦኦም እንታይ ትብልዮም?

ደዋሊት፤ ብዝከኣለኒ ብዛዕብኡ 
ክዝክረሎም ኣይደልን’የ። ናይ ነገር 
ሰብ ግና ሓደ ሓደ ግዜ፡ ሕማቕ 
ቃላት በጨቕ ይብሉኒ እዮም።

ኣማኻሪ፤ ሕማቕ ቃላት ብዛዕባ 
ኣቦኦም ንዓኺ ይኹን ንውሉድኪ 
እንታይ ጥቕሚ ክህልዎ ይኽእል?

ደዋልሊት፤ እንታይ ክጠቕሞም 
ደኣ፡ ምኽኣል ስኢነ እምበር።

ኣማኻሪ፤ ብፍትሕ ዝተዛዘመ ሓዳር፡ 
ሓደ ካብ ተፋታሕቲ ወገን ኣብቲ 
ናይቲ ካልእ ገዛ መጺኡ ከዕገርግ 
ሕጋዊ መሰል የብሉን፡ ስለ ዝኾነ፡ 
ተመኺሩ ንዘይሰምዐ ሰብ፡ ብሕጊ 
ይተኣገደለይ ናይ ምባል ሕጋዊ 
መሰል ኣሎ። ምስ ደቁ ድማ ካብ ገዛ 
ወጻኢ ንኹሎም ኣብ ዝጥዕም ግዜን 
ቦታን ክራኸቡ ክውሰን ይከኣል’ዩ።

ዋላ’ውን ተበዲልኪ ሕማቕ 
ስምዒታት እንተ ሃለውኺ፡ ሰላምኪ 
ክሕሎን ጌጋታቱ ክትሕድግሉ 
ምጽዓር’ዩ ንመንፈስኪ ከርግእ 
ዝኽእል። ንኣብነት፡ ብዛዕብኡ 
ሕማቕ ሓሳባት እንተ መጺኦምኺ፡ 
ሰብ እንድዩ ዘይጋገ ሰብ የለን 

ኣነ’ውን ጌጋታት ኣለኒ ብምባል 
ምሕሳብ። ዋላ እታ ዝነኣስት 
ጽቡቕ ተግባራቱ ብምጕላሕ፡ ነታ 
ኣሉታዊት ሓሳባት ናብ ንጽቡቕ 
ንምልዋጥ ሓጋዚ’ዩ። ተወሳኺ 
ንደቅኺ ንኣቦኦም ምጽራፍን ሕማቕ 
ምዝራብን ጐዳኢ እምበር ጥቕሚ 
ከም ዘይብሉ እንተ ተገንዚብኪ፡ ካብ 
ዝጸልእዎ ክፈትውዎ ምጽዓር ዝሓሸ 
ራብሓ ኣለዎ። ምሉእ ብምሉእ ናይ 
ይቕሬታ መንፈስ ኣብ ውሽጥኺ ክሳዕ 
ዝሰርጽ፡ ብዛዕባ ኣቦ ደቅኺ ሕማቕ 
ምዝራብ ምውጋድ፡ ነቲ ዝድለ 
ሰላማዊ መገዲ ንምጕዓዝ ሓጋዚ’ዩ። 
ብዕቱብነት ኣንቂድኪ ደጋጊምኪ 
እንተ ተለማሚድኪ ክትክእልዮ 
ኢኺ። ይቕረ ንምባል ጥራይ ምስ 
ነብስኺ ቃል እተዊ። ንሱ ብዝገብሮ 
ጕድለታት ኣብ ግብረ-መልሲ ጥራይ 
ትጽመዲ እንተ ዄንኪ ግና ንዓኺ 
ይኹን ንውላድኪ ሓጋዚ ኣይኮነን። 
ስላምኪ ኣብ ውሽጥኺ’ዩ ዘሎ’ሞ 
ስላምኪ ሓልዊ።

ደዋሊት፤ ይተኣገደለይ እንተ 
ኢለዮ፡ እቲ ሽግር መሊሱ ዝብእስ 
ኮይኑ’ዩ ዝስመዓኒ። ንሱ ድማ 
መሊሱ ካብዚ ዘለዎ ንላዕሊ ክገድድ 
እንተ ዘይኮኑ ዝዕረ ኣይመስለንን። 
ከም ናይ መወዳእታ ኣማራጺ ግና 
ክሓስበሉ’የ። እንተ እታ ይቕረ 
በልሉ፡ ዝበልካኒ ካብ ብዙሓት 
ቀረብተይ’ውን ሰሚዐያ’የ። 
እሓስብ’ሞ ብኣካል ክርእዮ ከለኹ 
ይኹን ቈልዑ እንተ በዲሎም ኵሉ 
ግብሩ ይረኣየኒ ስለ ዝኾነ ምኽኣል 
እስእን። ንሳ ካብ ኮነት መድሃኒተይ 
ግና ኣኻእሎ ይሃበኒ፡ ባህርያተይ 
ክልውጥ ክጽዕር’የ። ተገዲስካ ሰሚዕካ 
ምኽርኻ ስለ ዝሃብካኒ አመስግነካ። 

ኣማኻሪ፤ ገንዘብኪ ሳሌም። 
ጸጽብቑ እምነየልኪ።

ደዋሊት፤ ኣሜን። ብሩኽ ምሸት።

ኣማኻሪ፤ ብሩኽ ምሸት።

ሰላምኪ ካብ ውሽጥኺሰላምኪ ካብ ውሽጥኺ

ሓደ መንእሰይ፡ መወዳእታ 
ዓመት ናይ ኮለጅ ትምህርቱ ምስ 
ኣኸለ። ናይ መወዳእታ ዓመቱ 
ምዃኑንን ኣብ መመረቕታኡ 
ዝጸብያ ዝበለጸትን ዝፈጠነትን 
ዝብህጋ መኪና እንተ ዘይኰይኑ 
ኻልእ ከም ዘይምነን ንኣቦኡ ነገሮ። 
ኣቦኡ ኣይኮነን መኪና፡ ደሴት 
ምሉእ ከግዝእ ዝኽእል ዓቕሚ 
ነበሮ። መዓልቲ መመረቕታ 
ኣኸለ። ኣብ ገዛ ምስ ኣተዉ፡ 
ኣቦኡ ናብ ክፍሉ ኽመጽእ 
ጸወዖ። “ትምህርትኻ ብምውዳእካ 

ኣመና ተሓጕሰ ኣለኹ፣ ከማኻ 
ጥዑም ውላድ ዓሰርተ መዕበኹ፡ 
ብዅሉ እንተናኻ ኸኣ ተሓቢነ’የ፡
” ብምባል ሓንቲ ብዘብረቕርቕ 
ወረቐት ዝተጠቕለለት ህያብ ኣቦ። 
እቲ መንእሰይ ዝጽበያ ዝነበረ፡ 

ሱራፌል ተ.ሱራፌል ተ.

ኣነቓቓሒ ዛንታ
ዓስቢ ንእሽተይ ትዕግስቲዓስቢ ንእሽተይ ትዕግስቲ

ኣመና ዘጌጸት መኪና’ያ። ሕማቕ 
እናተሰመዖ ነታ ህያብ ብህንጡይነት 
ከፈታ። ‘ቅዱስ መጽሓፍ’ ዝብል 
ኣብ ገበር መጽሓፍ ምስ ረኣያ፡ 
ብሕርቃን፡ “ካብዚ ዅሉ ሃብትኻስ 
ቅዱስ መጽሓፍ ክትህበኒ፡” ብምባል 
ነቲ መጽሓፍ ደርብዩ ወጽአ። ብእኡ 
ኣቢሉ ኣይተመልሰን። ከይተረኣኣዩ 
ነዊሕ ዓመታት ሓለፈ።

እቲ መንእሰይ ኣብ ንግዲ ተዋፊሩ 
ዕዉት ሰብ ኰነ። ሃብተመን ጥጡሕ 
ሓዳር ገበረን። ‘ኣቦይ ኣሪጉ ይህሉ’ዩ 

ልቦናልቦና እሞ ኽርእዮ ጽቡቕ’ዩ፡’ በለ። ናብ 
ኣቦኡ ክኸይድ መዓልቲ ኸይወሰነ 
ግን መልእኽቲ መጽኦ። ኣቦኡ 
ኸም ዝዓረፈ፡ ኵሉ ሃብቱ ኸም 
ዘውረሶን መጺኡ ኣመቱ ኽገብርን 
ዝገልጽ መልእኽቲ ነበረ። ናብ ገዛ 
ኣቦኡ ምስ ከደ፡ ጣዕሳን ሓዘንን 
ጎልበቦ። ኣብታ ናይ ኣቦኡ ኽፍሊ 
ምስ ኣተወ፡ ነታ ኣብ መዓልቲ 
መመረቕታ ዝገደፋ መጽሓፍ 
ረኣያ። ኣልዒሉ ኽገናጽላ 
ጀመረ። ኣብ መንጎ እቲ መጽሓፍ 
ሓደ ረሲት ረኣየ። እቲ ረሲት 
ብመዓልቲ መመረቕትኡ ዝተቘርጸ 
ረሲት ነበረ። ረሲት ናይታ ዝብህጋ 
መኪና ድማ ነበረ።

***

ሕርሻን 
መግብን

ፊልማዊት መዓሾፊልማዊት መዓሾ

ውሑስን መኣዛውን መግቢ ንዅሉ፣ ኣብ ኵሉ!

ወሰኽ-ክብሪ ከም ኣምር፡ መስርሕ 
ምቕያር፡ ምስግጋር ወይ ምምሕያሽ 
ኵሉ ዓይነት ፍርያትን ኣቕርቦት 
ኣገልግሎታትን (ሕርሻዊ፡ 
ኢንዱስትርያውን ካልእን ፍርያትን 
ኣገልግሎታትን) ናብ ሓድሽ፡ 
ዝተመሓየሸ፡ ዝለዓለ ዋጋ ክኽፈሎ 
ዝኽእል ፍርያትን ኣገልግሎትን 
ምቕያር ማለት’ዩ። ዘመናዊ 
ትርጕም እዚ ኣምር፡ ኣብ ሕርሻዊ 
ፍርያት ጥራይ ዘይኰነ፡ ኣብ 
ኢንዱስትርያውን ካልኦትን ፍርያት፡ 
ጥዕናዊ፡ ትምህርታዊ፡ ምምሕዳራውን 
ካልኦትን ኣገልግሎታት ክንጥቀመሉ 
እንኽእል ኣምር ምዃኑ ምግንዛብ 
ጠቓሚ እዩ።

ክልሰ-ሓሳባዊ ትርጕም እዚ ኣምር፡ 
ምስ ደረጃ ምዕባለ ሕርሻዊ ጽላት፡ 
ኵነታትን ደረጃን ሕርሻዊ ዋኒን፡ 
ደረጃ ምዕባለ ሕርሻዊ ቴክኖሎጂ፡ 
ሓፈሻዊ ቁጠባዊ ምዕባለ ሃገራትን 
ሕብረተሰባትን ካልእ ረቛሒታትን 
ዝፈላለ’ኳ እንተዀነ፡ እዚ ኣምር ኣብ 
ዝማዕበላን ኣብ ምምዕባል ዝርከባ 
ሃገራትን እተፈላለየ ትርጕም ክወህቦ 
ጸኒሑን ኣሎን።

ስለዚ፡ ወሰኽ-ክብሪ፡ ሰፊሕን 
ዓሚቝን ትርጕም ዘሎዎ፡ መምስ 
ኵነታቱ ክመሓየሽ ዝኽእል እዋናዊ 
ትርጕም ከም ዝወሃቦን ኣብ ግምት 
ብምእታው፡ ጽሑፍና ምስ ኵነታትና 
ብዝሳነ መልክዑ፡ ወሰኽ-ክብሪ ኣብ 
ሕርሻዊ ፍርያት ኣብ ዝብል ዓውዲ 
ኣተኲርና ከም ዘለና ምዝካር የድሊ።

ወሰኽ-ክብሪ ኣብ ሕርሻዊ ፍርያት 
ብግብራዊ መልክዑ ክግለጽ 
እንከሎ፡ ንዝዀነ ሕርሻዊ ፍርያት 
ኣብ ክንዲ ከምታ ካብ ግራት 
ዝተሓፍሰታ ብጥረኣ፡ ድልየትን 
ጠለብን ተጠቐምቲ ፍርያት ኣብ 
ግምት ብዘእተወ መልክዑ፡ ናብ 
ኣህለኽቲ ምቕራብ’ዩ። ንወሰኽ-
ክብሪ ኣብ ሕርሻዊ ፍርያት፡ ከም 
ምምስራሕ ንመጠነ-ንኡስ ሃልኪ 
ማለት ንስድራቤታዊ ሃልኪ ጥራይ 
ብዝዓለመ መልክዑ ምድላው፡ ወይ 
ምስ ምምስራሕ ንምርግጋጽ መኣዛዊ 
መግቢ ብደረጃ ስድራ-ቤትን 
ንመጠነ-ንኡስ ንግዳዊ ንጥፈታትን 
ጥራይ ከም ዝምልከትን ኣጽቢብካ 

ናይ ምርዳእን ዝንባለ ይርአ እዩ። 
እዚ ኸምዚ ዝኣመሰለ መረዳእታ፡ 
ከም መበገሲ ዝንጸግ’ኳ እንተ 
ዘይኰነ፡ ጽብብ ዝበለ ኣመለኻኽታን 
ግንዛበን ምዃኑ ምርዳእ ግና ኣዝዩ 
ጠቓሚ እዩ። ምኽንያቱ፡ ወሰኽ-
ክብሪ ምምስራሕ ሕርሻዊ ፍርያት 
ጥራይ ኣይኰነን። እዚ ማለት፡ ኵሉ 
ዓይነት ምምስራሕ ሕርሻዊ ፍርያት 
ከም ወሰኽ-ክብሪ ክግለጽ ዝኽእል 
እኳ እንተዀነ፡ ኵሉ ንጥፈታት 
ወሰኽ-ክብሪ ግን ምምስራሕ’ዩ ማለት 
ኣይኰነን። ንሓድሽን እዋናውን 
ትርጕም ወሰኽ-ክብሪ ኣብ ሕርሻዊ 
ፍርያት ከም ኣብነት ክዀነናን 
መረዳእታና ንምስፋሕ ክሕግዘናን 
ምእንቲ፡ ነዘን ዝስዕባ ኣብነታት 
ንመልከት፦

1. ሓደ ኣብ ንኡስ ዞባ ድገ ዝምስገን 
እቶት ኮመደረ ዝሓፈሰ ጻዕራም 
ሓረስታይ፡ ንገለ ክፋል ናይ’ቲ ሎሚ 
ዓመት ዝሓፈሶ ኮመደረ፡ በብዓቐኑ፡ 
ዕብየቱን ዓይነቱን ኣብ እተፈላለየ 
ደረጃታት መቓቒሉ፡ ብእተፈላለየ 
ዓቐን ዘሎዎ ካሴታታት ናብ ዕዳጋ 
ምስ ዘቕርቦ፡ ወሰኽ-ክብሪ ገይሩዶ?

2. ሓንቲ ኣብ ንኡስ ዞባ ሰንዓፈ 
ብርኩት እቶት ስገም ዝሓፈሰት 
ህርኩትቲ ሓረስታይ፡ ንዝሓፈሰቶ 

እቶት ስገም፡ ንዘቤታዊ ሃልኪ 
ዝዀና ኣትሪፋ፡ ካብ ናይ ዝሓለፈ 
ዓመታት ብዝተፈልየ ኣገባብ ንገለ 
ክፋል ናይ’ቲ ዘፍረየቶ ስገም፡ 
ብግቡእ ቈልያ፡ ብእተፈላለየ ዓቐን 
ዓሺጋ ናብ ዕዳጋ ምስ እተቕርቦ፡ 
ንገለ ክፋል ናይ’ቲ ዝተረፈ ስገም 
ከኣ ቈልያን ኣጥሒናን፡ ብመልክዕ 
‘ጥሕኒ’ ኣዳልያ ብእተፈላለየ ዓቐን 
ዓሺጋ ናብ ዕዳጋ ምስ እተቕርቦ 
ወሰኽ-ክብሪ ገይራዶ?

መልሲ ናይ’ዘን ኣብ ላዕሊ ተጠቒሰን 
ዘለዋ ክልተ ሕቶታት፡ “እወ” እዩ። 
ብኸመይ እንተ ኢልና ኸኣ፡ እዞም 
ሓረስቶት ዘተኣታተዉዎ ኣገባብ 
ኣቀራርባ ሕርሻዊ ፍርያቶም፡ 
ንእተፈላለየ ደረጃ ኣታዊታት 
ዘሎዎም ዓማዊል ኣህለኽቲ፡ በበይኑ 
ድልየታትን ምርጫታትን ንዘሎዎም 
ዓማዊል ኣብ ግምት ዘእተወን ዝሓሸ 
ዋጋ ክኽፈሎ ዝኽእልን ፍርያት ስለ 
ዘቕረቡን ተወሳኺ ዕድላት ስራሕ 
ስለ ዝፈጠሩን’ዩ። 

ጽልዋ ኣብ ኣፍራይነት ሕርሻዊ ጽልዋ ኣብ ኣፍራይነት ሕርሻዊ 
ጽላትጽላት

ምስፋሕ ወሰኽ-ክብሪ፡ ሕርሻዊ ጽላት 
ኣፍራዪ ንክኸውን ዝድርኽ ኣዝዩ 
ኣገዳሲ ንጥፈት’ዩ። እዚ ኣገላልጻ፡ 
ዘፍረናዮዶ ነህልኽ፣ ወይሲ ነህልኾ 
ነፍሪ፧ ዝፈረየ ዶ ንዓድግ ወይሲ 
ዕዳጋ ዝርከቦ ነፍሪ፧ ንዝብል ኣዝዩ 
ኣገዳስን ርትዓውን ምጕት ክነልዕልን 
ክንምርምርን ዝሕግዘና’ዩ።

ምዕባይ እቶትን እቶታውነትን 
ሕርሻዊ ፍርያት፡ ከም ቀንዲ 
ዕላማ ሕርሻዊ ጽላትን ነፍሲ-ወከፍ 
ኣብዚ ዓውዲ ዝነጥፉ ሓረስቶትን 
ክኢላታትን ምዃኑ ርዱእን 
ዘየከራኽርን እዩ። እምበኣር፡ ወሰኽ-
ክብሪ ኸኣ፡ ንዝፈረየ ሕርሻዊ 
ምህርቲ፡ ሰፊሕ ዕዳጋ ንኽረክብ፡ 
ንፍርያት ሕርሻ ብእተፈላለየ 

ዓይነትን ዓቐንን ንክቐርቡ ዝድርኽ፡ 
ፍርያት ብእተፈላለየን ኣኽሳብን 
ዋጋ፡ ንእተፈላለዩ ክፋል ዓማዊል 
ኣብ ግምት ብዘእተወ መልክዑ 
ንምቕራብ ዘኽእል ስለ ዝዀነ፡ 
ወሰኽ-ክብሪ፡ ኣብ ኣፍራይነት 
ሕርሻዊ ጽላት ደራኺ ሓይሊ’ዩ 
ክበሃል ይከኣል። ምኽንያቱ፡ ወሰኽ-
ክብሪ ኣብ ሕርሻዊ ፍርያት፡ ብዝሒ 
ፍርያት ንኽዓቢ ጥራይ ዘይኰነ፡ 
ዓይነትን ብቕዓትን ፍርያት ሕርሻ 
ክመሓይሽ፣ ብኽነት ክጐድል፣ 
ኣፍራይነት ክዓቢ፣ ውሕሉል 
ኣጠቓቕማ ዅሎም ጸጋታታ ሕርሻ 

ማለት መሬት፡ ዓያዪ ጉልበት፡ 
ገንዘብ፡ ማይን ካልእን ክመሓየሽ ስለ 
ዝድርኽ።

ይቕጽል...

ምንጪ፡ መጽሔት ፍረ-ጻዕሪ ቍ.4
ብምስግና ዑቕባስላሴ

ሚ/ሪ ሕርሻ

ወሰኽ-ክብሪ ኣብ ሕርሻዊ ፍርያት
 ኣገዳስነቱን ረብሓታቱን 

ቀዳማይ ክፋል

ኣቶ ምስግና ዑቕባስላሴ

ዘድልዩ ጥረ ነገራትዘድልዩ ጥረ ነገራት

- 250 ግራም ወይ 2 ኩባያ 
ከይተቐልወ እተጣሕነ ሓርጭ ዓተር 
- ንመቘምጥዒ ዘገልግለና፡ 200 ሚሊ 
ሊትሮ ዝኸውን ማይ 
- ክልተ ሓባ ምጡን ዝግዝፉ ቀይሕ 
ሽጉርቲ
- ኣርባዕተ ሓባ ኮመደረ 
- ኣርባዕተ ሓባ ጉዕ በርበረ
- መመቓቐሪ ዝኸውን ሒደት 
ፐርሰሜሎ
- 4 ማንካ ጣውላ ዘይቲ፡ እንተ ተረኺቡ ዘይቲ ኣውሊዕ ወይ ስምስም 
ጽቡቕ’ዩ

ፍሪታታ ዓተርፍሪታታ ዓተር

መጀመርታ፡ ንዘዳለናዮ ሓርጭ ዓተር ብማይ ጌርና ነቘምጥዖ’ሞ፡ ማእከላይ 
ረስኒ ኣብ ዘሎዎ ባዴላ ንስንክቶ። ጽቡቕ ገይሩ ከይደረቐ ኣውጺእና፡ 
ገና ብውዑዩ እንከሎ ኣድቂቕና ንፍትፍቶ ወይ ብኻራ ንመትሮ። ማሽን 
ክንጥቀም’ውን ንኽእል ኢና። ቀጺልና፡ ነቲ ሽጉርቲ፡ ኮመደረ፡ ጉዕን 
ፐርሰሜሎን መቲርና ምስ ዘይቲ ብምሕዋስ፡ ምስቲ ዝተፈትፈተ ወይ 
ዝተመትረ ቅጫ ዓተር ንሓዋውሶ። ብድሕር’ዚ፡ ካብ 2 ክሳዕ 3 ደቓይቕ 
ዝኣክል ኣብ ባዴላ ሓዊ ምስ ኣውቃዕናዮ መስርሕ ምኽሻኑ ይውድእ። ከም 
ኣድላይነቱ፡ ናብ ብያቲ ገልቢጥና ሰሓቢ ኣቀራርባ ከም ዝህልዎ ብምግባር፡ 
ንቕርቦ።

በዚ እተጠቕሰ ዓቐን እተሰርሐ መግቢ ክሳብ 6 ሰባት ከም ቍርሲ ወይ 
ጠዓሞት ክምግበልና ይኽእል።

ኣገባብ ኣሰራርሓ መግቢኣገባብ ኣሰራርሓ መግቢ

መ
ኣዛ ፍረ ጻዕሪ 

ምስ 

ኣስመ
ረት ዳምር

ኣብ ቀዳማይ ክፋል ናይዚ 
ጽሑፍ፡ ብዛዕባ ምጅማር ሓድሽ 
ዕዮን ብድሆኡን ኣልዒልና ኔርና። 
ኣብ ናይ ሎሚ ጽሑፍ ከኣ 
ንብርክት ዝበሉ ሰባት ብድሆ 
ዝኾኖም ዛዕባ፡ ‘ዝተጀመረ ዕዮ ናይ 
ምዝዛም ስነ-ምግባር’ ክንድህስስ 
ኢና። ኣብ መገድና ኣብ እንዳ 
ሙዚቃ ዝተወለዐ ዓው ዝበለ ደርፊ 
ሰሚዕናዶ ንፈልጥ? እታ ሕልፍ 
እናበልና ዝሰማዕናያ ደርፊ፡ ኣብ 
ውሽጥና ክትቋዝም እያ ትውዕል። 
ብምልኣት ንፍለጣ ኣይንፍለጣ፡ 
እታ ዝሰማዕናያ ክፋል ግን ኣብ 
ርእስና ትደጋገም። “እዛ ደርፊ ኣብ 
ኣፈይ ኣትያ፡ ምውጻእ ኣብያትኒ፡” 
እናበልና ኸኣ ክንርስዓ ንፍትን። ግን 
ወይከ። ሓንጐልና ነታ ደርፊ ምስ 
ጀመራ ክትውዳእ እሞ ናብ ካልእ 
ስራሕ ከሰግር እዩ ትጽቢቱ ዝጸንሕ። 
እታ ደርፊ ጀሚራ ምስ ዘይትዛዘም 
ግን “ክትዛዘም ዘለዋ ንጥፈት ኣብዚ 
ኣላ” እናበለ ከዘኻኽረና ይውዕል። 
ኣብ መፈጸምታ ዘይበጽሐ ዕዮ፡ 
ይንኣስ ይዕበ፡ ካብቲ ዘይተጀመረ 
ስራሕ ዝሓየለ ሕማቕ ስምዒታት 
ይፈጥር። ‘ምቍራጽ’፡ ንሓንጐልና 
ዘይንቡር ተርእዮ እዩ። ሓንጐልና 
ብምሉእ እምበር ብፍርቂ ወይ 
ብዘይተመለአ ዕዮ ምሕሳብ ከቋርጽ 
ኣይክእልን። ካብ ‘ኣይተዛዘመን’ 
ኢልና ንሓንጐልና ላንጋ-
ላንጋ ክንገድፎ፡ ‘ፈሺሉ’ ኢልና 
ክንድምድም ንሓንጐልና ዝያዳ 
ቅሳነት ይህብ። እዚ ተፍጠሮኣውን 
ውጽኢት ኣተዓባብያን ዝኾነ ናይ 
ምዝዛም ልምዲ፡ ስነ-ኣእምሮኣዊ 
ጽልዋ ኣለዎ። ሓደ ዕዮ ጀሚርና 
ምስ እንዛዝም፡ ኢንዶርፊን ዝበሃል 
ጽቡቕ ስምዒት ዘመንጩ ካሚካል 
ኣብ ሓንጐልና ይነዝዕ። እዚ ማለት፡ 
ኣብ ነፍሲወከፍ ዝተዛዘመ ዕዮ፡ 
ሓንጐልና ባህታ ከም ዝስመዓና 
ይገብር። ሓደ ዕዮ ምስ ዛዘምና 
ኸኣ እቲ ዝፍጠር ስምዒት ደስ 
ስለዝብለና፡ ደጋጊሙ ክስመዓና 
ምእንታን፡ ካልእ ዝተጀመረ 
ንጥፈታት ክንዛዝም ዝያዳ ንተባባዕ። 
ብኣንጻሩ፡ ተጀሚሩ ዘይዛተዛዘመ 
ንጥፈት፡ ነቲ ክስመዓና እንደልዮ 
ናይ ባህታ ስምዒት ስለዘደናጒዮ፡ 
ኣብ ውሽጥና ናይ ተርባጽን 
ደስ ዘይብል ስምዒትን ክምንጩ 
ይጅመር። በዚ ምኽንያት እዩ ኸኣ 
‘ዘይተወደአ ዕዮ ኣለኒ’ ኢልና ኣብ 
እንሓስበሉ ግዜ ጽቡቕ ዘይስምዕና። 

ሓደ ዕዮ ምስ ጀመርና፡ ነቲ ዕዮ 
ዝዓዩ ሓደስቲ ዋህዮታት ሓንጐልን 
መተሓላለፊኦም መስመራትን 
ይሃንጽ እዩ። ዝያዳ ዝጀመርናዮ ዕዮ 
ዝዛዘምና፡ ሓንጐልና ተመጣጥነቱ 
ብምዕባይ ዝያዳ ብቕዓቱ ክብ 
የብል። ኣብ ፈለማ፡ ዝጀመርናዮ 
ዕዮ ክንዛዝም ዝኸብደና ዝነበረ፡ ምስ 
ግዜ ግን ሓንጐልና እናሓየለ ስለ 
ዝኸይድ፡ ምዝዛም ንቡር ተርእዮ 
ይኸውን። ሰብ፡ ዝጀመሮ ንጥፈት 
ኣብ መፈጸምትኡ ናይ ምብጻሕ 

ኣእምሮኣዊ ተወህቦ ኣለዎ። እዚ 
ተውህቦ ብብቕዓት ክንዓየሉ 
እንተ ዄንና ግን ምምልማል 
የድልዮ። ሓንጐልና ኩሉ ግዜ 
ኣብ ምምሃርን ምምልማልን እዩ 
ዝርከብ። ሓንጐልና ካብ ሓበሬታን 
ምእካብን ስልጠናን ኣቋሪጹ 
ኣይፈልጥን እዩ። ንሕና ንቕርበሉ 
ሓበሬታን ስልጠናን ምስ ዘይህሉ፡ 
ዝረኸቦ ክግፍጥ ዝኽልክሎ የለን። 
ብብዝሒ መጽሓፍቲ እነንብብ 
ምስ እንኸውን፡ ናይ ምንባብ 
ልምዲ ይስልጥን። ናይ ድቃስ፡ 
ሕሜታ፡ ስራሕ ጀምሪካ ምቍራጽ፡ 
ምኽኒትን ካልእን ንጥፈታት ምስ 
እንቕርበሉ ኸኣ ናይቲ ዝተቐረብሉ 
ዕዮ ስልጡን ይኸውን። ሓደ እኹል 
ሰብ፡ ዝጀመሮ ንኽዛዝም ዝብድሆ 
ምኽንያት፡ ካልእ ዘይነስተውዕለሉ 
ምኽንያታት ስለዘሎ እዩ። ቈልዓ፡ 
ካብ እኹል ሰብ ንላዕሊ፡ ንዝጀመሮ 
ክዛዝም ይቐሎ። ሓንጐል ቈልዓ 
ብዙሕ ልምድታት የብሉን። በዚ 
ምኽንያት፡ ክምልመል ዝሓሸ 
ቅሩቡነት ኣለዎ። ሓንጐል እኹል 
ሰብ ግን ክንምልምሎ ምስ እንደሊ፡ 
ቀዳማይ ተጻባኣይ ልምድታቱ 
ኮይኑ ይጸንሕ። ፈለማ፡ ንዝጸንሐ 
ዘየማዕብል ልምዲ ናይ ምትዕርራይ 
ከቢድ ስራሕ ከየካየድካ፡ ሓድሽ 
ልምዲ ናይ ምምልማል ተበግሶ 
በዳሂ ይገብሮ። 

ዝተጀመረ ንጥፈት ናይ ምዝዛም 
ባህሪ፡ መዕቀኒ ርእሰ-ምልክን 
ኣድማዕነትን እዩ። ዘይተዛዘመ 
ስራሕ፡ ብውልቂ ይዅን ብደረጃ 
ትካል፡ ካብቲ ዘይተጀመረ ስራሕ 
ንላዕሊ ብኽነትን ዕንወትን 
ከስዕብ ይኽእል። እዚ ኮይኑ ግን 
‘ዘይምዝዛም’ ሓደ ካብቲ ብብዝሒ 
ዝረአ ኣሉታዊ ልምድታትና እዩ። 
ልክዕ ከምቲ ናይ ምምዛም ባህሪ 
ዝምልመል፡ ናይ ዘይምዝዛም 
ባህሪ’ውን ብምምልማል እዩ ዝዓቢ። 
ኮነ ኢሉ ስርሑ ዛይላይ-ማህላይ 
ክገድፍ ዝደሊ’ኳ እንተ ዘይሃለወ፣ 
እንተስ ብሰንኪ ድኹም ኣልያ ኣብ 
ግዜ ቍልዕነትና፡ እንተስ እኹላት 
ሰባት ምስ ኮንና ከይተረድኣና 
ዘጥረናዮ፡ እዚ ባህሪ ክጸንሓና 
ይኽእል እዩ። ዝጀመርናዮ ስራሕ 
ኣብ መፈጸምትኡ ከነብጽሖ ምስ 

እንደሊ፡ ብኽልተ ደረጃታት 
ክንሕዞ ኣገዳሲ እዩ። እቲ ቀዳማይ፡ 
ኣእምሮኣዊ ምልመላ እዩ፣ እቲ 
ካልኣይ ከኣ ኣካላዊ ምልመላ እዩ። 
ንእሽተይ ዝመስል ግን ከም ዓቢ 
መለለዪ እንጥቀመሉ ገለ ባህርያት 
ሰብ ኣሎ፣ ቃል ወይ መብጽዓ 
ምኽባር፡ ምስጢር ምዕቃብ፡ ቃል 
ዘይምዕጻፍ፡ ወዘተ። ‘ዝጀመርካዮ 
ናይ ምዝዛም ባህሪ’ እውን 
ብተመሳሳሊ ከም መምዘኒ ሰብ 
ንጥቀመሉ ኢና። እዚ ባህሪ ግን ከም 
ባህሪ ከነዕብዮ እንተ ደሊና፡ ፈለማ 
ከም እወታዊ መለለዪ ክንኣምነሉ 
ኣለና። ከምቲ “ቃለይ ዘይዓጽፍ 
ሰብ እየ” እንብል፡ “ዝጀመርክዎ 
ኣብ መፈጸምትኡ ዘብጽሕ ሰብ’የ” 
ክንብል የድሊ። እዚ ሓያል መትከል 
ወይ እምነት እዩ ኸኣ ናብ  ጸዓት 
ተቐይሩ ክሳብ እንዛዝም ከሳልየና 
ዝኽእል። ሓንጐልና ብተፈጥሮኡ 
ዝተጀመረ ስራሕ ናይ ምዝዛም 
ኣተና እዩ ዘለዎ። ዝጀመርናዮ 
ናይ ዘይምዝዛም ጸገመ እንተ ኣለና 
ኣብ ገለ ግዜ ነዚ ኣተና ቀቲልናዮ 
ኣለና ማለት እዩ። ስለዚ፡ ፈለማ 
ነዚ ብተፈጥሮ ዝተዋህበና ኣተና 
ነዕብዮ። 

ከም ኣካል ኣእምሮኣዊ ምልመላ 
ክንሰርሓሉ ዘድሊ፡ መትናዊ 
ምልመላ እዩ። መትኒ ክምልመል 
ይኽእል ድዩ? ዝብል ሕቶ ክለዓል 
ይኽእል እዩ። ልክዕ ከምቲ ኣብ 
ኣካላትና ዘሎ ጭዋዳታት ክምልመል 
ዝኽእል፡ መትንታት’ውን ክሕይለሉ 
ዝኽእል ኣገባባት ኣሎ። ሓድሽ 
ቋንቋ ክንመሃር ምስ ጀመርና፡ 
ነቲ ቋንቋ ንምምላኽ ዘድልዩ 
ሓደስቲ ዋሃዮታት ሓንጐልን 

ርእሰ-ምምላኽርእሰ-ምምላኽ
መተሓላለፊ መስመራትን ኣብ 
ሓንጐልና ይፍጠርን ይዓብን። እዚ 
ኣገባብ ከኣ ንመትናዊ መስርሕ 
ሓንጐልና ይቕይሮን የሐይሎን። 
ሓድሽ ንጥፈታት ምጅማር፡ ሓድሽ 
ሓበሬታን ፍልጠትን ምርካብ፡ 
ሓድሽ ሜላ ምምሃርን ካልእን 
ንመትንታት ሓንጐልና ካብ 
ዘሐይል ኣገባባት እዩ። ብተወሳኺ 
ዝጸንሓና ልምድታት፡ ጥበባትን 
ኣተሓሳስባታትን፡ ምቕያርን 
ምምዕባልን ንሓንጐልና ተዓጻጻፊ 
ናይ ምዃን ብቕዓት ከዕብየሉ 
ይኽእል። እዚ ኣገባብ ምምልማል 
ንዝጸንሓና ልምድታት ቀይርና 
ሓድሽ ልምዲ ከነዕቢ ባይታ ዘንጽፍ 
እዩ።  

እቲ ካልኣይ ምልመላ፡ ኣካላዊ 
ምልመማ እዩ። ንዕስራ ዓመት 
ዝኸውን ኣካላትና ንዕስራ ደቕቂ 
ጥራይ ከም ዝሰርሕ ክንገብር 
እንተ ጸኒሕና፡ ሃንደበት ንኽልተ 
ሰዓት ከም ዝሰርሕ ክንገብሮ ኣዝዩ 
ኣሽጋሪ እዩ። ኣካላትና ንዕስራ 
ደቂቕ ጥራይ ምስራሕ ስለዝለመደ፡ 
ሰዓት ምስ ኣኸለ ናይ ድኻም 
ምልክት ክስምዖ ይጅመር። ስለዚ 
ንንውሕ ዝበለ ግዜ ክንሰርሕ ምስ 
እንደሊ፡ ነቲ ካብ ልሙድ ግዜና 
ንላዕሊ ምስ ሰራሕና ዝስምዕና 
ዘይምቹእ ስምዒታት፡ ኣካላትና 
በብግዚኡ ከም ዝጻወሮ ምግባር 
የድሊ። ኣብ መንጎ ንኽልተ 
ሰዓት ዝሰርሕን ንዕስራ ደቒቕ 
ዝሰርሕን ሰብ ዘሎ ፍልልይ፡ ናይ 
ተጻዋርነት ፍልልይ’ዩ እምበር፡ ናይ 
ምድካምን ዘይምድካምን ኣይኮነን። 
ናይ ተጻዋርነት ዓቕሚ ከነዕቢ 
ግን ጥዕናናን ኣካላዊ ብቕዓትናን 
ኣገዳሲ እዩ። ኣካላዊ ምንቅስቓስ 
ዘዘውትሩ ሰባት፡ ዝነውሐ ሰዓታት 
ክሰርሑ ዝሓሸ ብቕዓት ከም 
ዘለዎም መጽናዕትታት ይሕብር። 
ስሩዕ ኣካላዊ ምንቅስቓስ ምክያድ 
ንኽልቲኡ፡ ንጥዕናናን ዲሲፕሊን 
ንምዕባይን ሓጋዚ ንጥፈት እዩ። 

ዝጀመርናዮ ስራሕ ክንዛዝም 
ዘኽእል ጥበብ ርእሰ-ምልኪ ክሳብ 
እነዕቢ፡ ንግዜኡ ክሕግዙና ዝኽእሉ 
ሜላታት ይስዕቡ፤

1- ንስራሕና ኣብ ዝተፈላላየ 

ንኣሽቱ ዕዮታት ምምቕቓል፣

ገለ ስራሓት ካብ ምዕባዩ ዝበገስ 
ክንጅመሮን ክንዛዝሞን ዝኸብደና 
ኣሎ። ስለዚ፡ ብቕዓትና ንስራሕና 
ክሳብ ዝምጥኖ ካብ ምቍራጽ፡ ነቲ 
ስራሕ ናብ ክንዓዮ እንኽእል ደረጃ 
ከፋፊልና ክንዓሞ ይከኣል’ዩ። 

2- ብዛዕባ ዓወት ምሕሳብ፣

ኣብ መዓልታዊ ንጥፈታት ምስ 
እንሽመም፡ ብዛዕባ ዕላማን ኣገዳስነትን 
እቲ ንጥፈታት ክንዝንግዕ ንኽእል 
ኢና። ስለዚ፡ ንምንታይ ነቲ 
ጀሚርናዮ ዘለና ስራሕ ክንዛዝሞ 
የድሊ፡ ንነብስና ከነዘኻኽር ኣገዳሲ 
ይገብሮ። ብዝለዓለ ግን፡ ስራሕ ምስ 
ተዛዘመ ክስምዓና ንዝኽእል ባህታ 
ደጋጊምና ኣብ ርእስና ምቕራጽ፡ 
ከም ኣቃላጣፊ ባእታ ኮይኑ ክሰርሕ 
ይኽእል። 

3- መዓልታዊ ነብሰ-ቍጽጽርን 
ነብሰ-ገምጋምን ምክያድ፣

ቍጽጽር ዝፈቱ ሰብ የለን፣ 
እንተኾነ ቍጽጽር ዘለዎ ስራሕ 
ካብ ቍጽጽር ዘይብሉ ስራሕ 
ኣብ ግዚኡ ከም ዝዛዘም ኩልና 
እንኣምነሉ ሓቂ እዩ። ገምጋም ከኣ 
ካብኡ ብዝበለጸ ጕድለታት ኣብ 
ምትዕርራይን ዝሓሸ መገዲ ኣብ 
ምቕራብን ኣጽተዋጽኦ ስለዘለዎ 
ንምዝዛም ሓጋዚ እዩ። 

እቲ ኣብ ቀዳማይ ክፋል ብዛዕባ 
‘ምጅማር’ ዝተዘርዘረ ነጥብታት፡ 
ንምዝዛም’ውን ይጸሉ እዩ። ኣብ 
ምጅማር ክጣጥሑ ዝግብኦም 
ረቛሒታት ብዕቱብ ምስ ዘይማልኡ፡ 
ዝተጀመረ ስራሕ ክዛዘም 
ኣይክእልን። ስራሕ ጀሚርና ክሳብ 
እንዛዝም፡ ብዘይካ’ቲ ንስራሕ ዘገድስ 
ቀረባት፡ ልዑል ርእሰ-ምልኪ’ውን 
ኣገዳሲ እዩ። ርእሰ-ምልኪ፡ ንሓላፊ 
ወይ ንተራ ብፍሉይ ዘገድስ ኢልና 
ደረጃ ክንፈልየሉ ኣይከኣልን 
እዩ። ርእሰ-ምልኪ ዘለዎም 
ስራሕተኛታት፡ ኣብ ስርሖም 
ኣድማዕትን ርጡባት ስለዝኾኑ፡ ነቲ 
ስራሕ ይዅን ንዕኦም ከተመሓድር 
ዝመችአ ባይታ ይፈጥሩ። ርእሰ-
ምልኪ ዘለዎ ሓላፊ ኸኣ ብዓቢኡ 
ናብ ‘ምዝዛም’ ንምብጻሕ ልዑል 
ተራ ክጻወት ይኽእል።

ሄለን መኸታሄለን መኸታ

ክንደይ ካብ ዝጀመርናዮ ዕዮ ኣብ መፈጸምታ ነብጽሖ?ክንደይ ካብ ዝጀመርናዮ ዕዮ ኣብ መፈጸምታ ነብጽሖ?

1- ኣብ ጌጋና ጥራይ ምድሃብ

2- ንርእይቶ ካልኦት ሰባት 

ዝያዳ ሚዛን ምሃብ

3- ኣብ ከባቢ መርዛማት ዓርከ-

መሓዛ ምዃን

4- ውሽጥና ዝብለና ምጕሳይ

5- ተበግሶ ዘይምውሳድ

6- ሓሳብናን ስምዒትናን 

ብዓውታ ዘይምግላጽ

7- ነቲ ብንጹርን ዓውታን 

ዘይገለጽናዮ ሓሳብን ምስዒትን 

ካልኦት ክርድኡዎ ምጽባይ።

ነብስና ንሃሲ ከም ዘለና 
ከነለልየሉ እንኽእል 7 

ነጥብታት፤

ምዝዛም

ለይ-ኣውት
ፍርቱና ኤፍሬም        ትንሱእ ፍስሃየ 

 ሓበን ገብረኣምላኽ        ሰሎሜ ኣፈወርቂ

ሳምራዊት ሃብተ

ገበናት ስርዓታት ኢትዮጵያ ኣብ ኤርትራ
ብምኽንያት ዝኽሪ 50 ዓመት - ህልቂት ኣስመራ   ታሪኽ ግፍዒታት ገዛእቲ ምዝካር 

ዘድልየሉ ምኽንያት፡ ኣብ ሕሉፍ ንምንባር 
ወይ ቂምን ጽልኢን ንምቚጻር ዘይኮነ፡ 
ካብኡ ትምህርቲ ብምቕሳም፡ ኣሉታዊ 
ታሪኽ ከይድገም ንቕሓት ንምፍጣር እዩ። 
ብኣጋጣሚ ዝኽሪ 50 ዓመት ህልቂት 
ኣስመራን ከባቢኣን፡ ጋዜጣ ሓዳስ ኤርትራ፡ 
ህልዊን መጻኢን ወለዶታት ኤርትራ 
ጥራይ ዘይኮነ ኢትዮጵያውያን እውን 
ክፈልጥዎ ዝግባእ፡ ብስርዓታት ኢትዮጵያ 
ኣብ ልዕሊ ህዝቢ ኤርትራ ዝተፈጸመ 
ግፍዒን ገበንን ብጽምቚ ዝበለ ንኣንበብታ 
ተቕርብ። እዚ ጽሑፍ’ዚ፡ ብኣሕተምቲ 
ሕድሪ እተሰናድአት መጽሓፍ “ግፍዒ፡ 
ዛንታታት ተመኵሮ ገድሊ ቅጺ-8” ኣብ 
መእተዊ ኣስፊራቶ ዘላ ኮይኑ ንኣሽቱ 
ለውጢታት ተገይሩሉ ከምዘሎ ንሕብር።  
   ኣብ ዝሓለፈ ክፋል ናይዚ ጽሑፍ’ዚ 

ኣብ ቀዳማይ መድረኽ ግፍዒታት 
ጸላኢ (1967) ኣብ ብዙሓት ዓድታት 
ኣውራጃታት ባርካን ጋሽን፡ ሳሕል፡ 
ሰምሃር፡ ሰንሒትን ደብባዊ ኣከለጉዛይን 
ብዝተኻየደ ወፍሪ፡ ኣብ ልዕሊ ሰላማዊ 
ህዝቢ ዝተፈጸመ ጃምላዊ ቅትለት 
ተመልኪትና ነይርና።
  
ጎኒ ጎኒ’ዚ ኣብ ርሑቕ ዓድታት ዝፍጸም 

ዝነበረ ጃምላዊ ህልቂት፡ ኣብ ከተማታት 
እውን፡ ‘ምስ ሰውራ ምትእስሳር ኣለዎም’ 
ተባሂሎም ዝተጠርጠሩ ሰባት ይእሰሩን 
ይቕተሉን ነበሩ። በዚ ድማ ኣብ ኩለን 
ከተማታት ምዕራባዊን ምብራቓዊን 
መታሕት፡ ከምኡ’ውን ኣብ ከረንን 
ኣስመራን፡ ስሩዓት ናይ ተ.ሓ.ኤ. ተባሂሎም 
ዝተጠርጠሩ ኣማኢት ሰባት ተኣስሩን 
ተቐትሉን። እቲ ናይ ከተማ ስርሒት፡ ካብቲ 
ናይ ገጠራት ፍሉይ ዝገብሮ፡ ብውልቂን 
ብምስጢርን ዝፍጸም ምንባሩ እዩ። በቲ 
ኣብ ከተማታት ዝተኻየደ ሰፊሕ ናይ 
ቅንጸላን ማእሰርቲን ዘመተ፡ ኣማኢት ስሩዓት 
ተ.ሓ.ኤ. ግዳያት ክኾኑ እንከለዉ፡ ናይ 
ተ.ሓ.ኤ. ንጥፈታት ኣብ ከተማታት ዳርጋ 
ናብ ደረጃ ምልማስ ክበጽሕ ክኢሉ ነይሩ። 
በዚ ቅትለትን ማእሰርቲን ክንደይ ዝኣኽሉ 
ዜጋታት ግዳይ ኮይኖም ብንጹር ዝፍለጥ 
የለን። ንመጽናዕቲ ዝግደፍ እዩ።
   እዚ ኣብ 1967 ኣብ ሰፊሕ ከባቢታት 

ኤርትራ ዝተፈጸመ ጃምላዊ ህልቂትን 
ግፍዒታትን ዘኸተሎ ስደትን ምምዝባልን፡ 
ንህዝቢ ኤርትራ ኣዝዩ ዘሰንበደ ፍጻመ እዩ 
ነይሩ። ኣብቲ እዋን’ቲ ኣባላት ፓርላማ 

5ይ ክፋል

ኢትዮጵያ ዝነበሩ 22 ኤርትራውያን፡ 
ናብ ሃጸይ ሃይለስላሰ ዘቕረብዎ ኣስማቶምን 
ክታሞምን ዘለዎ ጥርዓን፡ መእተዊ ጽሑፉ 
ከምዚ ይብል፦ 

  “ግርማዊ ጃንሆይ!. . . እዞም ኣስማትና 
ኣብ ታሕቲ ሰፊሩ ዘሎ፡ ወከልቲ ህዝቢ 
ጠቅላይ ግዝኣት ኤርትራ፡ ኣብ ልዕሊ 
ዚመረጸና ህዝቢ ወሪዱ ዘሎ ከቢድ 
ግፍዒን ሽግርን ናብ ግርማውነትኩም 
ከነመልክት ከለና፡ እቲ ጉዳይ ኣዝዩ ከቢድን 
ኣተሓሳሳብን ከም ምዃኑ መጠን ካብ 
ግርማውነትኩም መድሕን ተረኺብዎ፡ ኣብ 
ፍጻመ ከምዚበጽሓልና ሰብ ምሉእ ተስፋ 
ኢና።”

   እቲ ነዊሕ ጥርዓን፡ ወተሃደራት ኣብ 
ልዕሊ ሰላማዊ ህዝቢ እንተላይ ቆልዓ ሰበይቲን 
ጥሪትን ዝፈጸምዎ ግፍዒ፡ ብመደብ ዘዕነውዎ 
ኣባይቲን ንብረትን ብምግላጽ፡ እቲ ተግባር 
መግትኢ ክግበረሉን ሕጊ ክኽበርን ሰብኣዊ 
ክብረት ኤርትራውያን ክሕሎን ዝምሕጸን 
ነበረ። ደይ መደይ ኢልካ ስለዝተገብረ 
ግን፡ እቲ ዘቕረብዎ ጥርዓን ሰማዒ ክረክብ 
ዝሕሰብ ኣይነበረን።
  እዚ ናይ 1967 ኣረሜናዊ ግፍዒ ኣብ 

ወጻኢ ንዝነብሩ ኤርትራውያን እውን 
ኣዝዩ ኣሻቒልዎምን ኣሰቢድዎምን እዩ። 
በዚ ድማ፡ ኢትዮጵያ ኣብ ልዕሊ ሰላማዊ 
ህዝቢ እትፍጽሞ ዝነበረት ገበናት ኣብ ዓለም 
ንምቅላዕ ተበግሶ ክወስዱ እንከለዉ፡ እዚ 
ተበግሶ’ዚ ጸኒሑ ንፖለቲካዊ ምትእኽኻባት 
ኤርትራውያን ኣብ ወጻኢ ደረኸ። 
   ኣብዚ ከይተጠቕሰ ክስገር ዘይብሉ፡ 

ጦርሰራዊትን ኮማንድስን ዓድታት እናንደዱ 
ጃምላዊ ህልቂት ኣብ ዝፍጽምሉ ዝነበሩ 
እዋን፡  ተ.ሓ.ኤ. ብሰንኪ ዘይብቑዕ መሪሕነት፡ 
ጉድለት ስትራተጂን ድኹም ኣወዳድባን 
ነቲ ህዝቢ ካብዚ ሓደጋ’ዚ ክትከላኸለሉ 
ኮነ ነቲ ናብ ስደት ዘምርሕ ዝነበረ ህዝቢ 
ንምሕጋዝ ዝኾነ ስጉምቲ ክትወስድ 

ዘይምኽኣላ፡ ንውሽጣዊ ድኽመት ናይቲ 
ውድብ ኣጉሊሑ ዘርኣየ እዩ ነይሩ። 
   ናይ 1967 መጥቃዕቲ ኢትዮጵያ፡ 

ነቲ ብዓቕሚ ሰብን ናይ ምውጋእ 
ዓቕሚን እናሓየለ ዝመጽእ ዝነበረ ሰውራ 
ኤርትራ ብዙሕ ጎዲእዎ እዩ። ጎኒ ጎኒ’ቲ 
ኣብ ልዕሊ ሰላማዊ ህዝቢ ዝፍጸም ዝነበረ 
ጃምላዊ ህልቂት ኣብ ልዕሊ ተጋደልቲ 
ብዝፍጸም ዝነበረ ወተሃደራዊ መጥቃዕቲ፡ 
ሳልሰይቲን ሓሙሸይቲን ክፍሊ ተ.ሓ.ኤ. 
ካብ ዝንቀሳቐሳሉ ዝነበራ ከባቢታት ሰራየን 
ሓማሴንን ተጸሪገን፡ ናብ ባርካን ሰንሒትን 
ብምውራድ፡ ኣብ ቦታ ቀዳመይቲን 
ካልኣይቲን ክፍልታት ክዕቆባ ተገዲደን 
ነበራ።

  እዚ ኩነታት’ዚ ተጋዳላይ ክጻወሮ 
ዝኽእል ኣይነበረን። እቲ ምእንቲ ናጽነት 
ሃገሩ ኪስዋእ ንሜዳ ዝወጸ ንጹህ ሃገራዊ 
ተቓላስይ ‘ስለምንታይ’ዩ እዚ ኹሉ ህዝቢ 
እናሃለቐ ምእንትኡ ብረት ዝዓጠቐ ተጋዳላይ 
ክከላኸለሉ ዘይክኣለ’ ዝብል ሕቶ ኣልዓለ። 
እቲ ኩነታት ድማ ንንቕሓት ተጋደልቲን 
ህዝቢን ክብ ኣቢሉ ንመሪሕነት ተ.ሓ.ኤ. ዝያዳ 
ዝብድህ መርገጺታት ኣማዕበለ። ድኻምን 
ጎጃጃልን ኣሰራርሓ መሪሕነት ተ.ሓ.ኤ. ከም 
ጸሓይ ቀትሪ ንኹሉ ደሚቑ ተራእዮ። በቲ 
መሪሕነት ተ.ሓ.ኤ. ሒዝዎ ዝነበረ መስመር፡ 
ሰውራ ክዕወት ከምዘይክእል ብምግምጋም 
ከኣ ተጋደልቲ ተቓውሞታቶም ኣንጻር 
መሪሕነት ኣበራትዑ። ድሕሪ’ዚ ኩነታት’ዚ 
እቲ ሰውራ ኣብ ሓያል ውሽጣዊ ናይ 
ምእራም ቃልሲ ተጸምደ።

ካልኣይ መድረኽ (1970 ካልኣይ መድረኽ (1970 
-1973)-1973)

   ካብ 1968-1970 ዝነበረ ሰለስተ 
ዓመታት፡ መሪሕነት ተ.ሓ.ኤ. ኣብ ከቢድ 
ውሽጣዊ ቅልውላው ዝተሸመመሉ፡ 
መሰረታውያን ተጋደልቲ ዘልዓልዎ ናይ 
ምእራም ምንቅስቓስ ሓይሊ ዝድለበሉ 
ናይ ለውጢ እዋን ነበረ። ከም ውጽኢት 
ናይቲ ምንቅስቓስ፡ ፈለማ ኣብ ክፍልታት 
ተመቓቒለን ዝነጥፋ ዝነበራ ኣሃዱታት 
ሰውራ ብጸቕጢ ናይ መሰረታውያን 
ተጋደልቲ ናብ ስምረት ከምርሓ እንከለዋ፡ 
ስዒቡ እውን ንህዝባዊ ሓይልታት ዘቘሙ 
ተጋደልቲ ካብ ጀብሃ ተፈልዮም ብመሪሕነት 
ተ.ሓ.ኤ. ከምዘይቅየዱ ዘፍለጥሉ፡ ምውላድ 
ህዝባዊ ሓይልታት ዘኸተለ ፖለቲካዊ 

ምዕባለታት ዝተኸስተሉ መድረኽ ነበረ። 
   ኣብዚ መድረኽ’ዚ፡ ጎኒ ጎኒ’ቲ ናይ 

ምእራም ምንቅስቓስ፡ ኣገዳሲ ወተሃደራዊ 
ስርሒታት እውን ይካየድ ነበረ። ተጋደልቲ፡ 
ካብተን ሓሙሽተ ክፍልታት ተ.ሓ.ኤ. 
ፈለማ ነተን ሰለስተ (ሳልሳይቲ፡ ራብዐይቲ፡ 
ሓሙሸይቲን ክፍልታት) ብምውህሃድ፡ ኣብ 
መስከረም 1968 ስሙር ሓይሊ ድሕሪ 
ምቛሞም፡ መንግስቲ ኢትዮጵያ፡ እዚ ንሰውራ 
ኤርትራ ናብ ሓድሽ መድረኽ ከሰጋግሮ 
ዝኽእል ምዕባለ ኣቃሊሉ ኣይረኣዮን። በዚ 
ድማ፡ ሰራዊት ኢትዮጵያ ኣንጻር ስሙር 
ሓይሊ፡ ሰፊሕ ወፍሪ ኣበገሰ። እቶም፡ ብ1967 
ህዝቦም እናሃለቐ ብሰንኪ ዘይብቑዕ መሪሕነት 
ክከላኸልሉ ዘይክኣሉ ተጋደልቲ፡ በቲ 
ዝተወስደ ናይ ስምረት ስጉምቲ ሓድነቶም 
ተሪሩ፡ ሞራሎም ክብ ኢሉ ስለዝነበረ፡ 
ንሰራዊት ኢትዮጵያ ብጽንዓት መኪቶም፡ 
ጸፊዖም መለስዎ። ኣብቲ ዓመት’ቲ ስሙር 
ሓይሊ፡ ነፋሪት ውግእ ኣብ ርእሲ ምውዳቑ፡ 
ሓንቲ ፍልይቲ ናይ ኮማንዶ ኣሃዱ ብምቛም 
እውን፡ ኣብ ዝተፈላለየ ትካላትን ነቚጣታትን 
ጸላኢ ዕዉት መጥቃዕቲታት ኣካየደ። 
   ብዘይካ’ዚ፡ ኣብ መጀመርታ 70ታት፡ 

ኢትዮጵያ ኣብ ልዕሊ ህዝቢ ኤርትራ 
እትፍጽሞ ዝነበረት ጃምላዊ ቅትለትን 
ግፍዒታትን ኣብ ዓለም ምቅላዕን ናይ ስቕታ 
ሓጹር ምስባርን ዝዕላማኡ ፍሉይ ስርሒታት 
ንምክያድ ናብ ወጻኢ ሃገራት ዝተላእኩ 
ተጋደልቲ፡ ኣብ ዓደን ፍራንክፈርትን 
ካራቺን፡ ንነፈርቲ መገዲ ኣየር ኢትዮጵያ 
ዒላማ ዝገበረ ስርሒታት ፈጸሙ። ኣብ 
ወርሒ ሕዳር 1970 ከኣ፡ ኣብ ከባቢ ሓጋዝ 
ኣሃዱታት ተ.ሓ.ኤ. ባቡራት ምድሪ ኣቃጺለን 
ኣጽድፋ። ደድሕሪ’ዚ ፍጻመታት’ዚ፡ ሓንቲ 
ኣሃዱ ናይ ተ.ሓ.ኤ. ኣብ መገዲ ከረን 
ኣስመራ፡ ኣብ ባልዋ ኣድብያ ብምጽናሕ፡ 
ንኣዛዚ 2ይ ክፍለ-ጦር ጀነራል ተሾመ 
እርገቱ ዝነበሮ ቃፍላይ ኣጥቂዓ፡ ነቲ ጀነራል 
ቀተለቶ። 
   እዚ ፍጻመታት’ዚ ክዕበጥ ዝኽእል 

ኣይነበረን። ብማዕከናት ዜና ዓለም ድማ 
ብሰፊሑ ተቓልሐ። እቲ ኣብ ኤርትራ 
ሰላም ከምዘሎን ዝኾነ ጸገም ከምዘየሎን 
ኣምሲሉ ንቃልሲ ህዝቢ ኤርትራ ክዓብጥ 
ዝፍትን ዝነበረ ስርዓት ሃይለስላሰ ተቓሊዑ፡ 
ኣብ ኤርትራ ሽግር ከምዘሎ ብጋህዲ ክዛረብ 
ተገደደ። ገዚፍ ወተሃደራዊ ሓይሊ ኣውፊሩ፡ 
ንሓይልታት ሰውራ ብምጥቃዕን ንህዝቢ 
ብምጭፍጫፍን ክገጥሞ ድማ ተበገሰ። 
ኣብ መወዳእታ 1970 ከኣ፡ ኣብ ኤርትራ 
ናይ እዋን ሓደጋ ድንጋገ ብምእዋጅ፡ ኣብ 
ከተማታት ምዕራባዊ መታሕት ክሳብ ከረን፡ 
ነቲ ካብ 60ታት ጀሚሩ ብግብሪ ዝፍጸም 
ዝነበረ ኩነተ ህጹጽ-እዋንን (state of emerg-
gency)፡ ሰዓታት እቶ-እቶን ሕጋውነት 
ኣልቢሱ፡ ኣብ ዕለታዊ ህይወት ህዝቢ ጸቕጢ 
ኣብ ርእሲ ምፍጣሩ፡ ‘ተጋደልቲ ከዕቁባ 
ይኽእላ እየን’ ዝብለን ዓድታት፡ ወተሃደራት 
ኢትዮጵያ ኣብ ዝሰፍርዎ ከባቢ ክጥርነፋ፡ 

ዘይተጠርነፋ ድማ ተቓጺለን 
ክድምሰሳ ወሰነ። ምጥርናፍ ዓድታት 
(Strgategic hamlets) ኣብ 1962 
ዝተኣወጀ እዩ። ብተግባር፡ ብሓይሊን 
ኣስገዳድን ዝተፈጸመሉ ግን ፈለማ 
ኣብ 1967 ኮይኑ፡ ካብ 1970 – 1971 
ኣብ ዝነበረ ግዜ ድማ ተደግመ። 
   ቅትለት ኣዛዚ 2ይ ክፍለጦር 

ዝነበረ ጀነራል ተሾሞ እርገቱ ንሃጸይ 
ሃይለስላሰ ኣዝዩ ዘሰንበደ ፍጻመ ነበረ። 
ወተሃደራት ደርግ ሕነ ቅትለት 
ኣዛዚኦም ንምፍዳይ፡ ሽዑ ንሽዑ 
ካብ ተቐማጦ ዓድታት ርጅባ፡ 
ዋራ፡ እንገይታ፡ ዓንቀር፡ ሃብረንገቓ 
ዝኣከብዎም 115 ዜጋታት ብብሬን 
ረሽሪሾም ቀተልዎም። ነቲ ኣብ 

መወዳእታ 1970 ዝወጸ ድንጋገ እዋን 
ሓደጋ መሰረት ብምግባር፡ ምጥርናፍ 
ዓዲታት ብሓይሊን ምስግዳድን ንምትግባር 
ከኣ፡ ወተሃደራት ኢትዮጵያ ናብ ዝተፈላለያ 
ዓድታት ኣውራጃ ሰንሒትን ሰምሃርን 
እናወፈሩ ህዝቢ ሰንቢዱ ዓድታቱ ገዲፉ ናብ 
ከተማታት ምእንቲ ክኣቱን ክስደድን ብዙሕ 
ግፍዒታት ክፍጽሙ ተራእዩ። 
   ብመሰረት ኣዋጅ ምጥርናፍ ዓድታት፡ 

ሓንቲ ካብተን መጠርነፊት ንኣሽቱ ዓድታት 
ክትከውን ዝተመርጸት ቦታ፡ ዖና ነበረት። 
ካብተን ግፍዒ ዝወረደን ዓድታት ናይቲ 
ከባቢ ዝመጸ ህዝቢ ድማ ኣብኣ ተዓቚቡ 
ነበረ። እታ ዓዲ ብሰብ ምስ ኣዕለቕለቐት፡ 
ወተሃደራት ኢትዮጵያ ፈለማ፡ ብደብዳብ 
መዳፍዕ ነቲ ህዝቢ ድሕሪ ምጭናቕ፡ ህዝቢ 
ኣብ ዝኣትዎ ጠፊእዎ ዕግርግር እናበለ እንከሎ 
መጺኦም ኣኽበብዎ። ነታ ዓዲ ብኹሉ 
መኣዝን ስለዘኽበብዋ መህደሚ ኣይነበረን። 
ኪሃድም ዝፈተነ ከኣ ብጥይት እናመንጠሉን 
ብሳንጃ እናተቐበሉን ተሳሃልዎ። ኣብ ኣባይቱ 
ዝተዓቚበ ድማ ምስ ገዝኡ ኣቃጸልዎ። በዚ 
ዘስካሕክሕ ቅትለት 750 ዜጋታት ሃለቑ። 
  ብዘይካ’ዚ ወተሃደራት ኢትዮጵያ ኣብ 

ገለብ 101 ዜጋታት ብኣሰቃቒ ኣገባብ 
ክቐትሉ እንከለዉ፡ ናብ ዓጀርበብ፡ ፉፍዳ፡ 
ስንቃ፡ ፍለዳርብ፡ ሓንቶል፡ ሙሻዓይግ 
ብምንቅስቓስ እውን ብኣማኢት ዝቑጸር 
ህዝቢ ቀቲሎም፡ ንብረት ናይተን ዓድታት 
ዘሪፎምን ኣዕንዮምን ብዙሕ ኣባይቲ 
ኣቃጸሉ። ኣብ በሲክደራ፡ ነቲ ዓዲ ብሓዊ 
ድሕሪ ምቅጻል፡ ንህዝቢ ኣብ መስጊድ 
ኣኪቦም ብጠያይቲ ረሽሪሾም ብሓንሳብ 127 
ሰባት ቀተሉ። ሬሳ ኣብ ልዕሊ ሬሳ ተጸፍጺፉ፡ 
ኣደታቶም ከምዝሞታ ዘይፈለጡ ህጻናት፡ 
ጡብ ኣደታቶም ክጠብዉ ዝተራእይሉ ኣዝዩ 
ኣሰቃቒ ፍጻመ ነበረ። ብዘይካ’ዚ ወተሃደራት 
ኢትዮጵያ ኣብቲ ከባቢ ኣብ ዝርከባ ዓድታት 
ፋና፡ ሽፍሽፊት፡ መጋርሕ ብምንቅስቓስ፡ 
ንገለ ዜጋታት ብገመድ እናሓነቑ፡ ንገለ 
ኣሲሮም ብጸድፊ እናደርበዩ፡ ብሳንጃን ካራን 
እናጎይሑ ቆልዓ-ሰበይቲን ኣረጋውያንን 
ብዘይፈሊ ኣገባብ ብዙሓት ሰላማውያን ሰባት 
ኣህለቑ። ኣብ ሮራ ቤት ገብሩ፡ ነቶም ደቂ 
ዓዲ፡ ‘ሓድሽ እትሰፍርሉ ቦታ ከነርእየኩም 
ኢና’ ብምባል ናብ መደካ ዝተባህለት ቁሸት 
ወሲዶም፡ 70 ሰባት ብሓንሳብ ብብሬናት 
ረሽረሽዎም። 
  ኣብዚ ዝተጠቕሰ እዋን ኣብ ከረን 

“እንዳ ላልማባ” ተባሂሉ ኣብ ዚፍለጥ 
መዕቈቢ ዘኽታማት ዝሰርሑ ዝነበሩ ክልተ 
ገበርቲ ሰናይ ሓካይም ኣመሪካውያን 
ማርቲን ሃግን “ON HEART’S EDGE” 
ብዝብል ኣርእስቲ ኣብ ዝጸሓፉዋ መጽሓፍ፡ 
ዓራውቲን ኮረድዮታትን ናይታ ዝሰርሑላ 
ዝነበሩ ንእሽቶ ክሊኒክ፡ ሰብ መካይን ካብ 
ዖና ጸጽዒኖም ብዘምጽእዎም ብደም 
ዝተጨማለቑ፡ ከቢድ መውጋእቲ ዝነበሮም፡ 
ቁሱላት ቆልዑን ኣንስቲን ሽማግለታትን ምስ 
ኣዕለቕለቐት ዝተሰምዖም ከቢድ ስንባደን 
ጓሂን ብዝርዝር ድሕሪ ምግላጽ፡ ናብ ዖና 
ኪረድኡ ኢሎም ምስ ከዱ ዝርኣይዎ 
ምርኢት ብኸምዚ ዝስዕብ ቃላት ገሊጾሞ፦

    “ሂዩን ስዩምን ካብቶም ዘኽታማት 
ቆልዑ ኣኻኺቦም፡ ነቶም ምዉታት 
ንምቕባር ብመኪና ዖና ኣተው . . .እታ 
ዓዲ ፍጹም ዓንያ እያ። ካብቲ ፈኸም 
ዝብል ዝነበረ ዝዓነወ ኣባይቲ ዝተክኽ ዝነበረ 
ትኪ ምስ ሽታ ናይቲ ዝመሽመሸ ኣካላት 
ሰብ ተሓዋዊሱ ፍሉይ ሰርሳሪ ጨና ነበሮ። 
ካብ 300 ክሳብ 500 ዝኸውን ሬሳታት 
ፈቖዶኡ ዛሕ-ዛሕ ኢሉ ነበረ። ፈቒድካ 
ልክዕ ቁጽሮም ንምርግጋጽ ግዜ ኣይነበረን። 
ወተሃደራት ኢትዮጵያ፡ ንዝረኸብዎም 
ሰባት፡ ብፍርሂ ኣብ ገዝኦም ተዀርምዮም 
ዝጸንሑዎም ይኹን ዝሃድሙ ዝነበሩ 
ንኹሎም እዮም ቀቲሎሞም. . .።”

                 ይቕጽልይቕጽል



ያቆብ መርሃዊ (ጃክ)ያቆብ መርሃዊ (ጃክ)

18 ጥሪ 2025 - ገጽ 7መበል 34 ዓመት ቁ.120

“ከመይ ኢሉ፧” ገጹ ኣሳሲሩ ሓተተ።

“ጽቡቕ፡ ከመይ ይመስለካ ተመስገን ወደይ 
መልሲ ባዕልኻ ትፈልጦ ኢኻ እስከ ዘክር፧” 
ተመሊሶም ኣዋጠርዎ። ተመስገን ኣጽቀጠ። 
ኣብ መንጎኦም ድማ ጸጥታ ሰፈነ። ክልቲኦም 
ትም ትም በሉ። ተመስገን ዓቕሉ ኣጽበበ።

“ኣይተጽቅጥ ተዛረብ፧” ነቲ ጸጥታ 
ሰበርዎ። ኣብቲ ድኳን ዝነበሩ ሃመማ ግን፡ 
ኣብ መንጎኦም ድሕሪኦም ብልዕሊኦም፡ ‘ዚዝ’ 
እናበሉ ይዝምብዩ ነበሩ። ኣብ ግንባር ኣቦይ 
ፍቓዱ’ውን ሓደ ሃመማ ዓለበ። ብኢዶም ድማ 
ሰጎጒዎ።

“እዋእ! እንታይ ትብሉ ከምዘለኹም 
ገሪሙኒ ኣሎ! ኣነ ማልሰይ እየ ዝብለኩም 
ዘለኹ፡” ተዛረበ ተመስገን። ብሕርቃን ናብ 
ዘብሎ ጠፍኦ። ትማሊ ዝገበሮ ተግባር ከም 
ዝተኸሽሐ ክበርሃሉ ጀመረ።

“ደሓን ንትምህርቲ ኢለ ስለ ዝፈጸምኩዎ 
ኣይትገረም፡” ኢሎም ቀኒዖም ጠመትዎ። 
ቀጺሎም፡ “ምናልባት ቅንዕናኻ ንምፍላጥ ኢለ 
ዘዳለኽዎ መፈንጠራ እዩ ነይሩ። ተዓዊተልካ 
ድማ። ተመስገን ወደይ ትማሊ ማልስ ክንደይ 
ከም ዝሃብኩኻ ትፈልጥ’ዶ፧” ርእሶም እናነቕነቑ 
ሓተትዎ። ነቲ ሓሙኩሽታይ በጃ ክዳኖም 

እናኣመዓራረዩ።

“እንድዒ፡” መለሰ ተመስገን ብሕርቃን 
ንቕጽና ዝተሓወሶ ኣዘራርባ።

“ቈልዓ ስለዝኾንካ ኣይትሓሱ። 
ትማሊ ዕስራ ናቕፋ ኢለ ሓምሳ 
ናቕፋ እየ ሂበካ። ንስኻ ግን 
ብጌጋ ግዲ መሲሉካ ስቕ ኢልካ 
ሒዝካየን ከይድካ። ሕጂ ድማ 
መቕጻዕቲ ካብ ዓሰርተ ናቕፋ 
ሓምሳ ሳንቲም ወሲደ ኣለኹ። 
ትምህርቲ ብገንዘብ ኣይጽብጸብን 
እዩ ዝወደይ ብሩኽ..፡”

“ብዛዕባ እንታይ ትዛረቡ 
ኣለኹም፧” ስለዝተኸሸሐ ኣፉ 
ተለኽተ። ዘረባ ኣበዮ።

“ደሓን ኣይትተሃወኽ 
ኣዋህልል። እዛ ዝፈጸምካያ ጒድለት ድማ 
ንዘልኣለም ትምህርቲ ክትኮነካ ትኽእል’ያ 
ኢለ’የ ፈጺመያ። ስለዚ እዚ ሕጂ ጀሚርካዮ 
ዘለኻ ሕማቕ ተግባራት ኣቋርጾ ተመስገን 
ወደይ፡” ኢሎም ኣዒንቶም ኣፍጢጦም 
ጠመትዎ። እተን ደቀቕቲ ኣዒንቶም ድማ 

ትምህርቲ ብዓል ድኳን ዛንታ
ካብቲ ዝነበርኦ ገዘፋ።

“ተጋጊኹም ኣለኹም። እዚ ትብልዎ 
ዘለኹም ድማ ኣይፈጸምኩዎን፡” ሓሰወ። 
ኣዒንቱ ድማ ንብዓት ቊጽርጽር በላ።

“እዚ’ውን ዝኸፍአ ወልፊ እዩ ኣይትሓሱ። 
ኣብ ካልኣይ ጌጋ ኣይትእቶ ዝወደይ። ኣብ 
ግዜ ቁልዕነትካ ከተጥርዮ ዘለካ ሓደን ቀንድን 
ስነ-ምግባር እዩ። ስለ ዝኾነ ካብ ሕጂ ጀሚርካ 
ስነ-ምግባርካ ኣመዓራሪ። ሕጂ! ዘይተሃንጸት 
ስነ-ምግባር ጽባሕ ሒዛትካ ከምእትጠፍእ 

ኣይትዘንግዕ። ኣቦታት ከምዚ ምስ ረኸቡ እዮም 
‘ቈልዓ ብንኡሱ ቈርበት ብርሑሱ፡’ ዝበሉ። 
ስለዚ፡ እዛ ኣብ ልዕሌኻ ዝፈጸምኩዋ ፈተነ 
ንኹሎም ኣዕሩኽትኻ ኣዘንትወሎም። ዝተረፈ 
ግን፡ ናባኻ እዩ። ተመስገን ወደይ…፡” ክምስ 
በሉ።

“እምባእ ዘይገበርናዮ ሰሪቕካ ትብሉኒ፧ ኣነ 
ኣይሰረቕኩን። ኣየደናገርኩን ደሓን..፡” ብኽያት 
ሰዓሮ። ነቲ ኣብ ኢዱ ዝነበረ ገንዘብን ኦሞን 
ኣብ ጣውላ ኣቐሚጡ እናበኸየ ናብ ገዝኡ 
ከደ። ኣዕሩኽ ተመስገን፡ ተመስገን ብምብካዩ 
ተገሪሞም ደድሕሪኡ ሰዓቡ። ምኽንያት 
መብከዪኡ ክፈልጡ ድማ ተሃንጠዩ። ተመስገን 
እናበኸየ ናብ ካንሸሎኦም ኣተወ። 

ክትሓጽብ ዝጸንሐት ወይዘሮ ለምለም 
ብኽያት ወዳ ምስ ሰምዐት፡ 

“እሂ’ታ እንታይ ኴንካ፧” ሓተተት ዓፍራ 
ዝተጸየቐ ኢዳ ኣብ ክዳና እናደረዘት። 

ተመስገን ብኽያቱ ቀጸለ እናተነኽነኸ፡ 
“ህ..እ..ህ…እ፡” እናበለ ድማ ናብ ኣዲኡ ቀረበ።

“ስማዕ እስከ እንታይ ኴንካ ክንድ’ዚ ትበኪ 
ኣለኻ፧” ናብ ወዳ ቀሪባ ተዛረበት። ጸጒሪ ርእሳ 
ተፈቲሑ ስለ ዝነበረ ወንጨርጨር ኢሉ ነበረ። 
መንዲል ይኹን ነጸላ ኣይነበራን።

ይቕጽል...

ራብዓይ ክፋል

ፍቱዋት ተመሃሮ ዝሓለፈ ቀዳም ብዛዕባ 
ዕዉታት ስእልን ግጥምን ዝገልጽ ጽሑፍ 
ኣቕሪብና ምንባርና ይዝከር፣ ሎሚ ድማ 
ምስ ዕዉታት ግጥሚ ዝገበርናዮ ሓጺር ዕላል 
ይቕጽል። ሰናይ ንባብ!

***
ምስ ገዛእ ርእስኺ ከተላልይና?ምስ ገዛእ ርእስኺ ከተላልይና?

ስመይ ዳንኤላ ኣብርሃም መንግስቱ እበሃል። 
ብዕለት 11-04-2013 ካብ ኣቦይ ኣብርሃም 
መንግስቱን ኣደይ ርግኣት ፍስሃጽዮንን ኣብ 
ኣስመራ ተወሊደ ዓብየ። 
ዕድመይ ንመዋእለ ህጻናት ምስ ኣኸለ፡ 

ኣብ መዋእለ ህጻናት እንዳ ማርያም ንኽልተ 
ዓመታት ተማሂረ። ብድሕሪ እዚ ቀዳማይ 
ክፍሊ ኣብ ቤት ትምህርቲ እንዳ ማርያም፡ 
ካብ ካልኣይ ክሳብ ሓሙሻይ ክፍሊ ኣብ ቤት-
ትምህርቲ ተኽሊ እመሃር ኣለኹ።

ውድድር ግጥሚ ከመይ ነይሩ?ውድድር ግጥሚ ከመይ ነይሩ?

ውድድር ግጥሚ ኣዝዩ ጽቡቕ ነይሩ። ካብ 
መወዳድርተይ ቀዳማይ ኮይነ ምዕዋተይ ድማ 
ኣዝየ ተሓጒሰ ኣለኹ። ኣብ መጻኢ ንፍዕቲ 
ገጣሚት ክኸውን እሓልም። 

ውድድር ከምዘሎ ብኸመይ ፈሊጥኪ?ውድድር ከምዘሎ ብኸመይ ፈሊጥኪ?

ኣነ ዓሚል ተርሙማ እየ። ኣብ ዝግበሩ 
ውድድር ሓፈሻዊ ፍልጠት ክልተ ግዜ ተዓዊተ 
ኣለኹ። ውድድር ናይ ስእልን ግጥምን ከምዘሎ 
ኣብ ጋዜጣ እየ ኣንቢበ። 

ኣብ ግጥሚ መጻኢኺ ከመይ ይመስል?ኣብ ግጥሚ መጻኢኺ ከመይ ይመስል?

ኣብ መጻኢ ካብዚ ዘለኹዎ ንላዕሊ ክኸውን። 
ትምህርቲ ወሲደ ንፍዕቲ ገጣሚት ክኸውን 

ዕላል ምስ ዕዉታት ተመሃሮ - ግጥሚ
ሕልመይ እዩ።

ንውድድር ግጥሚ ኣመልኪትኪ እንታይ ንውድድር ግጥሚ ኣመልኪትኪ እንታይ 
ክትብሊ ትደልዪ?ክትብሊ ትደልዪ?

ናይ ግጥሚ ውድድር ምግባርኩም ኣዝየ 
ኣመስግን። ሳላ ዝተገብረ ውድድር ዓቕምና 
ፈሊጥና፣ ስለዚ ቀጽልዎም። ንሕና ድማ 
ክንወዳደር ኢና። ብተርሙማ ብዙሕ ትምህርቲ 
ንቐስም ስለዘለና ቀጽልዎ ክብለኩም እደሊ።

ከተመስግኒ ዕድል ክህበኪ፧ከተመስግኒ ዕድል ክህበኪ፧

መጀመርታ ንፈጣሪ አመስግኖ። ንወለደይን 
ቤት ትምህርቲ ተኽልን ድማ ኣብ ንባብ 
ንኽንሕይል ስለዝመኽሩና፣ ንጋዜጣ ሓዳስ 
ኤርትራ ድማ አመስግና!

***

ምስ ገዛእ ርእስኺ ከተላልይና?ምስ ገዛእ ርእስኺ ከተላልይና?

ስመይ ህያብኤል መኮነን ገብረመስቀል 
እበሃል። ብዕለት 10-08-2012 ካብ መኮነን 
ገብረመስቀልን ኣደይ ምሕረት ሃብተማርያምን 
ኣብ እምባ-ደርሆ ተወሊደ ዓብየ። 
ዕድመይ ንመዋእለ ህጻናት ምስ ኣኸለ፡ 

ኣብ መዋእለ ህጻናት ፍረና ንኽልተ ዓመታት 
ተማሂረ። ካብ ቀዳማይ ክፍሊ ክሳብ ሕጂ 6ይ 
ክፍሊ ድማ ኣብ ቤት ትምህርቲ እምባ-ደርሆ 
እመሃር ኣለኹ። 

ውድድር ግጥሚ ከመይ ነይሩ?ውድድር ግጥሚ ከመይ ነይሩ?

ሓቂ ዘረባ ቁሩብ ክብድ ዝበለ ነይሩ። 
ምኽንያቱ፡ ብዛዕባ ግጥሚ ዝተመሃርኩዎ የለን። 
ኣብ ቤት ትምህርቲ ግን ኣብ ግንቦት ንገጥም 
ኢና። ንዕድለይ ኢለ እየ ተሳቲፈ ምዕዋተይ 
ድማ ኣሐቢኑኒ ኣሎ።  

ውድድር ከምዘሎ ብኸመይ ፈሊጥኪ፧ውድድር ከምዘሎ ብኸመይ ፈሊጥኪ፧

ኣቦይ፡ መዓልታዊ ጋዜጣ ስለዘምጽእ ኣነ 
ድማ ጋዜጣ አንብብ እየ። ውድድር ግጥሚ 
ምስ ረኣኹ ድማ ምስ ስድራይ ብምዝርራብ 
ተወዳዲረ። እታ ቀዳመይቲ ዝሰደድናያ ኣብ 
ገዛ ኮይነ ተዛንየ እየ ጽሒፈያ፣ ኣብቲ መጻረዪ 
ግና ኣብ ክልተ ሰዓት ብዛዕባ ‘ከልቢ’ ግጠሙ 
ምስ ተበሃልና ቁሩብ ክብድ ኢሉ ነይሩ። ነዚ 
ሓሊፈ ምዕዋተይ ድማ ደስ ይብለኒ። 

ኣብ ግጥሚ መጻኢኺ ከመይ ይመስል፧ኣብ ግጥሚ መጻኢኺ ከመይ ይመስል፧

ሓቂ ዘረባ ተውህቦ ከምዘለኒ በዛ ውድድር 
ፈሊጠ ኣለኹ። ድሕሪ ሕጂ ግጥምታት 
እናንበብኩ ንፍዕቲ ገጣሚት ክኸውን እሓልም። 

ንውድድር ግጥሚ ኣመልኪትኪ እንታይ ንውድድር ግጥሚ ኣመልኪትኪ እንታይ 
ክትብሊ ትደልዪ፧ክትብሊ ትደልዪ፧

ኣዝዩ ጽቡቕ ነይሩ። ኣብ ክንዲ ኣብ ዓመት 
ሓንሳብ ዝኸውን ግን ክልተ ግዜ እንተዝኸውን 

ብዙሓት ተመሃሮ ምተተባብዑ እብል።

ከተመስግኒ ዕድል ክህበኪ፧ከተመስግኒ ዕድል ክህበኪ፧

ንወለደይ፡ መምህራነይን ንጋዜጣ ሓዳስ 
ኤርትራን ከመስግን እደሊ።

***

ምስ ገዛእ ርእስኺ ከተላልይና፧ምስ ገዛእ ርእስኺ ከተላልይና፧

ስመይ ዩስራ መሓመድ ዓሊ እበሃል። ብዕለት 
22-02-2009 ካብ መሓመድ ዓሊን ኣደይ ኑራ 
ዓብደርሒምን ኣብ ድባሩባ ዞባ ደቡብ ተወሊደ 
ዓብየ። 
ዕድመይ ንመዋእለ ህጻናት ምስ ኣኸለ፡ 

ኣብ መዋእለ ህጻናት ‘ሕያዋይ ጓሳ’ ንኽልተ 
ዓመታት ተማሂረ። መባእታ ኣብ ቤት 
ትምህርቲ መረብ፣ ማእከላይ ደረጃ ድማ 
ኣብ ማእከላይ ደረጃ ድባሩባ፣  ኣብዚ ዓመት 
ድማ ኣብ ካልኣይ ደረጃ ቤት ትምህርቲ 
ድባሩባ ታሽዓይ ክፍሊ እመሃር ኣለኹ።

ኣብ ትምህርቲ ንፍዕቲ ኢኺ ሰሚዐ፧ኣብ ትምህርቲ ንፍዕቲ ኢኺ ሰሚዐ፧

እወ። ኣብ ትምህርቲ ንፍዕቲ እየ። ክሳብ 
ሕጂ ካብ ቀዳማይ ክፍሊ ኣትሒዘ ካብ 
ክፍለይን ካብ ዩኒትን ቀዳመይቲ እናወጻእኩ 
እመሃር ኣለኹ።

ውድድር ግጥሚ ከመይ ነይሩ፧ውድድር ግጥሚ ከመይ ነይሩ፧

ኣዝዩ ጽቡቕ ነይሩ። ነዚ ውድድር ክብል 
ክልተ ግዜ ካብ ዱባሩባ ናብ ኣስመራ መጺአ። 
እታ ቀዳመይቲ ፈተና ክገብር፡ እታ ካልአይቲ 
ድማ ንመዕጸዊ ጽምብል ክሳተፍ። ካብቶም 
ዕዉታት ምዃነይ ድማ ኣመና ተሓጒሰ። እቲ 
ዝነበረ ጽምብል ድማ ንዓይ ብፍላይ ኣዝዩ 
መሲጡኒ እዩ። ኣብዚ ውድድር ምስታፈይ 
ድማ ሕጒስቲ እየ።  

ውድድር ከምዘሎ ብኸመይ ፈሊጥኪ፧ውድድር ከምዘሎ ብኸመይ ፈሊጥኪ፧

ብጋዜጣ ሓዳስ ኤርትራ እየ ፈሊጠ። 

ኣብ ግጥሚ መጻኢኺ ከመይ ይመስል፧ኣብ ግጥሚ መጻኢኺ ከመይ ይመስል፧

ካብ መዋእለ ህጻናት ጀሚረ ግጥሚ አንብብ 
ነይረ። ካብ መባእታ ጀሚረ ድማ ኣብ ቤት 
ትምህርቲ ኣብ ዝግበር ውድድር ናይ ግጥሚ 
እሳተፍ ነይረ። ኣብ ጋዜጣ ውድድር ምስ 
ተገብረ ድማ ተሳቲፈ፣ ተዓዊተ። ኣብ መጻኢ 
ኣበርቲዐ ክሰርሕ እየ። ኣብነታዊ ገጣሚትን 
ደራሲትን ናይ ምዃን ሕልሚ ኣሎኒ።

ንውድድር ግጥሚ ኣመልኪትኪ እንታይ ንውድድር ግጥሚ ኣመልኪትኪ እንታይ 
ክትብሊ ትደልዪ፧ክትብሊ ትደልዪ፧

ኣብ መጀመርታ ግጥሚ ብጽሑፍ ምስ 
ሰደድና፡ ‘ከመይ ክኸውን’ዩ፧’ ኢለ ነይረ 
ምኽንያቱ፡ ኣብ ገዛ ኣሕዋትካ ክሕግዙኻ 
ይኽእሉ እዮም። ፈተና ኣሎ ምስ ተበሃልና 
ግን ፍኹስ ኢሉኒ። ኣርእስቲ ተዋሂቡና ምስ 
ገጠምና እቲ ውድድር ብዕቱብ ከምዝተታሕዘ 
ፈሊጠ። ስለዚ ብዅሉንትናኡ ጽቡቕ ነይሩ። 

ከተመስግኒ ዕድል ክህበኪ፧ከተመስግኒ ዕድል ክህበኪ፧

ንኣቦይን ኣደይን፡ ንኣሕዋተይ፡ ኣቦሓጎታተይ፡ 
ዓባየታተይ፡ ኩሎም ቤተ-ሰበይን ንጋዜጣ ሓዳስ 
ኤርትራን አመስግን!

ይቕጽል

ቤት ትምህርቲ ስነ-ኪነት ዊና ኣብ ምዕባለስእሊ - ኣቤል በረኸት

መምህር ቃልኣብ ዘርኡ

ቤት ትምህርቲ ስነ-ኪነት ዊና ኣብ 
መስከረም 1985 ኣብ ኣራግ ሰሜናዊ 
ምብራቕ ሳሕል ብ83 ተመሃሮ 
ተመስሪታ። ምስ ኩነታት ወራራት 
ብፍላይ ድማ እቲ ናይ መወዳእታ 

ብወራር ባሕሪ ነጋሽ ዝፍለጥ 8ይ ወራር - 
እቲ ዝተመስረተትሉ ቦታ - ካብቲ ውግእ 
ዝካየደሉ ዝነበረ ቀረባ ብምንባሩ፡ ናብ 
ዒታሮ ን/ዞባ ኣዶብሓ ግዒዛ። ካብኡ ቀጺላ 
ክሳብ ናጽነት ኣብ ቀጣን (ምዕራፍ) ን/ዞባ 
ናቕፋ ከተምህር ጸኒሓ። ኣብዚ እዋን’ዚ 
ብጠቕላላ 243 ተመሃሮ፡ ካብኦም 89 ደቂ-
ኣንስትዮ ተቐቢላ ተምህር ኣላ። ብዝሒ 
መምህራን ድማ 41 ክኾኑ ከለዉ፡ 48 
ኣባላት ምምሕዳር ዘለዋ ቤት ትምህርቲ 
እያ። ኣብ ዝሓለፈ ወርሒ ታሕሳስ 
ብስራሕ ናብ ን/ዞባ ናቕፋ ከምኡ’ውን 
ህሉው ኩነታት ቤ/ት/ኪነት ክንድህስስ 
ናብቲ ቦታ ተንቀሳቒስና ስለነበርና፡ ምስ 
ዳይረክተር ናይታ ቤ/ት መምህር ቃልኣብ 
ዘርኡ ዘካየድናዮ ቃለ-መጠይቕ ምሉእ 
ትሕዝቶኡ ይቕጽል፡-

ሓፈሻዊ ህሉው ምዕባለ ቤ/ት/ስነ ኪነት ሓፈሻዊ ህሉው ምዕባለ ቤ/ት/ስነ ኪነት 
ዊና እንታይ ይመስል? ተመሃሮኹምከ ዊና እንታይ ይመስል? ተመሃሮኹምከ 
ካበይ ዝመጽኡ እዮም?ካበይ ዝመጽኡ እዮም?

እዛ ቤት ትምህርቲ፡ ኣብዚ እዋን’ዚ ብ6 
ዓውዲ ወይ ቤት ዕዮታት ስልጠና ትህብ 
ኣላ። እዚ ዓውድታት፡ ቤት ዕዮ ምዕራይ 
መኪና፡ ቤት ዕዮ ህንጻ፡ ቤት ዕዮ ኤለክትሪክ፡ 
ቤት ዕዮ ሓፈሻዊ ስራሓት ሓጺን፡ ቤት 
ዕዮ ጽርበት ሓጺንን ዕንጸይትን እዩ። 
ኣቐዲማ እዛ ቤት ትምህርቲ ክሳብ 
2010 በቲ ኣብ ዘበነ ሰውራ እትምህረሉ 
ዝነበረት ሓሙሽተ ዓውደ ትምህርቲ 
ትቕጽል ነይራ። ካብ 2011 ክሳብ 2021 
ከኣ ናብ 8 ዓውድታት ማዕቢላ ነይራ። 
እተን ዝተወሰኻ ዓውድታት ህንጻ፡ 
ንድፍን ቅየሳን እየን። ኣብ 2022 ግን 
እተን ንድፍን ቅየሳን ዝበሃላ ቤት ዕዮታት፡ 
ምስቲ መንግስቲ ዘምጸኦ ሓዲሽ መምርሒ 
ከምዝጎድላ ተገይሩ። ብዛዕባ ተመሃሮና 
ድማ ካብ ሽዱሽተኣን ዞባታት ዝመጽኡ 
እዮም። 

ክሳብ ሕጂ ካብዛ ቤ/ትምህቲ እዚኣ 

ዝተመረቑ ተመሃሮ ክንደይ ይኾኑ? 
ተራኦም ኣብ ህንጻ ሃገርከ እንታይ 
ይመስል?

ክሳብ ሕጂ ጠቕላላ ዘመረቐቶም 
ኣስታት 4 ሽሕ እዮም። ካብዚኦም 
ኣስታት 800 ዝኾና ድማ ደቂ ኣንስትዮ 
እየን። ዝበዝሑ ካብዞም ኣብዛ ቤ/ትምህቲ 
ዝፈረዩ ወይ ዝተመረቑ ሎሚ ኣብ 
ዝተፈላለየ ጨናፍር ናይዛ ሃገር ማለት 
ኣብ ምክልኻል፡ ጋራጃት፡ ሓይሊ ባሕሪን 
ሓይሊ ኣየርን ካልእን ኣለዉ። ስለዚ 
ተመሃሮና ኣብ ኩሉ ኵርናዓት ሃገርናን 
ትካላት ናይ መንግስቲን በቲ ዝቐሰሙዎ 
ሞያ የገልግሉን ኣብ ዳግመ-ህንጻ ሃገሮም 
የበርክቱን ኣለዉ።

ዲስፕሊንን ኣተሓሕዛን ተመሃሮ ዲስፕሊንን ኣተሓሕዛን ተመሃሮ 
ከመይ ይመስል?ከመይ ይመስል?

ኩሉ ግዜ ተመሃራይ፡ ተመሃራይ 
ዘብሎ ክልተ ነገራት ምዃኑ ኢና ንገልጽ። 
እታ ቀዳማይቲ እታ ድሌት’ያ። እታ 
ካልኣይቲ ድማ ኣደብ ወይ ድስፕሊን’ያ። 
ስለዚ እዘን ክልተ ጥራይ ዘማለአ’ዩ 
ተመሃራይ ዝበሃል። ቀጻሊ ተመሃሮና 
ኣብዛ ቤ/ት ክመጽኡ ከለዉ ብዛዕባ’ዘን 
ክልተ ኣምራት ኢና ጎስጓስ እንገብር። እዛ 
ቤት ትምህርቲ ብልጽቲ ኰይና ክትርከብ 

ከኣ ዝከኣለና ንጽዕር። ነቶም ተመሃሮ 
ብስነ-ምግባር ክዅስኰሱ፡ መጻኢኦም 
ክፈልጡ፡ ክገብሩዎ ዝግበኦም . . . ንግሆ-
ንግሆ ኣብ እዋን ምስቃል ባንዴራ እውን 
ስለ ነዘኻኽሮም፡ ወትሩ በዚ መምርሒ’ዚ 
እዮም ዝኸዱ። ንሕና ድማ ምስኦም 
ስለእንቕመጥ ብቐረባ ኢና ንከታተሎም። 
ስለዚ ድማ ተመሃሮና ዘሸግሩ ኣይኮኑን፣ 
ብድስፕሊን ዝተሃንጹን ንመንፋዕቲ 
ዝጽዕሩን እዮም። እዞም ተመሃሮ እዚኦም፡ 
ኣብ ኵሉ ኣብዚ ንኡስ ዞባ ናቕፋ ዝግበር 
ማእቶታዊ ንጥፈታት’ውን ብትግሃት’ዮም 
ዝሳተፉ።

ቤ/ት/ስነ-ኪነት ዊና ብተዛማዲ ምስተን ቤ/ት/ስነ-ኪነት ዊና ብተዛማዲ ምስተን 
ካልኦት ተክኒካዊ ኣብያተ-ትምህርቲ ካልኦት ተክኒካዊ ኣብያተ-ትምህርቲ 
ክትነጻጸር ከላ፡ ካብ ርእሰ ከተማ ርሕቕ ክትነጻጸር ከላ፡ ካብ ርእሰ ከተማ ርሕቕ 

ዝበለት ብምዃና እዚ ዝበለት ብምዃና እዚ 
ራሕቂ’ዚ ኣብ ተማሃሮን ራሕቂ’ዚ ኣብ ተማሃሮን 
መምሃራንን ዘለዎ ጽልዋ መምሃራንን ዘለዎ ጽልዋ 
ኣሎ ዶ?ኣሎ ዶ?

ራሕቂ ቤት ትምህርትና 
ካብ ርእሰ ከተማ ከም 
ብልጫ ኢና እንገልጾ። 
እተን ካልኦት ተክኒካዊ 
ኣብያተ ትምህርቲ ናብቲ 
ማእከላይ ቦታ ቀረባ 
ስለዝኾና፡ ብገለ ሸነኹ 
ብልጫ ክህልዎ ይኽእል 
ይኸውን። ብኻልእ መዳይ 
ከኣ፡ ተመሃሮ ንምቁጽጻር 
ኣሸጋሪ ይኸውን። 
ምኽንያቱ ብቐረባ ናብ ስድራኻ ምብጻሕ 
ዝጽላእ ኳ እንተዘይኮነ፡ ኣብ ትምህርቲ ግን 
ገለ ዕንቅፋት ይፈጥር’ዩ። ኣብዚ ግን ምስ 
ዘሎናዮ ራሕቂ ተመሃሮ ኩሉ ሃሞምን 
ቀልቦምን ኣብ ትምህርቲ’ዩ። እዚ ዘለናዮ 
ቦታ - ቦታ ታሪኽ ብምዃኑ’ውን ሓደ 
ብልጫ’ዩ። ተመሃሮ ቤ/ት/ኪነት ካብ ሰኑይ 
ክሳብ ሰንበት ኣብ ዘሎ ግዜ ኣብ ውሽጢ 
እዚ ቀጽሪ ቤ/ት ኮይኖም’ዮም ዘጽንዑን 
ዝመራመሩን። ብዙሕ ምንቅስቓስ ኣብ 
ውሽጢ ከተማ ኣይገብሩን’ዮም፡ ኩሉ 

ንጥፈታቶም ኣብዚ’ዩ። ኩሉ ቀረብ ድማ 
ኣለዎም፡ በዚ ድማ ተመሃሮና ዕጉባት 
እዮም።

ኣበርክቶ ናይዛ ቤት ትምህርቲ ኣብ ኣበርክቶ ናይዛ ቤት ትምህርቲ ኣብ 
ህይወት ናይዚ ኣብዚ ከባቢ ዝነብር ህዝቢ ህይወት ናይዚ ኣብዚ ከባቢ ዝነብር ህዝቢ 
ብኸመይ ይግለጽ?ብኸመይ ይግለጽ?

ንሕና ምስ ምምሕዳር ጥቡቕ 
ዝምድና ኣሎና። ሃማመተኤ ይውድበልና፡ 
ንሕና ድማ ኩሉ ካባና ዝጥለብ ነማልእ። 
ካብ’ቲ እነሰላስሎ ማእቶታዊ ንጥፈታት 
ንምጥቃስ፦ ንጽጉማት ንሕግዝ፡ 
ኣብ መቓብር ሓርበኛታት ኮነ ካልእ 
ማእቶታዊ ስራሓት ንሳተፍ፡ ካብ ናቕፋ 
ናብ ኣግራዕ ኣብ ዝስራሕ ዘሎ ጽርግያ 
ንሳተፍ፡ ኣብ ውሽጢ ከተማ ናቕፋ ኣብ 
ዝግበር ማእቶታዊ ንጥፈታት’ውን ተራና 

ነበርክት። ብዜካ’ዚ፡ ምስ 
ሚኒስትሪ ሕርሻ ኣብ ምስራሕ 
ዛላታትን ከትርታትን ንነጥፍ፡ 
ንጽጉማት ስድራታት ኣብ 
ምስራሕ ገዛውቲን ኣብ 
ምእካብ እምንን ምንጻፍ 
መሰረትን ዝከኣለና ንገብር።

ተሳትፎ ደቂ ኣንስትዮ ተሳትፎ ደቂ ኣንስትዮ 
ኣብ መኣዲ ትምህርቲ ከመይ ኣብ መኣዲ ትምህርቲ ከመይ 
ኣሎ? ኣሎ? 

እቲ ቀንዲ ማሕንቖ 
ኮይኑና ዘሎ ዋሕዲ መደቀሲ 
ኣዋልድ እዩ እምበር፡ ቁጽሪ 

ደቂ ኣንስትዮን ደቂ ተባዕትዮን ማዕረ 
ክኸውን ድሌትና’ዩ። ብወገንና ቀጻሊ 
ገዛውቲ ይህነጽ ኣሎ፡ ብሕጂ’ውን ክንሃንጽ 
ኢና። እዚ እንተተፈቲሑ ቍጽሪ ደቂ-
ኣንስትዮ ክወስኽ ጸገም ኣይክህሉን’ዩ። 
እዚ ክንብል ከሎና ግን ደቂ-ኣንስትዮ ካብ 
መጠን ንታሕቲ ውሑዳት’የን ማለት 
ኣይኮነን። ንኣብነት ብረሾ ክረአ ከሎ፡ ኣብ 
ቀዳማይ ዓመት 121 ተመሃሮ ኣለዉና፡ 
ካብዚኦም 50 ዝኾና ደቂ-ኣንስትዮ እየን። 
እዚ ደርጋ ፍርቂ ፍርቂ’ዩ ክበሃል ይከኣል። 
ሱታፈ ደቂ-ኣንስትዮ ክዛይድ ድማ ክፍሊ 

ተክኒክ ብቐጻሊዝጕስጕሰሉ 
እዩ።

ኩነታት ህንጻ ቤ/ት ስነ-ኩነታት ህንጻ ቤ/ት ስነ-
ኪነት ዊና እንታይ ይመስል?ኪነት ዊና እንታይ ይመስል?

ኣብዚ ቤ/ት ዘሎ 
ቆላሕታ መንግስቲ ኣዝዩ 
ዝነኣድ’ዩ። ብእኡ መጠን 
ድማ እቲ ኣብዛ ቤ/ት ዘሎ 
ምዕባለ ምስኡ ዝመጣጠን’ዩ። 
መንግስቲ ኣብ ህንጸት እዛ 
ቤ/ት ዓቢ ቆላሕታ ብምግባር 
በብእዋኑ ብመድረኻት 
ከፋፊሉ ብዘበናዊ ኣገባብ 
ይሃንጻ ኣሎ። ንሱ ጥራይ 
ዘይኮነ፡ እቲ ኣብዛ ቤ/ት 
ዘሎ ማሽነሪ ወይ መሳርሒ 
ምዕቡል’ዩ። እቲ ህንጸት 

ብመድረኻት ተኸፋፊሉ’ዩ ዝካየድ። እቲ 
ሳልሳይ ገጽ ድማ ሕጂ ተዛዚሙ ኣሎ። 
ግን ምስቲ ምዕባለን ዕብየትን ናይታ ቤ/ት 
ብዙሕ ዝጎድል ስለዘሎ ሕጂ’ውን ዝተረፈ 
ኣባይቲ ክህነጽ ኣብ ምቅርራብ ኣሎና። 
ንኣብነት ኣብ 2014 ኣብያተ ዕዮ ጽርበት 
ሓጺን፡ ኤለክትሪክን ኣውቶመካኒክን 
ተሃኒጸንን ሓድሽ ንብረት ሰኒቕንን ኣለዋ። 
እታ ተሪፋ ዝነበረት ቤት ዕዮ ሓፈሻዊ 
ስራሓት ሓጺን’ውን፡ ሎምዘበን ሓዲሽ 
ህንጻታት ተሰሪሑዋን ምዕቡል ኣቕሑት 
ሰኒቓን ስለዘላ፡ ንዓመታ ዝያዳ ብዝሒ 
ተመሃሮ ክንቅበል ኣይክንሽገርን ኢና። 
ናይ ቤት ዕዮ ህንጻ’ውን፡ ኩሉ ንብረት 
ተዓዲጉ፡ ህንጻታት ክስራሕ ውዕል 
ተወዲኡ፡ እምንን ሑጻን ተራጊፉ ስለዘሎ 
ምህናጽ ክጅመር’ዩ። እዚ ህንጻ’ዚ ምስ 
ተወደአ፡ እታ ሓንቲ ትተርፈና ጽርበት 
ዕንጸይቲ እያ፣ ንዓኣ ኸኣ መንግስቲ ኣብ 
ውጥን ኣእትዩዋ ኣሎ። ስለዚ ምዕባለ 
ናይ’ዛ ቤ/ት ኣዝዩ ብጽቡቕ እዩ ዝስጉም 
ዘሎ። ኣብዚ ቐረባ ግዜ ብዘበናዊ ኣገባብ 
ዝተሃንጸት ቤት ጽሕፈት’ውን ስራሓ 
ጀሚራ ኣላ። ናይ ደቂ-ኣንስትዮን ደቂ-
ተባዕትዮን ዓይኒ ምድሪ’ውን ኣብ ውሽጢ 
ቀጽሪ ቤ/ት ተሰሪሑ ኣሎ።  ምዕቡል 
ኣደራሽ እውን ተሰሪሑ ይርከብ። 
ብኸምዚ ድማ፡ መንግስቲ ነዛ ቤ/ት ዓቢ 
ቆላሕታ ብምግባር ይሃንጻን የማዕብላን 
ኣሎ። ስለዚ መንግስቲ ዝከኣሎ ወፍሪ 

ይገብር ኣሎ፡ ተረባሕቲ ድማ ንሕና ኢና፣ 
ንጥቀመሉ ድማ ኣሎና።

ቤ/ት ስነ-ኪነት ዊና፡ ኣብ ምፍጣር ቤ/ት ስነ-ኪነት ዊና፡ ኣብ ምፍጣር 
ዕድላት ስራሕ ናይዚ ከባቢ ሕብረተሰብን ዕድላት ስራሕ ናይዚ ከባቢ ሕብረተሰብን 
ካልእን እንታይ ክጥቀስ ይከኣል?ካልእን እንታይ ክጥቀስ ይከኣል?

ጽቡቕ ጽልዋ ኣለዋ - ብፍላይ ኣብቶም 
ናይ ኮንትራት ሰራሕተኛ ዝበሃሉ፡ ብክፍሊ 
ትሬዠሪ ዝኽፈሉ ማለት’ዩ። ብዘይካ 
እቲ ብዓዲ ሃሎ ዝወሃበና ዓቕሚ ሰብ፣ 
ዕድላት ናይ ስራሕ ማለት ናይ ጽርየት፡ 
ዋርድያ፡ ምግብና ፎርኖ ወዘተ ዝምልከት 
ኩሉ ካብ ደቂ እዛ ዓዲ ኢና ነምጸኦም። 
ሞያዊ ስራሓት ዝምልከት’ውን ነዛ ዓዲ 
ክፍትቲ እያ። ብፍላይ ጽርበት ዕንጸይትን 
ስራሓት ሓጺንን ንዅሎም ደቂ ናቕፋ 
ክፉት’ዩ። ኣብዚ ዝስራሕ ስራሓት 
ድማ ጠለብ ኣለዎ። ኣዝዩ ጽፉፍ እዩ። 
ተመሃሮ እናተማሃሩ’ዮም ዝሰርሑዎ። 
በዚ ይመሃሩሉ በዚ ድማ ኣብ ጥቕሚ 
ይውዕል ማለት’ዩ።

ኣብ መወዳእታ እትብሎ እንተሎ?ኣብ መወዳእታ እትብሎ እንተሎ?
ኣባላት ሚኒስትሪ ዜና ናብ ቤት 

ትምህርትና መጺእኩም ከምዚ ዓይነት 
መደባት ምስራሕኩም አመስግን። እዚ 
ደሃይና ክትገብሩን ህሉው ኩነታት ቤት 
ትምህርትና ክትፈልጡን እትገብርዎ 
ዘለኹም ስራሕ፡ ንዓና ዓቢ ሞራል እዩ። 
በዚ ኣጋጣሚ ዓመተ 2025 ዓመተ 
ራህዋን ሰላምን ይግበረልና እብል!

ሰዓት  መደብ
09፡00  ሃገራዊ መዝሙር
09፡05  ኤሮቢክስ
09፡40  ሃሎ ቈልዑ
10፡15  ፓኖራማ
11፡00  ለሰ ስፖርት
12፡30  ዜና (ትግርኛ)
12፡55  ጩራ ጥዕና  
13፡30  ዜና (ዓረብ)
13፡50  መልሲ ኣብ መስመር
14፡30  ናትራን
17፡00  መኣዝን ልምዓት 
17፡30  ሳይዳ
18፡30  ደረት ቃና
20፡00  ዜና  (ትግረ) 
20፡13  ፊልም ረብዓት
21፡00  ዜና (ትግርኛ) 
21፡25  ተክ-ኢንሳይት
22፡00  ዜና (ዓረብ) 
22፡10  ሌላ
22፡30  ዜና (እንግሊዝ) 

መሓመድ ኢድሪስ መሓመድ

ሎሚ ኣብ ERI-TV



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

18 ጥሪ 2025 - ገጽ 9መበል 34 ዓመት ቁ.120

ወ/ሮ ሳምራዊት ኣይኒኣለም ብርሃነ፡ ዝተፈቕደለን ናይ ህንጻን ሕርሻን ኣቕሑት 
መሸጢ ንግዳዊ ትካለን “ቶማስ ተመስገን መሸጢ ናውቲ ህንጻን ሕርሻን” 
(TOMAS TEMESGEN FERAMENTA) ተባሂሉ ክስየመለን ስለዝሓተታ፡ 
እዚ ናይ ንግዲ ስም ቅድሚ ምምዝጋብና ዝቃወም ኣካል እንተሎ፡ ኣብ ውሽጢ 
ሓደ ወርሒ ካብ ሕጋዊ ቤት ፍርዲ መአገዲ የቕርብ። እንተዘይኮይኑ፡ ዝቃወም 
ኣካል ከምዘየለ ተቖጺሩ እዚ ናይ ንግዲ ስም ከምንምዝግቦ ነፍልጥ።

ክፍሊ ውሽጣዊ ንግዲ

ኣብ ዞባ ማእከል ን/ዞባ ማእከል ከተማ ጎደና ኣከለጉዛይ ቁ.ገዛ 2/4 ብቁ/ምስክር 
ወረቐት 106584 መወከሲ ቁ. 122547 ቁ. ሎታ 23 ፓርሰል E ስፍሓት 76 
ት/ሜ ተራ ገዛ ቀንዲ ክፍሊ 2 ሓገዝቲ ክፍሊ 4 ብስም ነፍ/ስራጅ ኣሕመዲንን፡ ነ/
ሄር ኣሚና ዓብደላን፡ ኣቶ ኣሕመድ ስራጅ ኣሕመዲን ምስ ኣዲኡ ወ/ሮ ዘይነብ 
ዑስማንን 6+ ኣሕዋቱን ዝተመዝገበ ብውርሲ ዝረኸብናዮ ናብ ስምና ከነሰጋግሮ 
ስለ ዝኾንና፡ ዝቃወም እንተሃልዩ፡ ካብ ዝምልከቶ ቤት ፍርዲ መአገዲ ወይ’ውን 
ይግባይ ተባሂሊሉ እንተነይሩ ውሳነ ሒዙ ናብ ቤት ጽሕፈት ሃገራዊ ካደስትራልን 
ቤት ጽሕፈት ኖታሪን ይቕረብ። እንተዘይቀሪቡ፡ ብዘሎና ደኩመንት ጉዳይና 
ክንውድእ ምዃንና ንሕብር።

ኣሚና ስራጅ ኣሕመዲን 
ዘምዘም ስራጅ ኣሕመዲን

ኣብ ዞባ ማእከል ን/ዞባ ማእከል ከተማ ጎደና ዓሰብ ከረን ቁ/ገዛ 14/85 ብቁ/ምስክር 
ወረቐት 106586 መወከሲ ቁ. 122550 ቁ/ሎታ 28 ፓርሰል ዞና  E ስፍሓት 
47.47 ት/ሜ፡ ብስም ነፍ/ስራጅ ኣሕመዲንን ነ/ሄር ኣሚና ዓብደላን፡ ኣቶ ኣሕመድ 
ስራጅ ኣሕመዲን ምስ ኣዲኡ ወ/ሮ ዘይነብ ዑስማንን 6+ ኣሕዋቱን ዝተመዝገበ 
ብጽሒት ናይ ኣዲኡ ንኣሕመድ ስራጅ ብውህብቶ ዝረኸቦ ከምኡ’ውን ናይ 
መሓመድ ብርሃን ስራጅ ኣሕመዲን ብውርሲ ዝረኸቦ ናብ ስምና ከነሰጋግሮ 
ስለ ዝኾንና፣ ዝቃወም እንተሃልዩ፡ ካብ ዝምልከቶ ቤት ፍርዲ መአገዲ ወይ’ውን 
ይግባይ ተባሂሊሉ እንተነይሩ ውሳነ ሒዙ ናብ ቤት ጽሕፈት ሃገራዊ ካዳስትራልን 
ቤት ጽሕፈት ኖታሪን ይቕረብ። እንተዘይቀሪቡ፡ ብዘሎና ደኩመንት ጉዳይና 
ክንውድእ ምዃንና ንሕብር።  

መሓመድብርሃን ስራጅ ኣሕመዲን
ኣሕመድ ስራጅ ኣሕመዲን

1ይ ቤት-ፍርዲ ዕዳጋ እኽሊ

ወ/ሮ ዮርዳኖስ ኣብርሃ በርሀ፡ ኪዳነ ኣብርሃ 
ገብረማርያም ስለዝዓረፈ፡ 3 ደቁ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን5/2/25 ኣብ ቤ/ፍ 
8ይ መጋባእያ ይቕረብ።

ኣሌክሳንደር ኣማኑኤል ወረደቃል 
ምባል ተሪፉ፡ ኣሌክሳንደር ኣማኑኤል 
ወረደ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን20/2/25 ኣብ ቤ/ፍ 
8ይ መጋባእያ ይቕረብ።

ዘርኣይ ግርማይ ኣባይ፡ ወደይ ዓወት 
ዘርኣይ ግርማይ ስለዝተሰወአ፡ ወራሲኡ 
ምዃነይ ይረጋገጸለይ ስለ ዝበለ፣ ዝቃወም 
እንተሎ፡ ን20/2/25 ኣብ ቤ/ፍ 8ይ 
መጋባእያ ይቕረብ።

1ይ ቤት-ፍርዲ ጻዕዳ 
ክርስትያን

ወ/ሮ ራሄል ተኽለማርያም፡ ተጸዋዒ ኣቶ 
ሙሴ ግርማይ ገንደር ናይ ሞግዚት 
ክሲ ተመስሪቱልካ ስለዘሎ፡ ብኣካል ወይ 
ብሕጋዊ ወኪል ን11/2/25 ኣብ ቤ/ፍ 
ቅረብ። 

ከሳሲ ኣቶ ተስፋማርያም ዘመደ፡ ተኸሳሲት 
ወ/ሮ ሽዋይነሽ ይቆብ ገ/እግዚኣብሄር፡ 
ናይ መኪና ቶ/ጎርፍ ስርሓት ጃፓን 
130W ቁ.ሰሌዳ ER-1-26278 ቁጽሪ 
ቻሲ LN1307046021ዝምልከት ክሲ 
ቀሪቡልኪ ስለዘሎ፡ ብኣካል ወይ ብሕጋዊ 
ወኪል ን11/2/25 ኣብ ቤ/ፍ ቅረቢ። 
እንተዘይቀሪብኪ፡ ጉዳይኪ ኣብ ዘየለኽሉ 
ክረአ ምዃኑ ነፍልጥ።

1ይ ቤት-ፍርዲ እምባደርሆ

ኣበባ ቀለታ ስዒድ፡ ብወኪላ ኣቢላ፡ ወደይ 
ሃንስ ዓጽመገርግሽ ኣስፍሃ ስለዝተሰወአ፡ 
ኣነ ጥራይ ወራሲት ምዃነይ ይረጋገጸለይ 
ስለ ዝበለት፣ ዝቃወም እንተሎ፡ ን12/2/25 
ኣብ ቤ/ፍ ይቕረብ።

ሰሚር ጃብር ማሕሙድ ምባል ተሪፉ፡
ሳሙኤል ጃብር ማሕሙድ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን12/2/25 ኣብ ቤ/ፍ ይቕረብ።

1ይ ደረጃ ቤት-ፍርዲ ዓረዛ 

 ተኽሉ ወልደኣብ ሃብተማርያም ምባል 
ተሪፉ፡ ተኽለ ወልደኣብ ሃብተማርያም 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን5/2/25 ኣብ ቤ/ፍ ይቕረብ። 

1ይ ደረጃ ቤት-ፍርዲ ዓዲ 
ዃላ 

ሄርሞን ማጆር ደሳለ ምባል ተሪፉ፡ ሄርሞን 
ተስፋይ ደሳለ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን6/2/25 ኣብ 
ቤ/ፍ 2ይ መጋባእያ ይቕረብ። 

ኤልዳና ማጆር ደሳለ ምባል ተሪፉ፡ ኤልዳና 
ተስፋይ ደሳለ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን6/2/25 ኣብ 
ቤ/ፍ 2ይ መጋባእያ ይቕረብ። 

ሰምሃር ማጆር ደሳለ ምባል ተሪፉ፡ ሰምሃር  
ተስፋይ ደሳለ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን6/2/25 ኣብ 

ኣነ ሸዊት ሓደራ ዘሚኪኤል ዝተበሃልኩ፡ ብስመይ ዝተመዝገበ ዘይንቀሳቐስ 
ንብረት ኣብ ምምሕዳር ከባቢ ማእከል ከተማ ዝርከብ፡ ዚፕ-1A119 ጐደና ዓዲ 
ቀይሕ ፕሎት-9R ፓርሰል/ዞን- ASP00018094 ፓርሰል፡ U ቁጽሪ ገዛ፡ 30 ኣብ 
53.24 ት/ሜ ዝተደኮነ፡ ብመለለዪ ቁጽሪ ንብረት መለለዪ 1፡000607/3፡ ናብ ስም 
ሰላማዊት ኣብርሃ ጊለ ስለዝሸጥኩዎ’ሞ ስም ምትሕልላፍ ክገብር ስለዝደለኹ፣ 
ዝቃወም እንተሎ፡ ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት ጀሚሩ 
ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ 
ናይ መአገዲ ትእዛዝ ወይ ናይ መወዳእታ ውሳነ (ይግባይ ተባሂልሉ እንተኾይኑ) 
ሒዙ፡ ናብ ቤት ጽሕፈት ፓብሊክ ኖታሪን ቤት ጽሕፈት ሃገራዊ ካዳስተርን 
የቕርብ። ዝቃወም እንተዘይቀሪቡ ግን ኦርጅናል ሰነዳት ኣቕሪብና  ጉዳይና 
ክንፍጽም ምዃንና ንሕብር።

ወኪል ሓደራ ዘሚኪኤል

ኣነ ህይወት ተስፋስላሴ ባህታ ዝተበሃልኩ፡ ብስመይ ዝተመዝገበ ዘይንቀሳቐስ ንብረት 
ኣብ ምምሕዳር ኣባሻውል ዝርከብ ጎደና-ኣንድነት ቁ/ገዛ-14 ሎታ-53 ስፍሓቱ-
86.80 ት/ሜትሮ፡ ብኮምሽን ኣባይቲ ዋንነት ደብተር ቁጽሪ 119375 መወከሲ ቁጽሪ 
106964፡ ናብ ስም ሸዊት ሓደራ ዘሚኪኤል ስለዝሸጥክዎ’ሞ ስም ምትሕልላፍ 
ክገብር ስለዝደለኹ፣ ዝቃወም እንተሎ፡ ምልክታ ኣብ ጋዜጣ ሓዳስ ኤርትራ ካብ 
ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ 
ዝምልከቶ ቤት ፍርዲ ናይ መአገዲ ትእዛዝ ወይ ናይ መወዳእታ ውሳነ (ይግባይ 
ተባሂሉሉ እንተኾይኑ) ሒዙ፡ ናብ ቤት ጽሕፈት ፓብሊክ ኖታሪን ቤት ጽሕፈት 
ሃገራዊ ካዳስተር ይቕረብ። ዝቃወም እንተዘይቀሪቡ ግን ኦርጅናል ሰነዳት ኣቕሪብና 
ጉዳይና ክንፍጽም ምዃንና ንሕብር።

ወኪል ኣቶ ዓብደልርሒም ባብከር እድሪስ

ኣነ ወ/ሮ ለምለም ተስፋሚካኤል ልጃም ምስ ብዓል ቤተይ ነፍ/ሄር ኪሮስ ገብረስላሴ 
ጋርዛ ብሓባር ዘጥረናዮ፡ ኣብ ማእከል ከተማ ኣስመራ ዞባ 2 ምም/01 ጎደና “32” 
ስፍሓት መሬት 250 ት/ሜትር ቁጽሪ ሎታ 112 ቁ.ፓርሰል “G” ዝርከብ፡ ቀንዲ 
ክፍልታት 3 ሓገዝቲ ክፍልታት 2 ዘለዎ፡ ብቁ.ምስክር ወረቐት 104884 መወከሲ 
ቁጽሪ 111142 ተመዝጊቡ ዋንነቱ ዝተረጋገጸ፣ እቲ ፍርቂ ብጽሒተይ ንጓለይ ራህዋ 
ኪሮስ ገብረስላሴ ብውህብቶ ስለ ዝሃብኩዋ’ሞ ናብ ስማ ከመሓላልፎ ስለዝደለኹ፣ 
ዝቃወም እንተሎ፡ እዚ ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት 
ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ 
ናይ መአገዲ ትእዛዝ ወይ ናይ መወዳእታ ውሳነ (ይግባይ ተባሂልሉ እንተኾይኑ) 
ሒዙ ናብ ቤት ጽሕፈት ፓብሊክ ኖታሪን ቤት ጽሕፈት ሃገራዊ ካዳስተር ይቕርብ። 
ዝቃወም እንተዘይቀሪቡ ግን ኦርጃናል ሰነዳተይ ኣቕሪበ ጉዳየይ ክፍጽም ምዃነይ 
እሕብር።
                   ወ/ሮ ለምለም ተስፋሚካኤል ልጃም

ኣነ ወ/ሮ ፍረወይኒ ገብረእየሱስ ገብረመስቀል፡ ነቲ ኣብ ዞባ ማእከል ምም/ን/
ዞባ ማይተመናይ 1A114 ጎደና ገርሰት ቁ.ገዛ 9 ፓርሰል ዞን ASP00003447 
ፓርሰል፡ G ኣብ 154.7 ት/ሜ ዝተደኮነ ኣርባዕተ ቀንዲ ክፍልታትን ሰለስተ 
ተሓጋጋዚ ክፍልታትን ዘጠቓለለ ንኣሕዋተይ 1.ንእመን 2.ተስፋእየሱስ 3. ኣልማዝ 
ብውህብቶ ዝሃብኩዎም ናብ ስሞም ከመሓላልፎ ስለዝኾንኩ፡ ዝቃወም እንተሎ፡ 
ኣብ ውሽጢ ሓደ ወርሒ ካብ ዝምልከቶ ቤት ፍርዲ መአገዲ ትእዛዝ ናብ ቤት 
ጽሕፈት ካዳስተር ወይ ቤት ጽሕፈት ፓብሊክ ኖታሪ እንተዘየምጺኡ ናብ ስሞም 
ከመሓላልፎ ምዃነይ ብትሕትና እሕብር።

ወ/ሮ ፍረወይኒ ገብረእየሱስ ገብረመስቀል

ቤ/ፍ 2ይ መጋባእያ ይቕረብ። 

ሱዛና ማጆር ደሳለ ምባል ተሪፉ፡ ሱዛና   
ተስፋይ ደሳለ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን6/2/25 ኣብ 
ቤ/ፍ 2ይ መጋባእያ ይቕረብ። 

1ይ ቤት-ፍርዲ መንደፈራ

ኣቶ ሰለሙን ገብረእግዚኣብሄር መኸረ 
ምባል ተሪፉ፡ ሰለሙን ገብረእግዚኣብሄር 
መኽረ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን30/1/25 ኣብ ቤ/ፍ 
ይቕረብ።

ፍረወይኒ ምሕረትኣብ የማን ምባል 
ተሪፉ፡ ሚካል ምሕረትኣብ የማን ተባሂሉ 
ይተኣረመለይ ስለ ዝበለት፣ ዝቃወም 

እንተሎ፡ ን19/3/25 ኣብ ቤ/ፍ ይቕረብ።

1ይ ደረጃ ቤት-ፍርዲ 
ሃይኮታ 

 መሓመድ ኣደም ዓብደላ ምባል ተሪፉ፡  
እስማዒል ኣደም ዓብደላ፡ ስም ኣደይ ከኣ 
ኣምና ከራር ኣደራ ምባል ተሪፉ ከልቱም 
ከራር ኣደራ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን12/2/25 ኣብ 
ቤ/ፍ ይቕረብ። 

1ይ ደረጃ ቤት-ፍርዲ ዓሰብ 

ኮኒከ ዳንኤል ነጋሽ ምባል ተሪፉ፡ ኮኒክ 
ዓብደላ ሸረፍ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን24/2/25 ኣብ 
ቤ/ፍ  ይቕረብ።



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

18 ጥሪ 2025 - ገጽ 10መበል 34 ዓመት ቁ120

1ይ ቤት-ፍርዲ ዞባ ማእከል 
ኣስመራ

ከሳሲት ወ/ሮ ሰምሃር ተኽለማርያም 
ዑቕበ፡ ተኸሳሲ ኣቶ በረኸት ዑቕቢት፡ 
ናይ ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን30/1/25 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

ኣብ መንጎ ብፍ/በ/መሰል ኤረት ኩባንያ 
ኩዕታ ሓ.ዝ.ብ.ማሕበር፡ ብፍ/በ/ዕዳ ቻይና 
ኒው ኢራ ዘሎ ናይ ፈጽሚ ክርክር፡ ብፍ/በ/
ዕዳ ንጹር ኣድራሻ ስለዘይብሉ፡ ብጋዜጣ 
ሓዳስ ኤርትራ ተጸዊዑ ን13/2/25 ኣብ 
ቤ/ፍ 2ይ መጋባእያ ቁ.35 ይቕረብ። 
እንተዘይቀሪቡ፡ ጉዳይዩ ኣብ ዘየለወሉ 
ክረአ ምዃኑ ነፍልጥ።

ኣብ መንጎ ብፍ/በ/መሰል ኤረት ኩባንያ 
ኩዕታ ሓ.ዝ.ብ.ማሕበር ብፍ/በ/ዕዳ ቻይና 
ሁውካን ኩባንያ ወፍሪ ዘሎ ናይ ፈጽሚ 
ክርክር፡ ብፍ/በ/ዕዳ ንጹር ኣድራሻ 
ስለዘይብሉ፡ ብጋዜጣ ሓዳስ ኤርትራ 
ተጸዊዑ ን13/2/25 ኣብ ቤ/ፍ 2ይ 
መጋባእያ ቁ.49 ይቕረብ። እንተዘይቀሪቡ፡ 
ጉዳይዩ ኣብዘየለወሉ ክረአ ምዃኑ 
ነፍልጥ።

ከሳሲ ኣቶ ብርሃነ ሃብተማርያም ክብረኣብ፡
ተኸሳሲት ሊድያ ተኽለሃይማኖት 
መብራህቱ፡ ናይ ሓዳር ክሲ ቀሪቡልኪ 
ስለዘሎ፡ 25/2/25 ኣብ ቤ/ፍ 2ይ መጋባእያ 
ቁ.49 ቅረቢ። እንተዘቀሪብኪ፡ ጉዳይኪ 
ኣብ ዘየለኽሉ ክረአ ምዃኑ ነፍልጥ።

1ይ ቤት-ፍርዲ ዕዳጋ እኽሊ

ስምኦን ዓንደብርሃን በረኸትኣብ ምባል 
ተሪፉ፡ ሳይሞን ዓንደብርሃን በረኸትኣብ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን30/1/25 ኣብ ቤ/ፍ 8ይ 
መጋባእያ ይቕረብ።

ወ/ሮ ሻሹ መሓሪ፡ ኣቦና መሓሪ ተ/
ማርያም ኣውዓሎም ስለዝዓረፈ፡ ኣነ ምስ 
9 ኣሕዋተይ ጥራይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን6/2/25 ኣብ ቤ/ፍ 5ይ 
መጋባእያ ይቕረብ።

1ይ ቤት-ፍርዲ ዓዲ ጓዕዳድ

ክፍለ ኣርኣያ ገብረማርያም፡ ኣዴና 
ዘመመሽ ቀሺ ገብረስላሴ ዘርኣይ 
ስለዝዓረፈት፡ ንሕና 3 ህልዋት ደቃ 
1ስዉእ ተተካእቲ 5 ደቁ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን11/2/25 ኣብ ቤ/ፍ ይቕረብ።

ሮዳስ ወልዱ ሓጎስ ምባል ተሪፉ፡ ኣድያም 
ወልዱ ሓጎስ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን20/2/25 
ኣብ ቤ/ፍ ይቕረብ።

ወ/ሮ ገነት ገብረጻድቕ ገብረኺዳን፡ 
ብዓል ቤተይ ዓንደማርያም ሃይለ ኪዳነ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 4 ደቅና ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን3/3/25 ኣብ ቤ/ፍ 
ይቕረብ።

ኣቶ ገብረስላሴ መሓሪ ገብረሚካኤል፡ 
ሓፍትና ኣብረሀት መሓሪ ገብረሚካኤል 

ስለዝዓረፈት፡ ኣዴና ወ/ሮ ትብለጽ 
ተስፋእድርያስ ወልደሩፋኤልን ኣሕዋታ 
1.ገብረስላሴ መሓሪ 2.ተስፋይ መሓሪ፡ 
ነፍ/ሄር ኪዳነ መሓሪ ተተካእቲ 3 ደቁ፡
ተኽለማርያም መሓሪ ተተካእቲ 3 
ደቁ ወረስቲ ምዃንና ይረጋገጸልና ስለ 
ዝበለ፣ ዝቃወም እንተሎ፡ ን3/3/25 ኣብ 
ቤ/ፍ ይቕረብ።

ደበሳይ ከሰተ ፍስሃየ ምባል ተሪፉ፡ ኣማኑኤል 
ከሰተ ፍስሃየ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን3/3/25 ኣብ 
ቤ/ፍ ይቕረብ።

1ይ ቤት-ፍርዲ ደቀምሓረ

ተኽለሚካኤል ኣፈወርቂ ወልደሚካኤል፡ 
ወኪል ወ/ሮ ወይኒ ኣፈወርቂ 
ወልደሚካኤል፡ ኣደይ ደመቀሽ ሰለሙን 
ገብረ ስለዝዓረፈት፡ ኣነ ምስ 1ሓፍተይ 
ወረስቲ ምዃንና ይረጋገጸልና ስለ ዝበለ፣ 
ዝቃወም እንተሎ፡ ን7/2/25 ኣብ ቤ/ፍ 
ይቕረብ።

1ይ ቤት-ፍርዲ ዓዲ ቐይሕ

ራሕማ መሓመድ ስዒድ፡ ብዓል ቤተይ 
ሽፋ ማሕሙድ ዑመር ስለዝተሰወአ፡ 
ኣነ ምስ 5 ደቅናን ኣዲኡ ሓዋ ስዒድ 
እስማዒልን ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን30/1/25 
ኣብ ቤ/ፍ ይቕረብ።

1ይ ቤት-ፍርዲ ጊንዳዕ

ሱልጣን መሓመድ ስዒድ ሑመድ ምባል 
ተሪፉ፡ ሑመድሱልጣን መሓመድስዒድ 
ሑመድ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን4/2/25 ኣብ ቤ/ፍ 
ይቕረብ።

1ይ ቤት-ፍርዲ ከረን
ወ/ሮ እዝጊኣምን ኪዳነ፡ ስም ነፍ/ሄር ብዓል 
ቤተይ መንግስትኣብ ሚካኤል ምባል 
ተሪፉ፡ መንግስ ሚካኤል ሃይለ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን12/2/25 ኣብ ቤ/ፍ ይቕረብ።

መሓመድ እድሪስ ዑስማን ምባል ተሪፉ፡
መሓመድ እድሪስ ዑስማን ሑመድ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን12/2/25 ኣብ ቤ/ፍ ይቕረብ።

1ይ ቤት-ፍርዲ ባጽዕ

ደናይት ወልደገብረኤል ዓንዶም ምባል 
ተሪፉ፡ ፈሩዝ ወልደገብረኤል ዓንዶም 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን6/2/25 ኣብ ቤ/ፍ 
ይቕረብ።

1ይ ቤት-ፍርዲ ኣቑርደት

ዘቢብ ብርሃነ በርሀ ምባል ተሪፉ፡ ዘቢባ 
ብርሃን በርሀ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን6/2/25 ኣብ 
ቤ/ፍ ይቕረብ።

1ይ ቤት-ፍርዲ ሞልቂ

ሚካል ካሕሳይ ተኽለ ምባል ተሪፉ፡ 
ሕርይቲ ካሕሳይ ተኽለ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን11/2/25 ኣብ ቤ/ፍ ይቕረብ።

ወ/ሮ ሃገር ኣሕፈሮም ሃይለ፡ ብዓል ቤተይ 
ሰለሙን ተስፋዝጊ ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 3 ደቁ 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን11/2/25 ኣብ 
ቤ/ፍ ይቕረብ።

ምስጋና

ብዕረፍቲ ክቡር ብዓል ቤተይ ሻለቃ 
ጸጋይ ሃይለ ገብረኪዳን፡ ዝተሰመዓና መሪር 
ሓዘን እናገለጽና፣ ኣብ ግዜ ሕማሙ 
ዝተመላለስኩም፡ ድሕሪ ዕረፍቱ ኣብ 
ዳንባምንጭ ዘቃበርኩምናን ኣብ ገዛና 
ብምምልላስን ብቴሌፎን ካብ ውሽጥን 
ወጻእን ዘጸናናዕኩምናን የቐንየልና ሕሰም 
ኣይትርከቡ እናበልና ሓዘንና ዓጺና ኣለና።

በ/ቤቱ ወ/ሮ ከበደሽ ማና፡ ደቆምን
ምሉኣት ስድራ-ቤትን።

ጨረታ

ቀይሕ ባሕሪ ኩባንያ ሓፈሻዊ ህንጸትን ልምዓትን፡ ንሰራሕተኛታቱ ዝኸውን 
ንዓመተ 2025 በርበረን ሽጉርትን ኣወዳዲሩ ክዕድግ ስለዝደለየ፣ ተጫረትቲ 
ይዕድም።

ዓይነት፦

1.ቀዳማይ ደረጃ በርበረ ንወርሒ ሓደ ኩንታልን ፈረቓን ንዓመተ 18 ኩንታል 
(ኩሉ ዘማልኣ መእረዪኡ፡ ቀመሙ፡ ጨው፡ መጥሓኒኡ፡ ምስ መትሓዚኡ)
2. ቀዳማይ ደረጃ ሽጉርቲ ንወርሒ 20 ኩንታል ንዓመተ 240 ኩንታል

ተጫረትቲ ከማልእዎ ዘለዎም

1. ዝተሓደሰ ፍቓድ ንግዲ 2023 ምስ መንነት ፎቶ ኮፒ።
2. ቅዳሕ ናይ 2023 ዝተኸፍለ ግብሪ።
3. ተጫረትቲ፡ መኽበሪ ጨረታ 20,000 የትሕዙ።
4. ተጫረትቲ ዘቕረብዎ ዋጋ ብሰታሪት ዓሺጎም ኣብ ባሕቲ መስከረም ብሎክ 3 
ዝርከብ ቤት ጽሕፈትና የቕርብዎ።
5. ምልክታ ጨረታ እብ ጋዜጣ ካብ ዝወጸሉ ዕለት ጀሚሩ ንሓሙሽተ ተኸታተልቲ 
ናይ ስራሕ መዓልታት ክፉት ይኸውን። ንጽባሒቱ ሰዓት 10 ቅ/ቀ ተጫረትቲ 
ኣብ ዝተረኸብሉ ኣብ ቤ/ጽሕፈትና ይኽፈት።
6. ትካልና ዝሓሸ ኣማራጺ እንተረኺቡ፡ ነዚ ጨረታ ብኸፊል ወይ ብምሉኡ ናይ 
ምስራዝ መሰሉ ዝተሓለወ እዩ።

ኣብ ዞባ ደቡብ ን/ዞባ ደቀምሓረ ምም/ዓዲ ኣፋልባ (ዝባን ቀይሕ) መ.ቁ 
6021102DA000852 ቁ.10843 ቅጥዒ 5 ኣብ ገጠር ንትካል ጥሙር ሕርሻ 
ዝተዓደለ መሬት ብስም ሚካኤል ደባስ ከፈላ ዝተመዝገበ ኦርጅናል ናይ ሊዝ 
ሰነድ ስለዝጠፋኣኒ፣ ረኺበዮ ወይ’ውን ብዕዳ ሒዘዮ ዝብል እንተሃልዩ፡ ኣብ ውሽጢ 
ሓደ ወርሒ ብቁ.ሞ 0713035/07121301 ደዊሉ ይርከበኒ። እንተዘይኮይኑ፡ ካብ 
ዝምልከቶ መተካእታ ክሓትት ምዃነይ እሕብር።

ሚካኤል ደባስ ከፈላ

ኣብ ዞባ ማእከል ምም/ን/ዞባ ኣባሻውል (ዞባ 07 ምም/10 ጎደና ‘’የ’’ ነበር) ቁ.ገዛ 16 
ሎታ 41 ፓርቸላ ሲ/2 ዝርከብ፡ ኣብ 68.04 ት/ሜ ዝተደኮነ 2 ቀንድን 2 ሓገዝትን 
ክፍልታት ዘጠቓለለ፡ ኣብ ኮሚሽን ኣባይቲ ብቁ.ምስክር ወረቐት 114680 መወከሲ 
ቁ.134082 ብስም ወላዲተይ ለተኪዳን ግደይ ንጉሰ ዝተመዝገበ ገዛ ብህያብ ናብ 
ስመይ ከመሓላልፎ ስለዝደለኹ፣ ዝቃወም እንተሎ፡ ካብ ዝምልከቶ ቤት ፍርዲ ናይ 
መአገዲ ትእዛዝ ወይ ናይ መወዳእታ ውሳነ ሒዙ ኣብ ውሽጢ 30 መዓልቲ ናብ 
ቤት ጽሕፈት ፓብሊክ ኖታሪን ቤት ጽሕፈት ካዳስተርን ይቕረብ።

ሂወት ተኽላይ ኣስገዶም

ኣብ ዞባ ማእከል ንኡስ ዞባ ቲራቨሎ ጎደና ማርያም ግቢ ቁ.ገዛ 18 ብቁ/ፍቓድ 
ዋኒን ASL00041745 ናይ ካሴት ምምላእን ምሻጥን መጻወቲ ቢላርዶን ትካለይ፡ 
ንኣቶ ያፌት ዮሴፍ ገብረሚካኤል ኣድራሻ ዞባ ማእከል ን/ዞባ ገዛ በሪኽ ጎደና 
1B1977 ቁ.ገዛ - ብ30000 ናቕፋ ብዕለት 12/11/2024 .መዝ 321/2024 
ስለዝሸጥኩሉ፡ ብስም ሸያጢ ዝኽፈሎ ዕዳ ኣለኒ ወይ ይግባኣኒ እዩ ዝብል ኣካል 
እንተደኣ ሃልዩ፡ እዚ ምልክታ እዚ ካብ ዝወጻሉ ዕለት ጀሚሩ ክሳብ ሰላሳ መዓልቲ፡ 
ስልጣን ንዘለዎ ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል 
ከምዘየለ ተቖጺሩ ናብ ስም ዓዳጊ ከምዝመሓላለፍ ነፍልጥ።

ምልእተ ተኽለ

ወ/ሮ ትምኒት ዓንዶም መሓሪ፡ ዝተፈቕደለን ናይ መሸጢ ሃለኽቲ ኣቕሑ 
ንግዳዊ ትካለን ‘’ሸሽለምቢ ሱፕርማርኬት’’(SHESHLEMBI SUPERMAR-
KET) ተባሂሉ ክስየመለን ስለዝሓተታ፡ እዚ ናይ ንግዲ ስም ቅድሚ ምምዝጋብና 
ዝቃወም ኣካል እንተሎ፡ ኣብ ውሽጢ ሓደ ወርሒ ካብ ሕጋዊ ቤት ፍርዲ 
መአገዲ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እዚ ናይ ንግዲ 
ስም ከምንምዝግቦ ነፍልጥ።

ክፍሊ ውሽጣዊ ንግዲ

ኣመልካቲ ተመስገን ቡላ ጅሃድ፡ ቤት ፍርዲ ዞባ ማእከል ብቁ/መ/632/2000 ናይ 
ዕለት 23/3/2000 ወራሲ ናይ ኣደይ ነፍ/ኣበባ ስዩም ኣስፍሃ ምዃነይ ብዘረጋገጸለይ 
መሰረት፡ ብስም ነፍ/ኣበባ ስዩም ኣስፍሃ ብቁ/ም/ወረቐት 111331 መወከሲ ቁ.116045 
ዋንነቱ እተረጋገጸ ዘይንቀሳቐስ ንብረት ኣብ ከተማ ኣስመራ ዞባ 2 ምም/02 ጎደና 
ሽዋ ነበር ቁ.ገዛ 2 ቁ.ሎታ 1 ቁ.ፓርቸላ (ሲ) ዝርከብ ተራ ገዛ፡ ስም ዋንነት ናብ ስም 
ወረስቲ ከነመሓላልፎ ስለዝደለና፣ ዝቃወም እንተልዩ፡ ሕጊ ብዝእዝዞ መሰረት ኣብ 
ውሽጢ 30 መዓልቲ ካብ ዝምልከቶ ቤት ፍርዲ መወዳእታ ውሳነ ወይ መአገዲ 
ሒዙ (ይግባይ ተባሂልሉ እንተኾይኑ) ትእዛዝ ቤት ፍርዲ ሒዙ ኣብ ቤት ጽ/ኖታዮ 
ዞባ ማእከልን ቤ/ጽ/ካዳስተርን ይቕረብ።

ተመስገን ቡላ ጅሃድ

ኣነ ወይዘሮ ንግስቲ ገብረኣምላኽ ገብረእግዚኣብሄር፡ ነቲ ኣብ ኣስመራ ንኡስ ዞባ 
ኣባሻውል ብስም ወላዲተይ ነፍስሄር ሰንበቱ ሰመረ ምሕረቱን ብስም ነፍስሄር 
ገብረኣምላኽ ገብረእግዚኣብሄርን ኣብ ኮምሽን ኣባይቲ ኤርትራ ብቑጽሪ ምስክር 
ወረቐት 105983 መወከሲ ቁጽሪ 100701 ዝተመዝገበ ዘይንቀሳቐስ ንብረት ገዛ 
ናብ ስመይ ከመሓላልፎ ስለዝደለኹ፣ ዝቃወም እንተሎ፡ ኣብ ውሽጢ ሓደ ወርሒ 
ካብ ሕጋዊ ቤት ፍርዲ ሕጊ ብዝእዝዞ መሰረት መአገዲ ናብ ቤት ጽሕፈት ፓብሊክ 
ኖታሪ ኣስመራ የቕርብ። ተቓዋማይ እንተዘይቀሪቡ ግን ናብ ስመይ ከመሓላልፎ 
ምዃነይ አረጋግጽ።

ወ/ሮ ንግስቲ ገብረኣምላኽ ገብረእግዚኣብሄር

ዞባ ደቡብ፡ ሽልማት‘ኣይሮ’ተዓዲሉ

ሳምሶም፡ ጐብለል ኮይኑሳምሶም፡ ጐብለል ኮይኑ

ጐብለል ሽልማት ኣየሮ ኦሎምፒካዊ ኣትለት ሳምሶም ኣማረ

  ንዕዉታት ስፖርታዊያን ዞባ ደቡብ 
ዝውሃብ መደብ ሽልማት ኣይሮ፡ ብ15 ጥሪ 
ኣብ ዝትዓደለሉ ኣትለት ሳምሶም ኣማረ 
ጐብለል 2023/24 ኮይኑ።

  ኣብቲ ኣብ ከተማ መንደፈራ ዝተኻየደ 
ናይ መደብ፡ ኣብ ዝሓለፈ ክልተ ዓመታት 
ኣብ ውሽጢ ሃገር ዝተሰርዑ ዓበይቲ 
ውድድራትን ከምኡ’ውን ንሃገር ብምውካል 
ካብ ሃገር ወጻኢ ኣብ ዝተኻየዱ ውድድራት 
ብሽክለታን ኣትለቲክስን ብሉጽ ውጽኢት 
ዘመዝገቡ ኣባላት ክለብ ዞባ ደቡብ ብድምር 
ልዕሊ 145 ሽሕ ናቕፋ መተባቢዒ ተዋሂቡ።
  ብሓፈሻ ከኣ፡ 33 ኣትለታትን ተቐዳደምቲ 
ብሽክለታን ብብደረጃኡ ተሸሊሞም። 
ኣትለታት ዓወት ሃብተን ርግበ ሃብተስላሰን፡ 
ተቐዳደምቲ ብሽክለታ ሱዛን ፍሳሃየ፡ ቤቲኤል 
ኤፍረምን ናርዶስ ጸጋይን ብዘመዝገብዎ 
ኣንጸባራቂ ዓወታት ተሸለምቲ ቀዳማይ ደረጃ 
ኣይሮ ኮይኖም። 
  ኣብ ካልኣይ ደረጃ ሽልማት፡ ኣልማዝ 

ክፍሎም፡ ቅዱሳን ተወልደ፡ ሉልያ በረኸት፡ ነቢ 
ሰለሙን፡ ሚዛን ሃብተስላሴ፡ ሞናሊዛ ኣርኣያ፡ 
ኣፍወርቂ ብርሃነን ሞጎስ ሹማይን ተጸዊዖም። 
  ኣብ ሳልሳይ ደረጃ ሽልማት፡ ፍቓዱ 
ገብረመስቀል፡ ሚኪኤል ስዮም፡ ፍሊሞን ዳዊት፡ 
ፍጹም ኣብርሃም፡ ምሕረትኣብ ኣማንኤል፡ 
ኣሌክሳንደር ተስፋይ፡ ትርሓስ ሚኪኤል፡ 
ልዋም ኣንገሶም፡ ሓየሎም ተኽለሚካኤልን 
ሮቤል ሃብተማርያምን ተሸሊሞም። 
  ኣብ ራብዓይ ደረጃ ድማ፡ ሳምራዊት 
በራኺ፡ ኣድያም ዘርኣይ፡ ኣድያም ኢሳቅ፡ 
ያኔት ተስፋገርግስ፡ ፍረወይኒ ተስፉ፡ ሰመረ 
ገብረብርሃን፡ ማጆር ቴድሮስ፡ ፍረወይኒ 
መኮነን፡ ፈቨን ሚኪኤልን ፍረወይኒ ተስፉን 
ተሸሊሞም። 
  ኦሎምፒካዊ ኣትለት ሳምሶም ኣማረ ድማ፡ 
ጐብለል እዚ ሽልማት ኮይኑ። ሳምሶም፡ ኣብ 

ሸዊት ገብረብርሃን

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ፓሪስ ኣብ ዝተኣንገደ ውድድራት ኦሎምፒክ 
ኣብ ውድድር ማራቶን 10ይ ደረጃ ምሓዙ 
ይዝኸር። ኣብ ውሽጢ ሃገር’ውን ዕዉት 
ፍርቂ ማራቶን ክኸውን ዝኻኣለ ዓንተር 
ኣትለት እዩ። 
  ገለ ካብቶም ሳምሶም ዝተዓወተሎም ፍርይ 
ዝበሉ ዓወታቱ ንምጥቃስ ከኣ፡ ኣብ ቻይና 
ኣብ ዝተኻየደ ሻንጋይ ማራቶን ቀዳማይ 
ብምእታው ኣኽሊል ዓወት ጨቢጡ። ካብ 
ዝተፈላለያ ናይ ምብራቕ ኣፍሪቃ ሃገራት 
ዝመጹ ኣትለታት ዝተሳተፍዎ ፈንቕል 
ማራቶን 2024 ቀዳማይ ብምእታው ጸብለል 
ክብል ኪኢሉዩ። ኣብ ኣክራ ጋና ኣብ 
ዝተወደበ ግጥማት መላእ ኣፍሪቃ (All Afr-
rican games) 2024፡ ዕዉት ፍርቂ ማራቶን 
ብምዃና፡ ስም ሃገሩ ኮሊዑ እዩ።  ብዘይካ’ዚ፡ 
ኣብ ሕብራት ኢማራት ዓረብ ኣብ ዝተኣንገደ 
ዱበይ ማራቶን ንመወዳድርቱ በሊጹ ዕውት 
ክኸውን ኪኢሉ’ዩ።
  ብዘይካ’ዚ፡ ኣብ ምፍራይ ዕዉታት 
ስፖርታዊያን ዕዉት ስራሕ ንዝሰርሐ 
ኣሰልጣኒ፡ ኣብ ምሕደራ ስፖርት ዕዙዝ 
ኣበርክቶ ንዝገበሩ ኣካየድቲ ኣሃዱ ባህልን 
ስፖርትን፡ ንኡሳን ዞባታት፡ ኣብ መደብ ግራስ 
ሩት ዕዉት ስራሕ ንዝሰርሐት ንኡስ ዞባ፡ ኣብ 

ዓውዲ ኵዑሶ መርበብ ብተኸታታሊ ን10 
ዓመታት ንዝተዓወተት ንኡስ ዞባ፡ ኣብ ዓውደ 
ኣትለቲክስ ብተኸታታሊ ን10 ዓመታት 
ጐብለል ንዝኾነት ንኡስ ዞባ፡ ስፖርት ኮማዊ 
ሰረት ኣብ ምትሓዝ ዕዉት ስራሕ ንዝሰርሓ 
ንኡሳን ዞባታት፡ ኣብ ምእንጋድ ዞባዊን 
ሃገራዊን መደባት ስፖርት ዕዙዝ ኣበርክቶ 
ንዝገበሩ ኣመሓደርቲ፡ ደድሕሪ ስፖርታዊያን 
ብምስዓብ፡ ንስፖርታዊያን ዘተባብዑ 
ኣመሓደርቲ ንኡሳን ዞባታት፡ ኣብ ምህናጽ 
ሜዳ ኩዑሶ እግሪ ዝነኣድ ተራ ንዝተጻወቱ 
ኣመሓደርቲ ንኡሳን ዞባታት፡ ኣብ ምእካብ 
ኣታዊታት ግቡእ ስርሖም ንዝፈጸሙ ሓለፍቲ 
ኣሃዱ ባህልን ስፖርትን ንኡሳን ዞባታት፡ ኣብ 
ሃይማኖታዊ ንግደታት ስፖርታዊ ንጥፈታት 
ኣብ ምትእትታውን ኩዑሶ መርበብ ክሳብ 
ደረጃ ምምሕዳር ከባቢታት ከውርድ 
ንዝኸኣለ ሓላፊ ኣሃዱ ባህልን ስፖርትን፡ ማስ 
ስፖርት ብምትእትታው ክሳብ ሃገራዊያን 
ጋንታታት ዝሳተፍኦ ዓቢ ናይ ፍርቂ ማራቶን 
መደብ ክውድብ ዝኸኣለ ሓላፊ ኣሃዱ ባህልን 
ስፖርትን ንኡስ ዞባ ሽልማኦም ካብኢድ 
ዝተፈላለዩ ሓለፍቲ ወሲዶም።
  ብቛንቛ ሳሆ ጸሓይ ማለት ዝኾነ ሽልማት 
ኣይሮ፡ ኣብ 2022 ንመጀመርያ ግዜ ተዓዲሉ 
ምንባሩ ሰነዳት ክፍሊ ባህልን ስፖርትን ዞባ 
ደቡብ የመልክት።

ጎዳይፍን ኣዱሊስን ተዓዊተንጎዳይፍን ኣዱሊስን ተዓዊተን
ቀይሕ ባሕሪ ዶ ደንደን?

ሻምፕዮን ሱፐር ዲቪዥን ‘ኤ’ ኵዕሶ እግሪ 
ዞባ ማእከል፡ ሓሙስ 16 ጥሪ ኣብ ስታድዩም 
ኣስመራ ብኽልተ ግጥማት ኣብ ዝቐጸለሉ፡ 
ጎዳይፍን ኣዱሊስን ዓወት ኣመዝጊበን።
  ፈለማ ዓስረይቲ ዘላ ፓራዲዞ ነታ ሻዱሻይ 
ደረጃ ሒዛ ዘላ ጎዳይፍ ዓዲማ ተጻዊታ። 
ጎዳይፍ፡ ኣብ መበል 19 ደቒቕ ብመገዲ 
ተመስገን ተስፋይ ሸቶ ብምርካባ፡ ንዕረፍቲ 
1ብ0 መሪሓ ወጺኣ።
  ኣብ ካልኣይ እብረ’ውን ሸቶታት ካብ ምቝጻር 
ዘይበኾረት ጎዳይፍ፡ ኣከታቲላ ኣብ መበል 49ን 
51ን ደቓይቕ ካብ ዩኤል ቢንያም ብዝረኸበተን 
ሸቶታት መሪሕነታ ናብ 3ብ0 ኣዕሪጋ። 
ፓራዲዞ ከኣ፡ ኣብ መበል 80 ደቒቕ ካብ ኤቨን 
ኣብራሃም ብዘቑጸረታ ሸቶ ውጽኢት ናብ 
3ብ1 ኣጽቢባቶ ነይራ። ግዜ ብምእካሉ ግና፡ 
ጎዳይፍ 3ብ1 ተዓዊታ። ናይዚ ጸወታ ብሉጽ 
ተጻወታይ - ክልተ ሸቶታት ዘመዝገበ ኣባል 
ጎዳይፍ ዩኤል ቢንያም ተጸዊዑ።
  ግጥም ዓበይቲ ጋንታታት ኣልታሕሪርን 
ኣዱሊስን ካልአይ ጸወታ ናይ’ቲ ዕለት እዩ 
ነይሩ። ኣልታሕሪር ታሽዐይቲ፡ ኣዱሊስ 
ሻውዐይቲ ኮይነን እየን ተራኺበን። ኣዱሊስ፡ 
እታ ብነጥቢ ማዕሪኣ እትግስግስ ዝነበረት ጎዳይፍ 
ምዕዋታ ፈሊጣ እያ ኣትያ። 
  ቅድሚ ዕረፍቲ ሸቶ ዘይተመዝገቦ እዚ ግጥም፡ 
ኣብ ካልኣይ እብረ ግና፡ ኣልታሕሪር ብቐይሕ 
ካርድ ሓደ ተጻወታይ ስለዝተሰጓ፡ ኣንፈት 

ጸወታ ክቕየር ተራእዩ። ኣዱሊስ፡ ምጉዳል 
ተጻዋታይ ናብ ረብሓኣ ከተውዕሎ ክትሰርሕ 
እንከላ፡ ኣልታሕሪር ብ10 ተጻወትቲ ነጥቢ 
ተማቒላ ክትወጽእ ተቓሊሳ። ክሳብ መወዳእታ 
ደቒቕ’ውን ሸቶ ከይተመዝገባ ተጓዒዛ። 
  ይዅን እምበር፡ ጸወታ ተዛዚሙ እናተባህለ 
ኣዱሊስ ኣብ መበል 90 ደቒቕ ካብ ተመስገን 
ክፍለ ብዝረኸበታ ሸቶ 1ብ0 ብምዕዋታ ሰለስተ 
ነጥቢ ወሲዳ። ኣባል ኣዱሊስ ካልድ ዓብደላ 
ብሉጽ ተጻወታይ ናይቲ ግጥም ተባሂሉ። 
ጎዳይፍ ካብ ሽዱሽተ ግጥማት ሸውዓተ ነጥቢ 
ብምእካብ፡ ነታ ማዕረኣ ነጥቢ ዘለዋ ኣዱሊስ 
ብጸብለልታ ሸቶ በሊጻ ሻዱሻይቲ ተሰሪዓ ኣላ። 
  እዚ ከምዚ ኢሉ እንከሎ፡ ቀንዲ መወዳድርቲ 
ሱፐር ዲቪዥን ‘ኤ’ ዝኾና ዓበይቲ ጋንታታት 
ቀይሕ ባሕሪን ደንደንን ጽባሕ ሰንበት ክራኸባ 
እየን። ናይ ዓሚ ሻምፕዮን ቀይሕ ባሕሪ ሎሚ 
ዓመት ካብ ሓሙሽተ ጸወታታት ኣርባዕተ 
ዓወት ኣመዝጊባ ኣብ ሓንቲ ማዕረ ብምውጻእ 
13 ነጥቢ ኣኪባ ካልኣይቲ ተርታ ሒዛ ኣላ። 
ደንደን ከኣ፡ ካብ ሓሙሽተ ግጥማት ምሉእ 15 
ነጥቢ ብምውህላል መሪሕነት ሒዛ ትርከብ። 
ጽባሕ ዘካይዳኦ ግጥም ከኣ፡ ንደረጃአን ዝጸሉ 
- ብዓቢኡ ከኣ፡ መተሃላልኽቲ ብምዃናን 
ብኣጋኡ ልዑል ቆላሕታ ረኺቡ ኣሎ። 
  ብዘይካ’ዚ፡ ኣብቲ ዕለት ፈለማ ሓይሊ ኣየር 
ምስ ማይ ተመናይ፡ ኣስመራ ቢራ ምስ ኩባንያ 
ሰምበል ክጻወታ እየን።

መደብ ጸወታመደብ ጸወታ
ሎሚ

ፕሪመር ሊግ
ኒውካስል - ቦርንማውዝ 3፡30 ድ.ቀ

ዌስት ሃም - ክሪስታል ፓላስ 6፡00 ድ.ቀ
ብረንትፎርድ - ሊቨርፑል 6፡00 ድ.ቀ
ሌስተር ሲቲ - ፉልሃም 6፡00 ድ.ቀ
ኣርሰናል - ኣስቶን ቪላ 8፡30 ድ.ቀ

ላ’ሊጋ
ለጋንስ - ኣትለቲኮ ማድሪድ 6፡15 ድ.ቀ

ገታፈ - ባርሴሎና 11፡00 ድ.ቀ
ሰሪ’ኣ

ጁቬንቱስ - ኤሲ ሚላን 8፡00 ድ.ቀ
ኣታላንታ - ናፖሊ 10፡45 ድ.ቀ

ሃላንድ፡ ሓድሽ ውዕል ፈሪሙ
ኣጥቃዓይ ማን ሲቲ ኤርሊን ሃላንድ፡ ክሳብ 
ክራማት 2034 ዘጽንሖ ሓድሽ ዝተናውሐ 
ውዕል ትማሊ ፈሪሙ።
  እዚ ኖርወያዊ ወዲ 24 ዓመት መንእሰይ፡ 
ኣብ ክራማት 2022 ካብ ቦርሽያ ዶርትሞንድ 
ናብዛ እንግሊዛዊት ክለብ ምጽምባሩ ይዝከር። 
ዛጊት ኣብ 126 ግጥማት ከኣ፡ 11 ሸቶታት 
ኣመዝጊቡ ይርከብ።
  ሃላንድ፡ ኣቐዲሙ ዝፈረሞ ውዕል ኣብ ሰነ 
2027 ዘብቅዕ እዩ ነይሩ። በዚ ሕጂ ፈሪሙዎ 
ዘሎ ከኣ፡ ኣብዛ ጋንታ ክሳብ ወዲ 34 ዓመት 
ዝኸውን ክጸንሕ እዩ። 
  “ነዚ ሓድሽ ውዕል ምፍራመይን ኣብዛ 
ዓባይ ጋንታ ዝነውሐ ግዜ ከሕልፍ ምውሳነይን 
ኣዝየ ሕጉስ እየ።” ዝበለ ሃላንድ፡ “ማን ሲቲ፡ 
ፍልይቲ ክለብ እያ፣ ብሉጻት ሰባትን ደገፍቲን 
ኣለዉዋ። እዚ ዓይነት ሃዋሁው ከኣ፡ ዝበለጸ 
ክሰርሕ ዝሕግዘኒ እዩ። ንኣሰልጣኒና ፐፐ 
ጓርድዮላ፡ ክፍሊ ምስልጣንን ደቂ ጋንታይን፡ 
ብሓፈሻ ኣብዘን ዝሓለፋ ዓመታት ዝሓገዙኒ 
ኩሎም ሰባት ኣመስግን” ብምባል ስምዒቱ 
ገሊጹ።   
  ሃላንድ፡ ካብዚ ሓድሽ ውዕል ዝፈረመሉ 
ወርሒ ንትሽዓተ ዓመትን ፈረቓን ኣብ ማን 

ዘሎ እንተቐጺሉ፡ ኣብ 287 ናይ ፕሪመር 
ሊግ ጸወታኡ፡ ነቲ ናይ ኩሉ ግዜ ዝለዓለ 
ኣመዝጋቢ ሸቶ ፕሪመር ሊግ - ኣላን ሺረር 
ከርክቦ እዩ። 441 ናይ ሊግ ግጥማት ዘካየደ 
ሺረር፡ ሸቶታቱ ምስ ዝተጻወቶ ግዜ ክምቀል 
እንከሎ፡ ኣብ ነፍሲ ወከፍ ጸወታ ናይ 0.58 
ናይ ሸቶ ምምዝጋብ ተመቓራሕነት ነይሩዎ። 
ዛጊት 87 ናይ ሊግ ግጥማት ጥራይ ኣካይዱ 
71 ሸቶታት ኣመዝጊቢ ኣሎ - እዚ ዓርሞሽሽ 
ብሉጽ ኣመዝጋቢ ሸቶ።

ሲቲ ክጸንሕ እዩ። ብሓፈሻ እዚ ፈሪምዎ 
ዘሎ ውዕል፡ ኣብ ታሪኽ ፕሪመር ሊግ እቲ 
ዝነውሐ ውዕል እዩ። ተጻዋታይ ቸልሲ 
ኮል ፓልመር ዝሓለፈ ዓመት ወርሒ ነሓሰ 
ዝፈረሞ ናይ ትሽዓተ ዓመታት ውዕል እቲ 
ዝነውሐ ኮይኑ ጸኒሑ።
  ካብ ስታስቲክስ ሃላንድ
* ናይ ሸቶ ተመቓራሕነቱ (ረሾ) ክርአ 
እንከሎ፡ ዛጊት ዳርጋ ኣብ ነፍሲ ወከፍ ናይ 
ፕሪመር ጸወታ ማለት ሓንቲ ሸቶ ኣብ 91 
ደቒቕ ኣመዝጊቡ። ኣብ ሻምፕዮንስ ሊግ 
ከኣ፡ ኣብ ነፍሲ ወከፍ 92 ደቒቕ ሓንቲ ሸቶ 
የመዝገብ። ኣብ ኤፍ.ኤ ካፕ ድማ፡ ብገምጋም 
ኣብ ነፍሲ ወከፍ 71 ደቒቕ ሸቶ ኣቑጺሩ።
* ኣብ ፕሪመር ሊግ ልዕሊ 5000 ሽሕ 
ደቓይቕ ካብ ዝተጻወቱ፡ ብመዳይ ሸቶ ኣብ 
ደቓይቕ፡ እቲ ዝበለጸ ኣብ ዝወሓደ ደቓይቕ 
ሓንቲ ሸቶ (ሓንቲ ሸቶ ኣብ 91 ደቒቕ) 
ዘመዝገበ እዩ። እቲ ዝያዳ ዝቐርቦ ከኣ ናይ 
ቅድም ኣጥቃዓይ እዛ ጋንታ ሰርጆ ኣጕዌሮ 
ኮይኑ፡ ሓንቲ ሸቶ ኣብ 108 ደቒቕ የመዝግብ 
ነይሩ።
* ብመሰረት ናይ ስታስቲክስ ሓበሬታ 
ኦፕታ ዝገበሮ ቅማረ፡ ሃላንድ በዚ ዝኸዶ 

‘እስራኤል ምስ ቱርኪ ንኲናት ክትዳሎ ኣለዋ’ ተባሂሉ
እስራኤል፡ ንሃገራዊ ድሕነታን 

ረብሓታታን ኣብ ሓደጋ ዘእቱ ወተሃደራዊ 
ስግኣታት ካብ ቱርኪ ከጋጥማ ስለዝኽእል፡ 
ብኣጋኡ ንኲናት ክትዳሎ ጻውዒት 
ቀሪቡላ።
ብቐዳማይ ሚኒስተር በንያሚን ነታንያሁ 

ዝተመዘዘት መንግስታዊት ኮሚተ (ነግል) 
ኣብ ዘቕረበቶ ሰፊሕ ጸብጻብ፡ ቱርኪ ነቲ 
ኣብ እዋን ንግስነት ዖስማን ዝነበራ ዓቢ 
ጽልዋ ናይ ምምላስ ጥሙሕ ሒዛ ትሰርሕ 
ምህላዋ ድሕሪ ምጥቃስ፡ እዚ ጥሙሕ’ዚ 
ምስ እስራኤል ናብ ቀጥታዊ ወተሃደራዊ 
ረጽሚ ከእትዋ ከምዝኽእል ኣጠንቂቓ።
ኣብ ሶርያ ዘለዉ ዝተፈላለዩ ዕጡቓት 

ጉጅለታት ናይ ቱርኪ ተለኣኣኽቲ ይዀኑ 
ከምዘለዉ ዝሓበረ ጸብጻብ ናይታ ኮሚተ፡ 
እዚ ኵነታት’ዚ ንእስራኤል ሓድሽን 
ከቢድን ጸጥታዊ ስግኣት ፈጢሩላ ከምዘሎ 
ኣመልኪቱ።
እቲ ጸብጻብ ወሲኹ፡ “ካብ ቱርኪ 

ብሶርያ ኣቢሉ ዝመጽእ ዘሎ ጸጥታዊ 
ስግኣታት፡ ካብቲ ናይ ኢራን ስግኣት 
ንላዕሊ ዝያዳ ሓደገኛ ናብ ዝዀነሉ ደረጃ 
ክዓርግ ይኽእል እዩ” ድሕሪ ምባል፡ 
ቱርኪ ብውክልና እቶም ንሳ እትድግፎም 
ሶርያውያን ሓይሊታት ኣቢላ ንእስራኤል 
ክትወቅዕ ከምእትኽእል ኣገንዚቡ።
እታ ብኣቦ-መንበር ቤት-ምኽሪ ሃገራዊ 

ድሕነት እስራኤል ዝነበረ ፕሮፈሰር ጃኮብ 
ነግል እትምራሕ ኮሚተ ነዚ ጸብጻብ’ዚ 
ተቕርብ ዘላ፡ ቱርኪ ኣብ ሶርያ ዝጸንሓ 
ጽልዋ ዝያዳ ንምስፋሕ ኣበርቲዓ ኣብ 
እትሰርሓሉ ዘላ እዋን’ዩ።
እታ ኮሚተ፡ እስራኤል ነዚ ካብ 

ቱርኪ ክመጽኣ ዝኽእል ጸጥታውን 
ወተሃደራውን ሓደጋታት ንምግጣም ኣብ 
ዘኽእል ስትራተጂ ዘተኰረ ለበዋታት’ውን፡ 
ናብ ቀዳማይ ሚኒስተር፡ ሚኒስተር 
ምክልኻልን ሚኒስተር ፋይናንስን ኣቕሪባ 
ከምዘላ ተሓቢሩ።
ገለ ካብ’ቲ ዘቕረበቶ ለበዋታት፡ ሰራዊት 

እስራኤል ዓመታዊ ባጀቱ ብልዕሊ 4 

ብራዚል፡ ‘ስማርት ቴለፎናት’ ኣብ ኣብያተ-ትምህርቲ ትኽልክል
ፕረዚደንት ብራዚል - ሉዊዝ ኢናስዮ ሉላ 

ዳ ሲልቫ፡ ተጠቃምነት ስማርት ቴለፎናት 
ኣብ ኣብያተ-ትምህርቲ ብጥብቂ ዝኽልክል 
ሕጊ ብኽታሙ ከምዘጽደቐ ተሓቢሩ።
እቲ ፕረዚደንት ከምዚ ዝበለ ሕጊ 

ዘጽድቕ ዘሎ፡ እተን ቴለፎናት ኣብ ተመሃሮ 
ንዘኸትላኦ ኣሉታዊ ጽልዋ ንምንካይ ብርክት 
ዝበሉ መንግስታት ዓለም ስጕምቲታት ኣብ 
ዝወስዱሉ ዘለዉ እዋን’ዩ።
በዚ ጸዲቑ ዘሎ ሓድሽ ሕጊ መሰረት፡ 

ተመሃሮ መባእታን ካልኣይ ደረጃን ኣብያተ-

ትምህርቲ ብራዚል፡ ካብ ዝመጽእ ወርሒ 
ለካቲት ስማርት ቴለፎን ሒዞም ክመሃሩ 
ኣይክፍቀዶምን እዩ።
ሚኒስተር ትምህርቲ’ታ ሃገር ካሚሎ ሳንታና 

ነቲ ሓድሽ ሕጊ ብዝምልከት ንጋዜጠኛታት 
ኣብ ዝሃቦ ሓበሬታ፡ “ቆልዑን ኮተቴታትን 
ካብ ብንእሽቶኦም ኣትሒዞም ኢንተርነት 
ከፊቶም ምስ ቴለፎናቶም እዮም ዝውዕሉ 
ዘለዉ። ወለዲ ከኣ፡ ኣብኡ እንታይ ይርእዩን 
እንታይ ይገብሩን ንምክትታሎም ኣጸጋሚ 
ኰይኑዎም ኣሎ” ድሕሪ ምባል፡ እቲ ሕጊ 
እወታዊ ውጽኢት ክርከቦ ምዃኑ ገሊጹ።
ኣስታት ክልተ ሲሶ ካብ ወለዲን ተመሃሮን 

እውን፡ እዘን ቴለፎናት ኣብ ቆልዑን 

ኮተቴታትን ካብ ጥቕመን ጉድኣተን 
ከምዝዓቢ ብምእማን፡ ነቲ ናይ ምኽልካል 
ስጕምቲ ከምዝደገፉዎ’ዩ ዝሕበር ዘሎ።
ውድብ ትምህርቲ፡ ስነ-ፍልጠትን ባህልን 

ሕቡራት ሃገራት (ዩኔስኮ) ዝሓለፈ መስከረም 
ኣብ ዝዘርግሖ መጽናዕታዊ ጸብጻብ፡ ድሮ 
ኣስታት ሓደ ርብዒ ካብ ሃገራት ዓለም 
ንተጠቃምነት ስማርት ቴለፎናት ኣብ 
ትምህርቲ ዝኽልክል ስጕምቲታት ወሲደን 
ከምዘለዋ ሓቢሩ ነይሩ።
ስማርት ቴለፎናት ዝጥቀሙ ቈልዑ፡ 

ድሕነቶምን ኣእምሮኣዊ ጥዕናኦምን ንሓደጋ 
ከምዝቃላዕ፡ ዝተፈላለዩ መጽናዕትታት 
ከመልክቱ ጸኒሖም እዮም።

ኩባንያ ኣመሪካ፡ ዝጸነቱ እንስሳታት ብስነ-ፍልጠት ይምስርሕ
ኣብ ቴክሳስ - ሕ.መ.ኣመሪካ ዝመደበሩ 

‘ኵላስል ባዮሳይንስስ’ ዝተባህለ ኩባንያ፡ 
ቅድሚ ኣሽሓት ዓመታት ንዝጸነቱ እንስሳ-
ዘገዳም ብስነ-ፍልጠታዊ መንገዲ ዳግማይ 
ንኽምስርሖም ይፍትን ከምዘሎ ተገሊጹ።
እቲ ኩባንያ ዳግማይ ናብ ገጽ መሬት 

ክመልሶም ዝሰርሓሎም ዘሎ እንስሳታት፡ 
ቅድሚ 4 ሽሕ ዓመት ካብ ሰሜናዊ ገጽ 
ምድሪ ንዝጸነተ - ‘ማሞት’ ዝተባህለ ጨጓርን 
ነዋሕቲ ኣስናን ዘለዎን ዓሌት ሓርማዝ፡ ኣብ 
ኣውስትራልያን ኒውጊኒን ዝነብር ዝነበረ’ሞ 
ኣብ 1982 ዝጸነተ ነብሪ ታስማኒያን፡ 

ከምኡ ድማ ኣብ 1662 ዝጸነተት ‘ዶዶ’ 
ዝተባህለት ገዛፍ ዑፍ እዮም። 
ነዞም ዝተጠቕሱ እንስሳታት ዳግማይ 

ንምምስራሕ፡ እቲ ኩባንያ 17 ሊቃውንቲ 
ኣዋፊሩ ናይ ዲ.ኤን.ኤ ምትዕርራይ 
ይገብርን ኣርተፊሻል ማህጸን የዳሉን 
ከምዘሎ፡ መርበብ ሓበሬታ ‘ብሉምበርግ’ 
ኣመልኪቱ።
ነቲ ፕሮጀክት ንምዕዋት ድማ፡ ካብ ሓደ 

ኣውፋሪ ትካል ተወሳኺ 200 ሚልዮን 
ዶላር ምወላ ክረክብ ክኢሉ ኣሎ።
ዋና ፈጻሚ ስራሕ ናይቲ ኩባንያ - ክኢላ 

ሰብ-ሰርሖ ብልሒ ዝዀነ ኣመሪካዊ በን 
ላም፡ “ኣብ 2028 ማለት ድሕሪ 3 ዓመት፡ 
ምራኽ ናይቲ ካብ 5,500 ክሳብ 6,300 
ኪሎ-ግራም ዝምዘን ዝነበረ ሓርማዝ መሰል 
ጨጓር እንስሳ ክንርኢ ኢና” ክብል 
ንብሉምበርግ ሓቢሩ። 
ዋጋኡ ኣብ ዕዳጋ ልዕሊ 10 ቢልዮን 

ዶላር ከምዝበጽሕ ዝንገረሉ ኩባንያ 
ኵላስል ባዮሳይንስስ፡ ኣቐድም ኣቢሉ’ውን 
ኣብ ትግባረ’ቲ ፕሮጀክት ዝውዕል 235 
ሚልዮን ዶላር ምወላ ረኺቡ ከምዝነበረ’ዩ 
ዝንገረሉ።

ብሪጣንያ፡ ንጉዳይ ደሴታት ቻጎስ ምስ ኣመሪካ ትማኸረሉ

ንጽምብል ስልጣን ትራምፕ 170 ሚልዮን ዶላር ተወፍዩ
ዝተፈላለዩ ኩባንያታትን ውልቀ-ሰባትን፡ 

ኣብ ስነ-ስርዓት መመረቕታ ስልጣን ዶናልድ 
ትራምፕ ዝውዕል 170 ሚልዮን ዶላር 
ኣወፍዮም ከምዘለዉ ተሓቢሩ።
እዚ መጠን ገንዘብ’ዚ፡ ኣብ ታሪኽ ጽምብል 

ስልጣን መራሕቲ ኣመሪካ እቲ ዝበዝሐ 
ኰይኑ ተመዝጊቡ ከምዘሎ ድማ ተገሊጹ።
ብመሰረት ማዕከናት ዜና ኣመሪካ፡ ትራምፕ 

ዝመጽእ 20 ጥሪ ደጊሙ በትረ-ስልጣን 
ንምጭባጥ ኣብ ዝገብሮ ስነ-ስርዓት ዝውዕል 
- ብወፈያ ረኺቡዎ ዘሎ መጠን ገንዘብ፡ 
ልዕሊ ድምር ናይቲ ኣቐዲሙ ንስነ-ስርዓት 
መመረቕታ ጆ ባይደንን ባራክ ኦባማን 
ተባሂሉ ዝተወፈየ ገንዘብ ኰይኑ ኣሎ።
ባይደን ኣብ 2021 ስልጣኑ 

ንምጽምባል ካብ ለገስቲ 
ዝተመጠወሉ ገንዘብ 62 ሚልዮን 
ዶላር ክኸውን እንከሎ፡ ኦባማ 
ድማ ኣብ 2009 ንተመሳሳሊ ዕላማ 
ተባሂሉ ዝተዋጽኣሉ ገንዘብ 53 
ሚልዮን ዶላር ጥራሕ ነይሩ።
ብተወሳኺ፡ ትራምፕ ኣብ 

2016 ናብ ስልጣን ኣብ ዝደየበሉ 

እዋን’ውን፡ ንመጸምበሊኡ ተባሂሉ ልዕሊ 
106 ሚልዮን ዶላር ተዋጺኡሉ ከምዝነበረ’ዩ 
ዝሕበር።
ኣሰናዳኢት ኮሚተ ናይ’ዚ ዝመጽእ ሰኑይ 

ዝካየድ ስነ-ስርዓት መመረቕታ፡ ብጠቕላላ 
ክሳብ 250 ሚልዮን ዶላር ካብ ደገፍቲ 
ትራምፕ ንምትእኽኻብ እያ ትሰርሕ ዘላ።
ኣብ ስነ-ስርዓት መመረቕታ ስልጣን 

ትራምፕ ንምስታፍ፡ ቲኬት ዝሓዙ ኣስታት 
ርብዒ ሚልዮን ሰባት ኣብ ዋሺንግተን ዲ.ሲ 
ክተኣኻኸቡ ትጽቢት ከምዘሎ ዝሓበሩ ሰብ-
መዚ ጸጥታ ኣመሪካ፡ እቲ ጽምብል ብሰላም 
ንኽዛዘም ልዕሊ 25,000 ኣባላት ጸጥታ 
ክዋፈሩ ምዃኖም ሓቢሮም።

መንግስቲ ብሪጣንያ፡ ልኡላውነት 
ናይ’ተን ኣብ ህንዳዊ ውቅያኖስ ዝርከባ 
ብ‘ቻጎስ’ ዝፍለጣ ኣከራኸርቲ ደሴታት 
ናብ ማውሪሸስ ንምርካብ ዝኣተዎ ስምምዕ፡ 
ክሳብ ዶናልድ ትራምፕ በትረ-ስልጣን 
ዝጭብጥ ከምዘይዛዝሞ ኣፍሊጡ።
ኣፈኛ ቀዳማይ ሚኒስተር ኬር ስታመር 

ብሓሙስ ኣብ ዝሃቦ ሓበሬታ፡ ብሪጣንያ 
ነቲ ምስ ማውሪሸስ ዝኸተመቶ ስምምዕ 
ናይ መወዳእታ መልክዑ ቅድሚ 

ምትሓዛ፡ ምስቲ ኣብ ኣመሪካ ናብ ስልጣን 
ዝድይብ ዘሎ ምምሕዳር ዶናልድ 
ትራምፕ ክትመኻኸረሉ ምዃና ሓቢሩ።
እተን ደሴታት፡ መዓስከራት ሓይሊ-

ባሕሪን ሓይሊ-ኣየርን ኣመሪካን ብሪጣንያን 
ዝርከበለን ኣዝየን ስትራተጂያውያን 
ምዃነን ዝጠቐሱ ጸብጻባት፡ ሰብ-
መዚ ማውሪሸስን ብሪጣንያን ብዛዕባ 
መጻኢ ዕድለን ኣመልኪቶም ክዛተዩ 
ከምዝጸንሑን ዝሓለፈ ጥቅምቲ ኣብ 

ዘይውዱእ ስምምዕ 
ከ ም ዝ በ ጽ ሑ ን 
የመልክቱ።
እንተዀነ፡ ጸሓፊ 

ክፍሊ ጉዳያት ወጻኢ 
ኣመሪካ ኰይኑ 
ክሰርሕ ብዶናልድ 
ትራምፕ ተሓጽዩ 
ዘሎ ማርኮ ሩቢዮ፡ 
“እቲ ስምምዕ 

ንሃገራዊ ድሕነት ኣመሪካ ከቢድ 
ስግኣት ዝፈጥር’ዩ” ክብል ድሕሪ 
ምጥንቃቑ፡ ብሪጣንያ ካብቲ ስምምዕ ናይ 
ምድሕርሓር ምልክታት ከተርኢ ጀሚራ 
ከምዘላ’ዮም ተዓዘብቲ ዘረድኡ።
ካብ’ተን ሰንሰለታውያን ደሴታት - ዲያጎ 

ጋርሽያ እታ ዝዓበየት ኰይና፡ ኣመሪካ ካብ 
ቬትናም ክሳብ ዒራቕን ኣፍጋኒስታንን 
ዝዝርጋሕ ሓያለ ውግኣት ንኸተካይድ 
ከም መደበር ከምእተጠቐመትላ፡ ሰነዳት 
ይሕብሩ።
ብመሰረት እቶም ሰነዳት፡ ብሪጣንያ 

ነዘን ደሴታት ኣብ 1965 ካብታ ግዝኣታ 
ዝነበረት ማውሪሸስ ብምንጻል እያ ኣብ 
ትሕቲ ግዝኣታ ከምዝቕጽላ ገይራ።
ክሳብ 1970ታት ኣብ ዝነበረ ግዜ ከኣ፡ 

መታን ኣመሪካ ወተሃደራዊ መዓስከር 
ክትድኵነለን ተባሂሉ፡ ንኣስታት 2 
ሽሕ ነበርቲ እተን ደሴታት ብሓይሊ 
ከምዘልቀቐቶም ይንገር።

ቢልዮን ዶላር ክብ ክብል፡ ተወሰኽቲ 
‘F-15’ ነፈርቲ-ውግእ፡ ኣብ ሰማይ ነዳዲ 
ዝዕድላ ዓበይቲ ነፈርቲ፡ ሰብ-ኣልቦ ነፈርቲን 

ሳተላይታትን ክዓጥቕ፡ ከምኡ ድማ 
ዝያዳ ዝማዕበለ ቀጸላታት መከላኸሊ ኣየር 
ከተኣታቱ ዝብል ይርከቦ።

